
1. Појдовни и завршни одредби на воспитанието

Секоја работна активност, па и воспитанието, поаѓа од одредена појдовна основа, т.е. позиција која преку организираниот сет на акции доведува до реализирање на определена завршна одредба или цел. Воспитанието како комплексна појава, систем и процес во целост претставува работна активност која никако не е плод на стихијност, моментална случка, туку напротив во сите аспекти на тоа случување се работи за добро и прецизно испланирана активност во која многу малку работи се препуштени на случајот. На прашањето за поставување на појдовни одредби на воспитанието отсекогаш му се посветувало должното внимание, иако речиси редовно ова прашање предизвикувало бројни несогласувања. Како дискутабилни се јавувале прашањата: од кои теоретски позиции да се појде при поставување на целта на воспитанието? Дали треба да се тргне од една општа цел, или пак во оптек треба да се пуштат повеќе цели? Кој треба да биде изворот на целта, поединецот или колективот? Кој треба да ја има доминантната улога при поставувањето на целта: владеачката класа, некоја партија, идеологија олицетворена во државните институции, или пак изворот треба да биде граѓанинот? Како да се операционализираат целите? И уште мноштво други на кои со текот на времето различните практики го давале бараниот одговор. 

Кога сакаме да зборуваме за ова прашање ние всушност зборуваме за пакување на огромен број цели во една образовна политика која денес се наоѓа пред повторен предизвик: да стане активност со што поуниверзални карактеристики, но истовремено да носи посебен печат. Образовната политика добива на одреден начин планетарни црти со оглед на фактот што сè поголем број земји во поглед на своето општествено устројување имаат заеднички видувања. Но истовремено: „секое општество има и изградува некој свој идеал на човек“
 што значи проекциите во образовната политика вклучуваат и ги имаат во предвид: „посебностите на средината, културата, традицијата кои постојат во секое општество и во секоја историска епоха“
. Образовната политика што ја води секоја земја ги опфаќа проекциите на воспитанието како појава, систем и процес т.е. претставува рамка во која е сместена општата цел на воспитанието, но и нејзината операционализација. Образовната политика е детерминирана од повеќе фактори – пред сè од општата консталација во услови во кои се развива конкретното општество односно од степенот на економска, политичка, правна, образовна развиеност при што редовно се имаат во предвид идните насоки кон кои се прават напори да се доближат истите тие сфери. Во рамките на поставувањето на образовната политика се даваат одговори на следните прашања: што, зошто, колку, кому, како. Меѓутоа во секој случај добро подготвената и водена образовна политика води сметка за поединецот, граѓанинот за она што тој го има како посебна потреба, но и како предиспозиција. Имајќи го ова во предвид, како и одговорот на гореспоменатите прашања, образовната политика во целост ја исполнува содржински проекцијата на општествениот напор да се постави така наречена „стратегија на образование“
 која неретко добива едно генерално име во кое се внесени актуелните образовни определби. Од ова станува јасно кои се генералните заложби на државата во поглед на воспитанието. Самите генерални заложби на општеството се навистина видливи од именувањето на образовната стратегија, но со сето она што ќе се случува конкретно воспитно-образовните институции и она што ќе се случува во текот на одвивањето на воспитно-образовниот процес се прават напори општиот идеал, генералната цел на воспитанието и општеството, да не бидат наметната работа. Напротив од операционализацијата на општата цел во голема мера ќе зависи допирањето до индивидуата, поединечната цел, што секој човек ја поставува пред себеси и за себеси. Поради ова во педагошката теорија покрај негирањето на можноста од какво било поставување на цел на воспитанието, постои и став дека е неопходно да се постави таква цел, но притоа да се води грижа дека некакви, многу далечни проекции формулирани воопштено, немаат практично работно дејство: „во училишното воспитание наметнувањето на надворешни и цели во кои се нагласува идеја, подготвување за далечна иднина нема позитивни резултати бидејќи работата на наставниците и учениците се претвора во механичка и извршна работа на која не и се гледа крајот, а често пати смислата“. Одовде произлегува дека воопштената, општа цел е само теоретска генерална насока за најгрубите правци на движење на воспитанието. 

Операционализацијата на целта на воспитанието се однесува на операционализацијата во смисла на воспитниот процес и воспитниот систем. Кога станува збор за воспитниот систем тогаш тоа се однесува на креирањето на принципите и мрежата според кои ќе функционира тој систем и институциите кои ќе го чинат него. Видот на институциите кои ќе функционираат зависи и од општествените потреби, но тие мора да ги инкорпорираат и потребите на граѓанинот кој мора да ја задоволи својата потреба да се најде себеси во конкретната институција. Принципите пак, нивниот вид, карактер според кој ќе се устрои воспитниот систем, повторно произлегиваат од генералната цел на воспитанието. Тоа е онаа која определува какви ќе бидат принципите според кои ќе се устрои и функционира конкретниот воспитен систем. 


Воспитниот процес се одликува со интенционалност, намера, т.е. цел. Токму тој е оној што треба да ги реализира, како општите, теоретски, апроксимативни замисли на општеството, така и личните заложби на оние кои се јавуваат како учесници во тој процес. Целта на воспитниот процес е детерминирана и од филозофско-психолошко-педагошките концепции т.е. од теоретските основи кои стојат во нејзината основа. Филозофско-педагошко-психолошките основи ги опфаќаат одговорите на прашањата кои се во многу голем број: различните теории за учење, теориите за организација и менаџирање со овој процес, прашањето за односот помеѓу стручните и општо образовните знаења, изборот на знаењата, способностите, вештините, ставовите, уверувањата кои треба да се формираат и слично. Операционализацијата на вака голем број цели започнува со поставувањето на законските основи на подсистемите од каде се извлекуваат основите за операционализација на целта на конкретниот подсистем. Таа операционализација продолжува понатаму со поставување на цели кои се врзуваат за конкретно воспитно-образовно подрачје или конкретен наставен предмет, во чии што рамки повторно се дооперационализираат преку поставување на цели на поединечните тематски области, по месеци, седмици и денови. Иаку навидум е тешко да се следи „слегувањето“ на општата цел до секојдневните активности во некоја воспитно-образовните институции и околу ваквиот начин постојат несогласувања и забелешки, но сепак ова е еден проверен начин на кој што се врши операционализација на целта на воспитниот процес. За оваа предност и погодност на операционализирање на целта на воспитанието говори и фактот што, ако целта се операционализира на ваков начин, тогаш се земаат предвид и подрачјата на воспитанието и компонентите на личноста: рационалната, емоционалната и волевата, исто така се имаат предвид и компонентите на воспитанието: морално, работно, интелектуално и слично. На овој начин се поставуваат цели што ги допираат сите аспекти на воспитно-образовната работа и овозможуваат почетната цел да стане дел од воспитно-образовната практика што доведува до затворање на процесот - се поаѓа од една почетна цел и се реализира завршна цел, при што не секогаш почетната цел ќе биде во целост и точно онака како што била замислена и реализирана во стварноста. Со зголемувањето на комплексноста на секојдневното живеење се зголемува и подрачјето на ширење на воспитната цел. На овој начин се зголемуваат сферите на компетенција кои треба човекот да ги овладее при што трудот или подготвувањето на човекот за вклучување во некоја конкретна работна професија и понатаму останува клучно прашање. Кон поставената цел за работно оспособување на човекот во една сфера, денес се поставува како цел и оспособувањето на човекот за доживотно учење што подразбира негово оспособување за влез во процесите на преквалификација. Во рамките на поставување на цел поврзана со трудово оспособување на населението се прават обиди да се операционализираат цели, кои се однесуваат на конкретните знаења, способности, вештини, кои го прават човекот компетентен во некоја струка. Меѓутоа проекциите на целта на воспитанието се однесуваат на многу пошироки и поразновидни аспекти на неговиот живот: на неговите иницијативи за вклучување во животот на непосредната општествена заедница, на иницијативите кои се однесуваат на слободното време на кое секој човек има право. Ако во воспитно-образовниот процес се застапени и двете човекови димензии – општествената и личната и ако воспитно-образовната активност е операционализирана на начин кој ќе го овозможи тоа во тој случај човекот нема да се почуствува притеснет и принуден да прави работи кои друг му ги наметнува и да се развива во правец и насока кои нему не му соодветствуваат. Операционализацијата на целта на воспитниот процес е толку комплекса работа колку што е самото воспи​тание, колку што е и самиот човек. Затоа на операционализацијата на целта на тој процес секогаш се пристапува сериозно и одговорно. Секој акт, чин, ситуација во воспитниот процес треба да има добро поставена цел која ќе води кон позитивна завршна одредба. Ова е дотолку важно ако се знае дека целокупноста на прогресот на човековото општество зависи од прогресот на човекот, т.е. прогресот на секоја поединечна човекова единка и од тоа колку квалитетно таа ќе биде оспособена да ги понесе и да се справи со одговорносите кои го третираат целокупниот живот. Поради сето ова доследната операционализација на целите, методите, средствата и сè она што се однесува на воспитниот процес е задача која секојдневно треба да се исполнува. 


Профилирањето на целта на воспитниот систем и процес што се однесува на иднината е редовна обврска и задача на луѓето кои се занимаваат со образовната политика. При ова редовно се земаат предвид проекциите за идните општествени движења и импликациите на истите врз местото, улогата, и позициите на човекот во тие идни случувања.

2. Воспитанието како процес и неговите белези

2.1 Воспитанието како процес

Пристапот кон воспитанието како кон општестена појава, систем и процес, укажува на потребата сите овие аспекти објективно да се разгледаат за да може да се открие суштината на воспитанието во целост. Од веќе понудената дефиниција за терминот „процес“ станува јасно дека случувањето на квантитативните и квалитативните промени, поврзани со терминот „воспитание“, се случуваат и забележуваат кај човекот. Процесот на воспитание се случува и одвива на определено место: во рамките на системот на воспитание, или поточно речено низ она што се случува во различните институции кои го сочинуваат системот на воспитание. Бидејќи човекот е изложен на различни влијанија кои доаѓаат од различни страни, квантитативните и квалитативните промени кај него можат да се случат низ воспитниот систем, но тогаш тие влијанија не го носат епитетот „воспитни“. Воспитните влијанија во себе вклучуваат интенционалност, т.е. намера, па поради тоа самиот воспитен процес е интенционален. Постоењето на интенцијата укажува дека постои првична намера, поставена цел која го третира човекот и која со помош на соодветно избрани активности и стратегии треба да доведе до реализирање на таа цел. Во колкава мера ќе се реализира првично поставената цел зависи од многу фактори, затоа што иако интенционалниот карактер на воспитанието упатува на тоа дека тоа ќе се одвива во контролирани услови, сепак неговата сложеност предусловува честопати првично поставената цел да не е онаа истата која се реализира на крајот од тој процес. Она воспитание кое се реализира од страна на многу фактори чие што влијание не може да се контролира бидејќи не се случува во одредени воспитни институции, туку се работи за фактори кои припаѓаат на пошироката општествена средина, се нарекува „функционално воспитание. Значи воспитанието како процес што се одвива во воспитните институции се одликува со интенционалност, свесност, планирање, додека пак кај воспитанието кое доаѓа од страна на бројни фактори кои не дејствувуваат според подготвена и добро осмислена програма врз основа на интенција и план, отсуствува планскиот, свесен и намерен карактер. Во педагогијата функционалното и интенционалното воспитание се третираат како две страни на еден ист процес при што во рамките на интенционалното воспитание е нагласена намерата на воспитувачот да го помогне и унапреди развојот на воспитаникот: било кон антиципирана идеално можна состојба кај духовно научната педагогија било кон промена на однесувањето кај културно-аналитичката парадигма, било низ поделени интенции во педагошката ,,ситуација“ во еманципаторската парадигма. Вториот вид на воспитание не се пројавува директно, не е однапред насочен кон одредена цел и припаѓа на функционалното, кон делување ориентирано, воспитание“ 
)

Меѓутоа ова не е доволна причина за да се смета дека функционалното воспитание има редовно негативна конотација, бидејќи во реалноста тоа не е случај. Сепак можното повлекување на извесни негативни влијанија е причина педагошката наука да го посвети должното внимание и на функционалното воспитание. Тоа се прави со двојна намера: да се превенираат можните негативни влијанија кои би се пројавиле и развиле и да се искористат до максимум позитивните влијанија во функција на квантитативниот и квалитативниот раст на личноста. 


Во најголема мера влијанието на функционалното воспитание се чувствува во рамките на слободното време со кое располага човекот, а кое доаѓа од страна на различни фактори во различни животни ситуации. За овој фонд за време педагогијата го покажала својот интерес до таа мера што е конституирана и посебна педагошка дисциплина насловена како „Педагогија на слободно време“. Таа го опсервира воспитниот процес низ призмата на воспитните институции кои го осмислуваат слободното време на човекот, но и низ призмата на останатите фактори кои не се одликуваат со програмирана и планска работа во поглед на воспитанието на човекот. Преку оваа дисциплина се прават напори да се откријат сите фактори кои вршат влијание врз човекот за да може тоа нивно влијание да се координира со цел да не дојде до колизија во делувањето со што ќе се обезбедат неопходните предуслови за позитивен раст и развој на човекот. 


Кога станува збор за воспитанието како процес тоа започнува од моментот на раѓање на детето и трае до крајот на животот на човекот. Содржинската исполнетост на терминот „воспитен процес“ ја чинат неговата цел, содржини, методи, принципи, според кои и со чија помош тој се изведува. Целокупноста од овие елементи обезбедува да се реализира процесот на воспитание. Целта на воспитниот процес често пати низ историјата се менувала така што денес може да се сретнат различни понуди, како на пример: со воспитанието да се овозможи луѓето да постигнат академски и социјален успех и сл. Всушност станува збор за двоен аутпут од процесот на воспитание кој би требало да ги опреми луѓето со знаење, но и со вештини и способности, како и да развие кај нив позитивни ставови и црти на личноста, т.е. поведение кое ќе им овозможи да знаат нешто, но и да знаат како да ја превземат контролата врз својот живот и врз и животот на заедницата. Тоа значи дека воспитниот процес треба да бележи квантитативни и квалитативни промени во однос на целокупноста на човековата личност при што еднакво ќе ги допира трите нејзини аспекти: рационалниот, емоционалниот и волевиот. Само преку единството во развојот на овие три аспекти човекот ќе може да биде комплетна личност, да се оспособи да раководи со својот личен и општествен живот. За да може ова да го постигне воспитниот процес мора постојано самиот да се наоѓа во состојба на трансформација, односно перманентно сопствено преструктуирање и редефинирање на своите содржини, цели и методи, што се нарекува конструирање на нова воспитна парадигма. Тоа е нешто што речиси редовно се случува со воспитниот процес со цел тој постојано да излегува во пресрет на новите потреби што се исправаат пред човекот.

2.2 Однос процес воспитание – 

процес образование

Иако веќе претходно онаму каде што зборувавме за појаснувањата на основните педагошки поими го спомнавме поимот “образование”, сега овде чувствуваме за потреба повторно да се навратиме кон него и да го разгледаме и појасниме со цел да ги разоткриеме вистинските односи и релации меѓу овие два поими и процеси. Најнапред ќе кажеме дека процесот на воспитание ќе го разгледаме во широката смисла, појавност и значење и во тесната смисла, појавност и значење.

Поимот воспитание во најширокото занчење, како и процесот на воспитание во најширока смисла на зборот значи дека тоа се однесува, или тој процес се одвива во правец на изградување, формирање и развивање на целокупноста на човековата личност. Во таа смисла целокупноста на личноста ја чинат нејзината интелектуална, физичка, морална, естетска и работна страна. Секогаш кога се одвива процесот на воспитание тој е насочен најмалку кон една страна на личноста, а може истовремено да биде насочен и кон повеќе аспекти на личноста при што се реализира барем една од трите основни задачи на воспитанието:

· материјална;

· функционална;

· воспитна.

При реализирањето на овие основни задачи всушност се реализира барем еден од трите процеси:

· процес на усвојување на знаења;

· процес на развивање на физичките и интелектуалните способности;

· процес на изградување и обликување на личноста и карактерот, погледот на светот, емотивниот и волевиот живот.

Значи реализирањето на материјалната задача значи дека тече процес во кој воспитаникот за нешто се информира, при што ги усвојува фактите, знаењата, умеењата кои му се презентираат т.е. тие стануваат состевен дел од неговиот систем на знаење, умеења, вештини. 

При реализирањето на функционалната задача воспитаникот е во процес на развивање на сопствените физички и интелектуални способности, што ќе рече дека тој има усвоено знаења и умеења, а сега нив ги развива и усовршува во пракса. 

Тогаш кога се реализира воспитната задача всушност се одвива специфичен процес кој се обраќа до посебен аспект на личноста: естетски, морален, емотивен. Ова не значи дека основните задачи на воспитанието постојат јасно издвоени и независно една од друга, секогаш и во секоја прилика. На пример воспитната задача која се однесува на формирање на моралниот лик на човекот значи дека тоа се прави благодарение на тоа што се поаѓа од претходно усвоени факти, знаења и информации во врска со ова, а дури потоа се оди кон детализирање на процесот т.е. со конкретни методи, постапки се постигнува и доаѓа до морално формирање на личноста. Соодветно на ова воспитниот процес во широка смисла на зборот се однесува на процесот на воспитување и образование и на наставниот процес. Всушност поимот воспитание во поширока смисла на зборот го опфаќа и поимот „образование“ или, во рамките на обемот на поимот „воспитание“, влегува и обемот и содржината на поимот „образование“. 

Процесот на воспитание има пошироко поле на пројавување и дејствување од она на процесот на образование. Процесот на воспитание со помош на процесот образование реализира определен дел од своите задачи, но не сите. Тоа значи дека во формирањето и развивањето на личноста улога или удел играат и имаат и многу други фактори, а не само образовниот процес. Во буквална смисла на зборот образованието како процес, повеќе или во најголема мера, се однесува и се обраќа на она што значи формирање на поглед на светот, се разбира научен, на стекнување системи на знаења, основни поими, претстави за некои процеси,  предмети и случувања. Воспитниот процес пак во поголема мера се однесува на моралниот аспект на личноста, на формирањето на трудовиот и естетскиот аспект на личноста, на работа врз човековата мотивација, како и на формирање убедувања и уверувања, идеали и слично. Допирната точка која ги допира овие два процеси е наставниот процес. Тоа е всушност процес кој е најинтенционален дел што се одвива со однапред определени планови и програми, со прецизно операционализирани цели и задачи, со предвидени методи и средства со чија помош ќе се реализираат целите и задачите. Во оваа смисла преку наставата се реализираат и задачи од воспитен и задачи од образовен карактер, иако за лаиците поимот „настава“ редовно асоцира единствено на процес на стекнување знаења. За волја на вистината практиката покажала дека навистина преку наставниот процес во голем временски период акцентот се става единствено на образовниот аспект, а воспитната компонента била ставена настрана. За ваквиот однос постои логично објаснување: многу е полесно и поподатливо да се пренесат факти и да се утврди во колкава мера истите се усвоени. Она што е многу посложено да се прави и да се утврди ефектот од сето тоа,  од обликувањето на карактерот, т.е. од обидите да се дојде до позитивни емотивни и волеви компоненти, прифатливи облици на однесување и слично.

Воспитниот процес во потесна смисла на зборот според ова се однесува на емотивниот, волевиот и карактерниот аспект на личноста. Ова значи дека преку овој процес човекот стекнува определени факти за прифатливиот начин на однесување, за моралните норми и санкции, добива инструкции во врска со изградувањето и негувањето на позитивни чувства, став кон себе и кон другите, добива упатства за позитивниот правец на волевото обликување. Ова се оние аспекти на личноста според кои ја вршиме проценката за човековата „воспитаност“. Меѓутоа овде се наоѓа и допирната точка со процесот на образование – без стекнување на извесно количество факти и информации не можеме да пристапиме кон сопствено однесување во тој правец. Или, со други зборови кажано, ако сакаме да ги ускладиме своите начини на однесување со оние кои во нашата средина се ценат, најнапред треба да знаеме или да усвоиме кои се тие, да развиеме свој позитивен став кон нив, а потоа да градиме облик на однесување. Значи реализирањето на воспитната страна не може да оди независно од образовната. Но не е можна ниту обратната ситуација: човекот не би имал многу корист од усвојување на мноштво факти и информации, ако ги поседува единствено како попис на знаења. Тие стануваат „живи“ дури откако тој ќе ги искористи за да ги изгради својот карактер и поведение. 

Воспитанието и образованието се педагошки акти, тие се оние процеси кои овозможуваат човекот да го оцениме како човек кој од беспомошно суштество станува зрел, одговорен човек кој се носи со тежината на сопствениот и на општествениот живот. Единството на овие два процеса е вистинскиот пат кој треба да се следи за да се дојде до позитивни ефекти. Иако во одредени моменти превладува еден од овие аспекти, тоа никогаш не треба да се разбира во негативна смисла, туку само како неопходност. Меѓутоа педагошкиот акт никогаш не може и не смее да се сведува исклучиво на еден од овие процеси. Човекот си изградил критериуми и за воспитаност и за образованост и е многу среќен и задоволен кога во некого ги препознае и обете.

2.3 Главните носители на 

процесот на воспитанието

Воспитанието е сложен процес со оглед на многуте аспекти сврзани за него – неговата цел, средината во која се случува, факторите кои го овозможуваат или пак го кочат неговото ефектуирање, на содржините кои преку него се реализираат, методите и средствата со чија помош се реализира, па сè до основните носители на тој процес. Во однос на прашањето на главните носители и учесници, како и на реалациите и односите помеѓу нив, во педагошката теорија и практика настанала вистинска револуција. Проучувањето на воспитниот процес од различни агли со цел тој да се унапреди и да се доближи до потребите на оној кој што се воспитува довело до врвни и сосема нови, непознати сознанија, но и до ревидирање на она што веќе постоело како широко прифатено сфаќање и практика. На овој начин голем дел од воспитниот процес еволуирал, богатејќи се како содржински така и стилски. 


Двата главни стожери во воспитниот процес (без кои не може да се замисли одвивањето на истиот) се воспитувачот и воспитаникот. Следејќи ја историската ретроспектива на воспитниот процес и на теоретски и на практичен план се бележат сосема поразлични состојби од оние кои постојат денес, а кои го третираат односот помеѓу овие две компоненти на воспитниот процес. Еден подолг временски период во историјата на воспитниот процес во центарот на вниманието се наоѓал воспитувачот, со што на одреден начин може дури и да се извлече погрешниот заклучок дека тој процес постои токму поради воспитувачот. Од централната позиција на воспитувачот во воспитниот процес се рефлектирала и сликата за неговата целосна поставеност и организираност. Целта, или целите ги поставува воспитувачот, или пак единствно тој се јавува во улога на спроведувач на пропишаните цели кои треба да се реализираат во практиката, а се дадени од страна на авторитети во конкретната област. Тој е оној кој ги пропишува и поставува правилата на однесување и почитување на редот, тој ги избира методите, средствата, содржините, тој ја врши улогата на „брокер“ на знаењето при што врши трансфер на истото, по што следува евалуација која исто така ја врши тој. Во еден вака „канонизиран“ концепт на одвивање на овој процес ниту еднаш на површина не се овозможува да излезе личноста на другиот учесник – воспитаникот така што овој концепт како доминантен во еден подолг временски период во педагошката практика си добил свој термин во теоријата познат како „инструкционизам“
 Овој концепт всушност во најголeма мера е насочен  кон рационалниот аспект на личноста, кон интелектуалниот процес во чија основа во најголем дел е земен во предвид процесот на усвојување на знаења. Со ова останатите аспекти и квалитети на личноста се оставени настрана.


Благодарение на опстојните опсервации и проучувања кои го осветлувале воспитниот процес од повеќе агли и кои се обидувале до крај да ја расветлат неговата суштина за да може тој процес да се направи што поефикасен и поефективен работите почнале значајно да се менуваат. При ова ефективноста и ефикасноста се поврзуваат со оној кому му е наменет овој процес, така што генералната преокупација е тој да се оптимализира во најголема можна мера, често пати издигната до степен на крајно индивидуализирана оптимализација. Во едни вакви заложби коренито се променуваат позициите, но и односите помеѓу двата генерални субјкети: воспитаникот и воспитувачот, при што дури за да се потенцира променетата позиција во квалитетна смисла на зборот се тврди дека воспитаникот повеќе нема третман на „објект“. Воспитниот процес го менува правецот на своето движење со тоа што стартната позиција се потребите, интересите, можностите на воспитаникот гледајќи индивидуално. Покрај тоа, во воспитниот процес мора да се води сметка и за специфичните воспитни потреби на етничките групи, верски групации, малцинства, маргинилизирани општествени групи и слично. Измени постојат во целокупноста на воспитната работа – од климата во која се работи и начинот на кој таа се креира, преку изборот на содржините, методите, формите и средствата за воспитна работа, до начинот на кој се врши евалуација на истата. Во сите овие сегменти во воспитниот процес воспитаникот е тој кој го диктира и определува темпото и начинот на работа. Паралелно со ова течат обуките на воспитувачите и на воспитаниците преку кои тие се оспособуваат за превземање на одговорностите во изменетиот пристап на реализација на воспитниот процес со цел успешно да се носат со улогата на субјекти. Како начини на кои се прави тоа се јавуваат повеќе форми на опфаќање на воспитаниците и воспитувачите преку кои им се овозможува да стекнат знаења, но и практични вештини, кои во целост им помагаат успешно да се справат со новата ситуација. Сè повеќе се разработуваат програми за обука кои се директно насочени кон давањето помош која е неопходна обата учесника да се јават во улога на рамноправни субјекти во воспитниот процес. При ова предмет на промени се сфаќањето, ставовите, знаењата и навиките на вопитувачот затоа што токму тој доживува најголема трансформација на својата улога и позиција. Позицијата „наставник“ радикално се променува во секој поглед. Начинот на кој тој ги избира и подготвува содржините кои ќе се обработуваат е таков што го вклучува и воспитаникот со почитување на неговиот избор. Истото се однесува и на формите и методите за работа, на начинот на кој се воспоставува дисциплината во работната просторија, начинот на кој се одвива комуникацијата помеѓу наставникот и другите субјекти, како и на начинот на кој се врши проценката на она што е постигнато. Посебно значајни се промените во однос на начинот на кој што учениците стекнуваат знаења, вештини, способности, како и во однос на улогата на наставникот во тоа, при што овој однос кон ученикот се идентификува како „еманципаторски“ што значи дека првичната цел на воспитниот процес е да обезбеди еманципација на учениковата личност. 


Во оваа смисла во педагошката теорија се користи терминот „нова воспитна парадигма“ кој се однесува токму на промената во позициите и релациите помеѓу овие два субјекта. Овде терминот „парадигма“ подразбира „пример“, или „образец“ при што се мисли на фундаментална промена во воспитанието како филозофија и пристап. Новиот пристап е во директна релација со воспитаникот што пак од своја страна автоматски ја повлекува и новата позиција на воспитувачот: „Правците на хуманистичката педагогија, покрај положбата на субјект во воспитанието и неговото поголемо активизирање ја потенцира двонасочната комуникација, еднаквоста и интеракцијата меѓу воспитаникот и воспитувачот, еманципацијата како цел на воспитанието, намалениот притисок на релацијата воспитаник – воспитувач, креирање на сопствениот развој од страна на ученикот и автономија во можното превземање на одговорност, предност се дава на разговорот во однос на говорењето“
. Сакајќи да се укаже на огромните промени кои се случуваат и се насочени во правец на постигнувањето на ваквите состојби, исто така се среќава и терминот „воспитен процес по мерка на ученикот“ при што се мисли на новиот однос помеѓу овие два субјекти со посебен акцент на улогата на воспитувачот во сето тоа. Воспитувачот сè повеќе има поливалентна улога при што: „наставниците не можат да учат наместо учениците, наставниците имаат намера, или сакаат, но тие никогаш не можат да го контролираат или предизикаат учењето кај учениците“
 . 


Поливалентната улога на наставникот посебно се огледува во тоа што неговата работа се опсервира од аспект на неговата подготовка од областа која ја предава, од аспект на неговата методичка подготвеност, но и од аспект на тоа кои се неговите одлики, карактеристики како човек што најмногу е видливо преку начинот на однесување кон воспитаниците, т.е. начинот на кој тој ја остварува комуникацијата со нив. Или станува збор за неговата подготвеност на стручен план (програмско-содржински дел); дидактички (педагошко-дидактички аспект) и воспитен (социјално-психолошки аспект). Тој е креатор на богата стимулативна средина во која се работи и во која тој е во улога на олеснувач на целокупниот процес на работа, насочувач, помошник, поткрепувач и слично. Крајната негова цел е да ги оспособи воспитаниците успешно да стекнат збир од вештини од повеќе области но тоа да го прават што посамостојно и понезависно од неговата конкретна помош. Капацитетот за водство на воспитувачот е мошне важна вештина со која тој треба да располага, но исто толку е  важна и неговата вештина за индивидуално мотивирање, разрешување на конфликти, посебно поради фактот што токму тој е оној со чија помош воспитаниците ќе стекнат бројни животни вештини кои се исто толку важни како и професионалните. Посебно е интересна позицијата на овие два субјекти во процесот на стекнување знаења: „Воспитувачот како советник, соработник, партнер, пример е позиција на наставникот кој го афирмира истражувањето и откривањето во наставата во однос на подучувањето, заедничкото искуство во однос на организираното пренесување на знаења, атмосферата (амбиентот) на наставата во однос на информацијата“
 Всушност ова значи дека наставникот е во улога да ги насочува своите ученици како да учат, како да мислат, како сами да доаѓаат до сознанија, при што стимулативно делува односот помеѓу нив и самата атмосфера во која тоа се случува бидејќи приматот не е само врз знаењата, туку врз пропратните нешта: „Задача на наставникот не е да им соопштува факти на учениците, кои тие треба да ги запомнат и репродуцираат, туку да им покаже како самостојно да ги контролираат и насочуваат сопствените сознавачки процеси“ .

3. ЦЕЛ И ЗАДАЧИ НА ВОСПИТАНИЕТО

3.1. Поимно одредување на целта и задачите на воспитнието


Како интенционална активност, воспитанието има своја цел. Целта на воспитанието секогаш се сведува на тоа воспитаниците да се развијат во личности со одредени својства. Бидејќи тоа е општествена дејност, општествено е детирминирано и различни општества и различни општествени класи имаат различни општествени цели на воспитание. Всушност, поединци во воспитувањето се раководат и од целите кои повеќе или повеќе опстапуваат од воспитната цел на општеството.


Но, бидејќи цел на воспитанието, по правило многу воопштено се формулира, вообичаено е тоа да се разложува на своите составни компоненти, т.е. на повеќе потесни целини, кои се нарекуваат задачи на воспитанието. Тоа се барања кои обично се формулираат во нормативен облик. Тие мора да произлегуваат од целта на воспитанието и да бидат остварливи, а со тоа претставуваат систем, чија реализација гарантира остварување на целта на воспитанието.
3.2. Важни детерминанти на целта и задачите на воспитанието

Целта и задачите на воспитанието ги детерминираат овие меѓусебно поврзани, фактори:

- Општеството – Целта и задачите на воспитанието зависат во прв ред од општеството во кое воспитанието се остварува, и на кој тоа воспитание му служи. При тоа се мисли како на општественото уредување, така и на општествената поделба на работата, положбата на личноста во заедницата, перспективите на понатамошниот општествен развој, културно ниво на заедницата итн.

- Сфаќање на човековите моќи – Целта и задачите на воспитанието зависат и од тоа, како се оценува човековата можност, т.е. одговора на прашањата за вистински човекови моќи. Таму каде што човечката можност реално се согледува сосема, поинаку, се одредуваат целта и задачите на воспитанието, од таму каде што тие можности се потценуваат или преценуваат. 

- Идеолошки сфаќања – Неоспорна е зависноста на целта и задачите на воспитанието од идеолошките сфаќања, од идеологијата на оние општествени сили, кои го организираат и контролираат воспитанието. Станува збор, за различна идеологија на сфаќања: за сфаќања кои се однесуваат на општеството, моралот, уметноста, религијата итн.

- Педагошки сфаќања – педагошките сфаќања исто така влијаат на одредување на целта и задачите на воспитанието. Всушнпост, и тие спаѓаат меѓу идеолошките сфаќања, но сепак треба посебно да се споменат, бидејќи имаат многу значајна улога во одредување на целта и задачите на воспитанието. Целта и задачите на воспитанието секогаш се зависни и ќе бидат зависни од тоа како се гледа на улогата и можностите  на воспитанието во развојот на личноста и на односите помеѓу општеството и воспитанието, на положбата на воспитаникот во воспитниот процес.

4. ПОИМ ЗА ФИЗИЧКО ВОСПИТАНИЕ

Во фокусот на интересирањето на педагошката наука сè повеќе се става физичкото воспитание како компонента на воспитанието која добива сосема нов третман во светлото на новонастанатите општествени движења. Новиот третман на физичкото воспитание е во согласност со холистичкиот пристап на педагошкото третирање на чoвековата личност кој го понудува принципот being како пат и начин на третирање на истата, велејќи дека според тој принцип човекот е единство од неговата духовна, ментална, физичка и емоционална димензија. Физичката димензија на човекот на одреден начин е основа и предуслов за успешна реализација на сите останати димензии, па од тие причини се зголемува нејзиното значење, што пак од своја страна конвенира со општествените прилики кои од човекот го бараат неговиот максимум. Застапеноста на физичкото воспитание во педагошката теорија и практика датира од многу одамна со тоа што теоретските образложенија за застапеноста на физичките активности во рамките на воспитувањето на луѓето биле различни. Историската ретроспектива покажува дека физичкото воспитание во различни временски периоди различно се третирало и толкувало, а таквата практика продолжува и денес. Денешниот третман на физичките вежби, спортските активности, игрите како начин за јакнење на издржливоста на човековото тело, вештината за брзото и прецизно  совладување на просторот и времето, полека но сигурно почнува да се поврзува со јакнењето и зацврстувањето на човековиот дух. Со ова се отвориле вратите за признавањето дека физичкото воспитание не е просто движење и развој на човековите мускули и неговата физичка сила, туку дека подлабоката експлорација на неговите капацитети покажува дека напоредно со ова човекот преку физичкото воспитание ги развива и останатите аспекти на својата личност – когнитивниот и афективниот. 


Различниот третман на физичкото воспитание и задачите кое тоа може да ги реализира во рамките на педагошката теорија, создале терминолошко неединство така што често пати се среќаваат термини „физичко воспитание“, „здравствено воспитание“, „здравје и спорт“, „физичка култура“, „телесно воспитание“, „воспитание за движење“ и други. Ова покажува дека навистина на моменти постојат суштински разлики кои укажуваат на различниот третман на оваа компонента на воспитно-образовната работа. Би рекле дека како и да се наслови оваа компонента на воспитанието, важно е дека веќе е надминат нејзиниот третман на сведување на просто практикување на физичките вежби само поради развој и јакнење на човековата физичка сила. Токму поради ова веќе е надминато сфаќањето дека во основата на физичкото воспитание лежи спортот и дека генералната цел на воспитно-образовната работа е да се постигнуваат врвни спортски резултати. Конекцијата на физичкото воспитание со поширокиот дел од човековата  личност ја направиле повеќе теоретичaри кои со право укажувале дека: „една од целите на физичкото воспитание е да ги зајакне ставовите и настојувањата на личноста да учествува на успешен и општествено одговорен начин“,
 се разбира во општествените движења. Ова го потврдува и дефиницијата на Л. Брус која вели: „физичкото воспитание е еден аспект на воспитанието кое има за цел преку физички активности како што се играта, танцот, спортовите, ритмичката гимнастика и други активности да даде максимален придонес во оптималниот развоен потенцијал кај одредена индивидуа“.
 Сериозниот третман на физичкото воспитание се огледа во тоа што неговото место е лоцирано во рамките на општото образование што го добива секој човек како задолжителен сет од знаења, умеења, вештини, како основно јадро кое треба да го поседува секоја личност.


Современите услови на живот одат во прилог на развој на педагошката теорија и практика кои ја третираат проблематиката на физичкото воспитание со оглед на условите и приликите во кои се одвива современото живеење. Брзото темпо на живот, експанзијата на професиите кои се врзани за статичност, загрозеноста на човекот од страна на неправилната исхрана, загаденоста на храната и животната околина, изложеноста на болести сврзани со нездравиот стил на живот, подложноста на конфликтни, стресни, аnксиозни и депресивни ситуации сè повеќе стануват дел од човековата реалност. Исто така правилниот развој на човековата когнитивна и афективна страна е нешто што  треба да се реализира благодарение, или со помош, на физичкото воспитание. На овој начин на физичкото воспитание му се поставуваат мошне одговорни задачи, практика во која предничат развиените земји, каде во поголема мера се развива педагошката теорија и практика на физичкото воспитание. Впрочем, физичкото воспитание го добива третманот, дефинирањето и вистинското реализирање во воспитно-образовната практика во зависност од повеќе фактори од економска, политичка, културна и религиска природа. Покрај релативноста, која е предизвикана под влијание на сите овие фактори, сепак постојат заеднички нишки кои ги надминуваат границите и дозволуваат да се извлечат дефиниции кои по многу што се слични или идентични меѓу себе. Она што помеѓу голем дел од нив претставува заеднички именител е истакнувањето на двојната улога што ова воспитание ја игра во однос на развојот на човековата психичка и физичка страна. Ова е сосема јасно ако се има  предвид дека човекот е единство на овие две компоненти и дека физичкото воспитание подеднакво влијае врз правецот, нивото и квалитетот на развој на двете компоненти. Се чини дека дефиниција, која еднакво конвенира со современите трендови во педагошката теорија и практика, но истовремено одразува реални состојби во поголем географски простор, е следната: „физичкото воспитание треба да се сфати како интегрален дел од воспитанието со кое низ систематски организирани физички активности подеднакво се придонесува во физичкиот, здравствениот и психичкиот развој на личноста”.

4.1. Цел и задачи на физичкото воспитание

Во зависност од тоа каков третман има физичкото воспитание на конкретниот простор и во конкретното време во теоретска смисла на зборот, се понудуваат и конкретни дефиниции, кои ги опфаќаат и неговите задачи. Концепциската поставеност во целост конвенира со практичната реализација на физичкото воспитание во воспитно-образовниот процес. Практиката покажува дека на моменти во центарот на вниманието е рекреацијата, здравото живеење, одржувањето на хигиената, водењето на активен и здрав живот и слично. Ова се само дел од задачите кои физичкото воспитание има капацитет и моќ да ги реализира и воопшто не е пожелно тие да се издвојуваат една од друга, т.е. да се дава примат на една од нив за сметка на другите. Уште понепожелна и понепосакувана практика би била одземањето на образовната димензија, која ја има овој вид на воспитание, односно несогледувањето дека оваа компонента на воспитанието во себе има длабока воспитно-образовна димензија, која се протега на трите подрачја на човековата личност: психо-моторното, когнитивното и афективното и мошне успешно влијае врз нивниот развој. Генерално земено задачите на ова воспитание можат да се набљудуваат од два апекта: превентивен и корективен при што обата се подеднакво значајни, но секако дека поголеми ефекти би имал превентивниот аспект на делување, кој воедно е и покомплексен  за реализирање. Навременото пристапување кон реализација на овој аспект на задачите на физичкото воспитание значи растоварување на товарот на корективната димензија. Превентивното како и корективното делување во целост се однесуваат и на физичкиот и на психичкиот развој на човекот. На овој начин во новите концепциски определби  околу физичкото воспитание се забележува еден позитивен правец на евоlуирање - од некогашниот негов третман како збир на знаења кoи му се нудат на човекот, а строго се однесуваат на неговото оспособување да се движи, да се вклучи во спортските активности со натпреварувачки карактер и да постигне физичка издржливост заради потребата сврзана за некое конкретно занимање на пример: војник, физички работник и слично -  до денешниот третман кој е далеку поширок и покорисен и се однесува на секој човек. Физичкото воспитание денес е наменeто секому и е во функција на изградување на стил на живот кој е активен, кој го почитува правото на човекот да биде социјално, физички, емоционално, ментално и психички здрав. Оваа поширока димензија на физичкото воспитание упатува на напуштање на теоријата и практиката во која движењето, физичката активност се апсорбира како изолирано нешто што постои издвоено од останатите аспекти на човековата личност само за себе. Товарот на теоријата и практиката на физичкото воспитание сега паѓа врз реализирањето на развој на сите аспекти на човековата личност – ставови, уверувања, мотиви, социјални вештини, развој на мислење, црти на личност, изградба на карактер и јакнење на волја. Денешната поставеност на теоријата и практиката на физичкото воспитание не го набљудува него само како засебен наставен предмет чии домети на делување се строго лимитирани во неговите граници, туку негови елементи се внесуваат и промовираат, но се бара и да се реализираат низ другите наставни предмети, се разбира онаму каде што тоа е можно. Целта на физичкото воспитание според овие теоретски и практични определби би била да се овозможи на секој чиовек да ги развие своите когнитивни, психомоторни и афективни компонентии, т.е. да помогне во хармонискиот развој на личноста со помош на физичките вежби, како и со избраните знаења кои водат кон развој на потреби, способности, позитивни ставови и уверувања во однос на потребата за физичко ангажирање на човекот. Ова е начинот на кој би се постигнал интегралниот квалитет – формирање на физичка култура како изграден однос на човекот кон себеси, односно градење на стил на живот во кој значајно место завзема водењето  грижа за сопствениот здрав начин на живот. Од вака поставената цел произлегуваат следните задачи: 

А) развој на човековата психомоторичка сфера

Б) равој на човековата когнитивна сфера

В) развој на човековата афективна сфера

Г) изградба на култура на живеење.

При реализацијата на сите овие задачи тече процесот на стекнување знаења, формирање на уверувања, развој на вештини и способности, како и формирање на навики, што се постигнува со користење на повеќе методи и средства, а централна улога имаат теоретските знаења како и физичките активности. 

а) Развој на човековата психомоторичка сфера

Низ процесот на воспитание, почнувајќи од најмала возраст, како основна задача се јавува развојот на моториката кај човекот што подразбира спроведување на активности и давање на знаења што ќе развијат вештини и способности за правилно држење и движење на телото. Движењето е основата на човековото живеење, но човекот треба да овладее со ефикасното движење, корисното движење кое е во функција на неговото физичко здравје, како и коорданицијата на движењата помеѓу различните делови на човековото тело. Меѓутоа психолошката наука покажала дека моторичкото движење на човекот има своја основа во неговата психа, односно изведувањето на движењето е процес кој својот центар го има во психичката сфера. Доказ за ова се наоѓа во анализирањето на самиот процес на развој на човековата моторика, кој е комплесен и се одвива во фази и под влијание на повеќе фактори. Факторите кои го обусловуваат развојот на моториката се наследството, средината и самата вклученост на индивидуата во него. Секој од овие фактори во значителна мера влијае врз правецот и квалитетоt на моторичкиот развој. Фазите пак низ кои тој поминува одат од рефлексни движења, кои се забележуваат кај новороденчето и коi полека се губат, кон постигнување на координација и насоченост на движењата, што пак води кон нивно усовршување т.е. целосна моторичка контрола врз сопствените движења. Кога се одвива процесот на моторички развој воедно се усовршуваат и човековите психички процеси, кои ја даваат логистичката подршка за моторичкиот развој. Развојот на моториката подразбира одвивање на процеs на учење во кој човекот станува свесен за бројните промени што се случуваат,  за различните ситуации во кои влегува и начинот на прилагодување во тие ситuации. На овој начин тој совладува нови движења, но и ги корегира и усовршува оние што веќе ги совладал.

Се разбира дека фазите на развојот на моториката подразбираат таква организација на воспитно-образовната работа која соодвествува на конкретните развојни можности, кои се во склад со возраста на човекот. Активностите кои се нудат аналогно мора да бидат внимателно избрани за да бидат на нивото на степенот на развој на кој му се спeцифични конкретните можности, за да не се дојде до ситуации коi би биле контрапродуктивни за моторичкиот развој. При реализирањето на оваа задача на физичкото воспитание се пристапува мошне внимателно кон нејзината операционализација, како на теоретски, така и на практичен план. 

б) Равој на човековата когнитивна сфера

Основната грешка во концепциската поставеност во оваа компонента на воспитанието, која е дел од минатото, се состои токму во тоа што на физичкото воспитание се гледало како на просто изведување на физички вежби или пак како на усовршување на некои движења до степен на нивна механизација, својствени за некоја струка, па дури и само чисто физичко јакнење на телото и зголемување на физичката издржливост на човековиот организам. Поврзувањето со когнитивната сфера е вистинскиот начин за третирање на физичкото воспитание. Rазвојот на когнитивната сфера, како една од задачите на физичкото воспитание, укажува на органската поврзаност помеѓу човековата способност да мисли и неговата физичка активност. Човековата когнитивна сфера зборува за вклученоста на човековата свест во процесот на физичката активност pри што течат процеси на мислење, помнење, концентрација. mеморирање, апстракција, генерелизација, синтеза, анализа, изведување на заклучоци, препознавање, перцепирање, т.е. обработка на сировите перцепции. Сите овие психички процеси секоја индивидуа ја прават субјект во процесот на вежбовни активности од кој било вид и карактер, а не објект, кој е само во позиција да извршува некакви „прости“, „симплифицирани“ движења. Заедничката органска поврзаност на овие два човекови аспекти значи дека при изведувањето на физичката активност овие когнитивни процеси се ставени во работна состојба, тие воедно се усовршуваат, а од друга страна му помагаат на човекот да ги софистицира своите движења и на тој начин да го збогатува своето сознание и искуство. Свесната димензија која ја продуцира когнитивната сфера покажува дека човекот не треба: „да учи за да се движи, туку треба да учи движејќи се“.

в) Развој на човековата афективна сфера


Запоставувањето нa оваа сфера на човековата личност во контекст на физичкото воспитание е полето на кое најмногу се посветува внимание сега и на кое треба да му се посвети најголемо внимание во иднина. Оваа задача на физичкото воспитание всушност ги покрива воспитните аспекти, а се однесува на богатиот психички живот на човекот кој, покрај когнитивноста, ги вклучува и: цртите на личноста, волјата, творештвото, емоциите, неговите социјални релации и сл. Физичкото воспитание е мошне податливо подрачје кое, благодарение на своите специфични активности, на човекот му овозможува да ја обликува својата волева, афективна и социјална сфера. Тие активности во себе содржат огромен капацитет и материјал кој им овозможува да се искористат до максимуm во развојот на овие сфери на човековото живеење. Актовностите на физичкото воспитание овозможуваат да  јакне и да се зацврстува човековата волја и да се градат позитивни карактерни црти како што се: доследност, упорност, соработништво, толеранција, солидарност, вештини на комуникација и сл. Воедно преку овие активности се празни човековата негативна енергија, се вежба вештината на разрешување конфликти, се стекнува самодоверба, се развива натпревaрuvачкиот дух. Контролирањето на сопствените емоции и изборот на вистинскиот начин на нивно искажување, но и разбирањето и толерирањето на туѓите емоции кон што се надоврзува еmпатијата, е уште еден позитивен аспект на оваа задача на физичкото воспитание. Творечкиот аспект подразбира вклучување на фантазијата, комбинаториката, пласирањето на оргинални идеи и решенија во одредени систуации, како и согледувањето на нови релации, што како задача на физичкото воспитание уште повеќе придонесува за зголемување на неговото значење.

г) Изградба на култура на живеење

Современата концепциска поставеност на физичкото воспитание укажува на потребата од далеку пошироко сфаќање на истото, што пак имплицира на изградба на интегрален квалитет кој претставува завршница на сите напори што стојат пред него. Оваа задача посебно се наметнува со својата важност во современите услови на живеење во кои коренито се преиспитуваат и менуваат  ставовите и размислувањата во однос на суштинските прашања кои директно се поврзани со амбиенталната поставеност и начинот на човековата егзистенција денес. Доминантните стилови на живот, посебно во рамките на високоразвиените земји,  укажуваат на маргинализирање на човековата физичка активност, што како своја последица создава голем број проблеми кои директно навлегувааат во човековото физичко и психичко здравје. Со форсирањето на доминација на стил на живеење кој ја исклучува физичката активност на човекот во целост, или пак ја сведува на минимум, човекот ги губи сите бенефиции што ги нуди стилот на живот кој вклучува редовна физичка активност без тенденции за постигнување на какви било врвни резултати. Пред физичкото воспитание во современите услови на живот стои сериозна задача која е во правец на изградување кај секоја личност, стил и култура на живеење и која како свој составен и незаобиколен дел ја има физичката активност, односно практикувањето на одреден вид физичка активност. Се разбира дека на овој начин директно се работи на примена на превентивната задача на физичкото воспитание со што се сведува на минимум потребата од пристапување кон неговата корективна моќ.

4.2 Дилеми во врска со дефинирањето на целта и задачите на физичкото воспитание

Секое темелно воспитно подрачје има своја теорија, така и физичкото воспитание има своја теорија но и дилеми поврзани со неа. Таа е гранка на општата теорија на воспитанието која ги опфаќа педагошките сознанија, факторите и генерализациите од нејзиниот контекст, а на основа на тие сознанија таа ги поставува, толкува и изложува потребните насоки, настојувања и нормативите за воспитната пракса и за нејзиното унапредување. Во таа смисла теоријата на физичкото воспитание поставува цели и задачи за ова подрачје. Но, во врска со оваа теорија на физичкото воспитание при дефинирањето на неговите цели и задачи се појавуваат повеќе дилеми во зависност од тоа кој од нив да се употребуваат. 

Од ова произлегува дека едно од суштинските прашања за анализа и оценка на секоја концепција на физичкото воспитание, е и прашањето кое се однесува на дефинирањето на неговата цел и задачи. Имено, воспитанието, како човекова свесна дејност секогаш е и целесобразна дејност. Па оттука, физичкото воспитание секогаш се става во функција на одредена цел. Во практиката често пати може да дојде до поголема или помала неусогласеност помеѓу физичкото воспитание и неговата цел. Но таа неусогласеност не го побива тврдењето за нивната поврзаност и условеност, туку таа говори дека можат да постојат различни цели и различно концепирани и организирани процеси на физичкото воспитание.

Целта на воспитанието е тоа да биде слободно, да ги развива способностите кај човекот, да ги самоуправува културните личности кои ангажирано, спремно и одговорно ќе дејствуваат во професионалните дејности, во општеството и во културниот живот. 

А воспитните задачи се уште поконкретни, поодредени и практично достапни. Тие ја конкретизираат целта, ја расчленуваат на повеќе елементи кои посебно се остваруваат, а со остварувањето на сите тие елементи, и сите задачи ја остваруваме и целта на воспитанието. 

Една од фундаменталните задачи на физичкото воспитание во согласност со поставените цели и задачи на воспитанието, е да се конституира и соодветна концепција на физичкото воспитание. Тоа нема значење само за изградување на теоријата на физичкото воспитание, туку има и директно значење за непосредната воспитна дејност. Токму затоа, зависно од тоа како се решава прашањето за целите и задачите, која концепција на целите на физичкото воспитание е прифатена, зависи и начинот на кој се решаваат и поголем број на други, фундаментални и практични прашања на физичкото воспитание.

Многу педагози, како што е веќе истакнато, сметаат дека „целта на воспитанието е филозофско прашање“. По некои свои аспекти, навистина е така, бидејќи секоја цел на воспитанието директно е условена со одговор на прашањето, што е човек, која е општата цел и смислата на неговиот живот и работа, која е неговата човекова судбина. Но е познато дека тоа не се само филозофски прашања, туку тоа се и прашања во интерес и на педагогијата и на психологијата, како и на антропологијата. Одговорите на поставените прашања детерминирани се од конкретните историски и општествени услови, сфаќањата на човекот како индивидуа и личност, сфаќањето на можностите на неговиот развој. Посебно и непосредно се значајни за поставување на целите на физичкото воспитание, а со тоа и за целата воспитна концепција, односите во општеството, односно сфаќањата за тие односи. Од ова може да се каже дека прашањата за целта и задачите на физичкото воспитание се многу посложени отколку што може да се претпостави.

Кога се зборува за целта и задачите на физичкото воспитание во современата теорија постојат различни гледања. Во оваа насока главно се издвојуваат две основни концепции, две основни гледања. На една страна се наоѓаат оние теоретичари кои сметаат дека  целта на физичкото воспитание е вклучување на поединецот во општествената заедница, подготвување на индивидуата за живот и работа во општеството, оспособување на личниста да се прилагоди на општествената заедница. Застапниците на овие гледања сметаат дека преку физичкото воспитание пред се треба да се развиваат оние особини на индивидуата кои имаат големо значење за општеството. Според тоа, овде станува збор за оние педагошки правци кои на прв план ги ставаат интересите и потребите на општеството и на определена потесна или поширока општествена средина. Тие се залагаат со помош на физичкото воспитание да се изгради личност која ќе може што подобро и побрзо да се вклопи и адаптира во таа заедница и која ќе умее сопствените интереси да ги усогласи со општествените пореби. Според оваа логика, физичкото воспитание всушност треба да се стреми кон така поставена цел. 

Втората група на гледања ја сочинуваат граѓанската концепција на физичкото воспитание. Според оваа концепција физичкото воспитание има за задча да придонесе за секоја личност целосен и слободен развој. Застапниците на овие гледања сметаат дека секој во себе ја носи својата цел, и дека не постојат општи и универзални цели на физичкото воспитание. Личноста е над општеството и над секоја заедница, а интересите и потребите на поединецот се промарни и значајни за целокупното физичко воспитание. Од таму според застапниците на ова гледање, физичкото воспитание не може да биде за сите исто. Напротив, тоа мора до крај да биде индивидуализирано, поединечно и диференцирано. Според овие посочени еднострани гледања се поставува прашањето, односно дилемата содржана во граѓанската педагогија.

Дали физичкото воспитание е општествено насочена дејност или содржината на физичкото воспитание се состои во овозможување на наполно слободен развој на личноста на ученикот. Оваа дилема, предизвикува и многу други дилеми содржани во одделни концепции за поставеноста на физичкото воспитание. На прво место стои прашањето за местото на ученикот – воспитаникот во процесот на физичкото воспитание. Познато е дека ученикот во наставата по физичкото воспитание може да се најде во положба на објект на воспитната работа но и во положба на субјект. Во првиот случај треба да се делува на воспитаникот, да се влијае врз него, формирајќи го, обликувајќи ја неговата личност. Во вториот случај, се што треба да доаѓа, треба да се тргне од самиот воспитаник, од неговата природа односно дека кај него може да се развива само она што постои, што секој го носи во себе. А развојот е можен единствено доколку воспитаникот е максимално активен и слободен. Од ова гледање се наметнува дилемата: „дали воспитаникот е објект или субјект во наставата по физичкото воспитание“.

Одредени предлози на граѓанската педагогија во однос на физичкото воспитание се соочуваат и со уште неколку други дилеми како што се: дали физичкото воспитание е диригиран – насочен и строго организиран процес на слободен и непречен развој, односно преоцес на природно развивање, растење и созревање на секој поединец; потоа каква е улогата на педагошките установи во областа на физичкото воспитание; од што треба да се раководиме при изборот на содржините по физичкото воспитание; врз чија основа треба да се оценуваат резултатите и вредностите на оваа воспитно – образовна дејност; каква е улогата на наставникот во наставата по физичко воспитание итн. Но, посебно е актуелна дилемата: кој е вистинскиот предмет на физичкото воспитани? Дали е тоа само сознаен и свесно организиран процес на воспитание или треба да се сфати и третира врз пошироката педагошка основа. Но постојат и уште многу други прашања, всушност дилеми во однос на целите и задачите на физичкото воспитание. Така Мејовшек поставува прашање за тоа дали: Дали физичкото воспитание е цел на самото себе или пак тоа е составени неделив дел на општественото воспитание? Како одговор на тоа истакнува дека, физичкото воспитание е составен и неделив дел од општото воспитание, и неговата основна цел е тоа да придонесе за формирање на новиот човек, да учествува во градењето на неговиот сестран и телесен развој, да создаде здрав, отпорен и снажен човек со цврста волја и полна шивотна енергија со длабоко развиена осетливост за заедница и способност за продуктивна работа. А пак за задачите на физичкото воспитание истакнува дека произлегуваат од општите задачи на физичката култура и тие мораат да почиваат на општите цели на физичкото воспитание.

Сите наведени дилеми или прашања директно го условуваат решавањето на еден друг, не помалку важен педагошки проблем. Според голем број на концепции физичкото воспитание е интерперсонален однос, посебно однос меѓу воспитаникот и воспитувачот и помеѓу самите воспитаници, со можност за меѓусебно влијание. Честопати со право, тие односи се сметаат за мошне значајни за физичкото воспитание. Но, други пак, сметаат дека тие односи воопшто не се значајни за физичкото воспитание затоа што, да наведеме на пример егзистенцијалистичкото гледиште, според кое суштината на еден човек е недостапна и непристојна за друг, а меѓучовечките односи претставуваат повеќе мачење и пречка отколку фактор на индивидуалниот развој. 

Меѓутоа овие бројни дилеми не се појавуваат само во граѓанската педагогија. Некои од нив се појавуваат уште од кога воспитанието започна да се издвојува како посебна општествена дејност и кога постана општествено организирано. Така на пример, во Античка Спарта постои еден, а во Атина друг тип на физичко воспитание, во средниот век пак, се е насочено на тоа човекот да ги испушти гревовите на поредокот за да може да „ужива“ после смртта, додека пак кај некои теоретичари на граѓанското општество, на пример кај химанистите, кај Ж. Ж. Русо и други можат да се најдат други тенденции. Меѓутоа тие прашања се поставени во многу поизразена форма во современата граѓанска педагогија, затоа што токму тогаш посебно се водат расправии за концепцијата на физичкото воспитание што ќе одговара на тоа општество.

Во педагошката теорија и во практиката во однос на оваа проблематика постојат и дилеми по прашањето колку детално во програмите да се дефинираат целите и задачите. Едни сметаат дека тие треба да се поставуваат со поопширни формулации, а додека пак други теоретичари и практичари сметаат дека целите и задачите во програмата треба што поконкретно и подетално да се дефинираат, што е попрактично. Сепак со тоа се смета дека ќе се олесни проверувањето и оценувањето на воспитно – образовните резултати што се бараат со програмата. Но, од досегашната практика и сознанијата што се прибрани од овој тип на програми, може да се заклучи дека второто гледиште е поприфатливо. Нема дилеми за тврдењето дека наставата по секој наставен предмет, па и по предметот физичко воспитание, кога се изведува со јасно дефинирани програмски цели и задачи и дидактички понасочена, а резултатите од неа се полесно проверливи. Во разгледувањето на дилемата дали е потребно општествено насочено или „слободно“ физичко образование, ние нагласивме дека таа е присутна во сите концепции на физичкото воспитание. Притоа може дури да се каже дека во решавањето на таа дилема се даваат далеку полесни оценки за прогресорот или регресорот на една концепција на физичкото воспитание, отколку што е можно да се направи според некои други општи научни основи. Но сепак ако се намине оваа дилема тогаш значи дека сме го пронашле патот за таа полесно да се разреши. Меѓутоа тоа зависи и од многу други фактори. Може да додадеме дека еден од многу значајните фактори е и општественото уредување и вистинското решавање на односите на личноста и општеството. 

4.3 Дилеми по однос на прашањето за содржините на физичкото воспитание

Во педагошката литература познато е дека физичкото воспитание пред се, е насочен и слободен процес на развивање и саморазвивање на личноста на човекот, а истовремено тоа претставува и општествена и лична дејност, практика, интерперсонален и социјален однос.

За да може да се воспитува, за да може физичкото воспитание да егзистира како процес, како активност, како однос, мора да постои одредена содржина со чија помош се воспитува и самовоспитува. Таа содржина е многу различна. Таа може да биде општествено и индивидуално искуство, научни и други сознанија, културни вредности, активности кои служат не само за физичкиот развој на човекот, туку и за развивање на одредени особини на личноста, формирање на навики, умеења, или сето тоа заедно. Меѓутоа одредени содржини се секогаш нужни и еминентни на самата суштина на физичкото воспитание. Со физичкото воспитание не може да се оствари целта, без да постои одредена содржина. Од тие причини, во оваа област не постои стручњак што не се бави со содржината на воспитната дејност. Тоа е така поради тоа што прашањата на одредување и избор на карактерот и структурата на содржината на воспитно образовната дејност не се само некои практични прашања, туку пред се теориски и филозофски прашања кои, пред се, не можат да се решат по вообичаен научен пат. Но сепак на тоа треба да се додаде и фактот дека содршините на физичкото воспитание се прилично богати и по обем и по карактер односно по квантитет и квалитет, а се многу разновидни и по функција во развитокот и формирањето на личноста, без разлика дали се работи за личноста во целина, или пак станува збор за развивање и формирање само на неколку особини и облици на личноста. Сите тие прашања директно се условени и зависат од концепцијата на физичкото воспитание. Но и концепцијата зависи од конкретните содржини. А од тоа зависи целокупниот поглед кон физичкото воспитание и неговите можности за негово научно конституирање.

Во однос на оваа дилема нас посебно не интересира за тоа кои содржини се поставени во центарот на воспитната концепција, кои подрачја на човековото искуство, кои сознанија, вредности, активности и сл. и тие се сметаат за суштина на физичкото воспитание, тие без кои физичкото воспитание не може ни да се замисли ниту да се оствари. Но од тоа се подразбира дека посебно не треба да се докажува дека прашањето на содржината на физичкото образование е најтесно поврзано со неговата цел. Целта, всушност е фактор кој во најголема мерка ја детерминира содржината на целокупната дејност. Но од овој фактор како и од другите зависи целокупноста, односно посебноста на содржините. Во основата на целта содржината на физичкото воспитание се наоѓа и по имањето на суштината, можностите на физичкото воспитание, по имањето на воспитаникот како индивидуа и како член на одредена заедница. Сите овие фактори заедно ја создаваат основата на различните приоди на сите проблеми на физичкото воспитание, а со тоа и до создавање на различни педагошки правци во теоријата на физичкото воспитание. 

Од тие причини, целта и содржините на физичкото воспитание во современите услови, теоретичарите најчесто ги земаат како основа за анализа на состојбите и правците во развитокот на концепцијата на физичкото воспитание. Во тој контекст, во стручната литература се среќава еден правец што и денес има многу свои приврзаници. Суштината на овој правец се состои во тоа дека физичкото воспитание мора да биде насочено кон изградување на моралот на човекот. Така според приврзаниците на овој правец, основната цел на физичкото воспитание е изградување и формирање на моралните особини на личноста. Според овие автори најголем број од програмските содржини и активности на физичкото воспитание треба да бидат во функција на моралниот развој на учениците. Ова гледиште е мошне еднострано. Него го застапуваат сите религиски педагогии, педагошката концепција на Хербарт чија цел е изградување на христијанско – морален карактер, некои фашистички и расистички педагошки теории кои што во името на одбраната на расата и нацијата проповедаат посебен морал за т.н „чиста човечка раса“ и уште неколку други антихумани концепции.

Сите овие наведени педагошки правци за основа на своите концепции на воспитание, ги земаат одредените морални, религиозни, националистички, расистички, општествени, класни и други вредности. Меѓутоа тие меѓусебно се разликуваат, зависно од тоа на кој основи се заснова таа етичка концепција. Во склад со овие теориски сфаќања најчесто се врши избор не само на содржините, туку се определуваат и методите и облиците на наставната работа. Додека пак во една концепција се инсистира на дисциплина и скротување на нагонската природа на човекот, на авторитарноста, според друга пак се инсистира на плаќање за гревовите на нашите далечни предци и сл. според трета пак концепција се инсистира на развивање на рационалните елементи како основа на моралното воспитание, а додека пак според четвртата концепција се настојува да се развиваат емотивните или волевите компоненти на личноста итн. Кај некои претставници на индивидуалистичкото – персоналистичката педагогоја се инсистира на потполна морална слобода, на лично и емотивно доживување на се па и на моралот и моралните односи, а со тоа и недостапноста на тој морал за други што физичкото воспитание го претвара во екстремно сфатено физичко самовоспитание. Меѓутоа без оглед на тие разлики, за тоа кои морални особини на личниста се сметаат за значајни, на сите овие теории заеднички белег им е следнава цел: физичкото воспитание тие да го концепираат во функција на морално воспитание на младите. А сите други особини на личнота или наполно се запоставуваат или пак се ставаат во служба на моралното воспитание градено врз соодветна идеологија.

Но постојат и педагошки правци кои што во прв план го ставаат интелектуалниот, односно умствениот развој. А според овие теории најзначајни особини на човекот се: умот, разумот, рационалноста. Застапниците на овие гледања истакнуваат дека токму по ова човекот се разликува од сите други живи суштества и ова е тоа што го чини човекот човек.

Интелектуалистичкиот правец во педагогијата доведува до проценување на знаењата што треба да ги стекнат учениците во наставата по физичкото воспитание, односно до дидактичка ориентација за меморирање на што повеќе термини, поими, факти, правила и други видови на знаење. Таа, суштината на развојот на личноста не ја гледа во усвојувањето на што поголем фонд на факти и вредности кои луѓето ги создале, туку во „вежбање“ на интелектуалната моќ на човекот со соодветни содржини на физичкото воспитание. Тоа е т.н формален правец во образованието, чии претставници трагаат по област која е најпогодна за такво вежбање, односно развивање. И оваа концепција се потпира на одредени психолошки концепции.

Наспроти ова, во педагошката литература е позната и теоријата на т.н „дидактички формализам“. Суштината на развојот според оваа теорија се состои не во стекнување на многу знаења, туку во „вежбање“ на интелектуалните способности на движењето. 

Додека пак теоријата на „дидактичкиот материјализам“ доведува до прекумерно оптоварување на учениците со непотребни и преобемни знаења, формалниот правец доведува до формалистичко вежбање на умот.  Ваквите противречности се присутни и денес во одделни концепции на физичкото воспитание. Експлозијата на знаењата предизвикана од научно – технолошката револуција, на една страна бара постојано проширување на содржините на физичкото воспитание со нови откритија и сознанија и нужно води до енциклопедизам, а на друга страна, бидејќи способноста на ученикот е ограничена, постојано треба да се бара дидактички начин за редуцирање на овие знаења за едно нормално и неопходно ниво кое што реално може да го усвои ученикот. 

Но потребно е да се укаже и на тоа дека во педагошките концепции со интелектуалистичките ориентации, образовниот процес се става во прв план, додека во сегашните процеси се потиснуваат во позадината. Така, физичкото воспитание, по својата суштина повеќе постанува како образовно подрачје отколку што е воспитно подрачје.

Дилеми во поглед на карактерот на содржините што треба да бидат опфатени во програмата на физичкото воспитание произлегуваат и од гледањата што ги застапуваат творците на т.н уметничка педагогија. Суштината на овој педагошки правец се состои во следново: „личноста на човекот се изразува со сферата на доживувањето на чувствата. Основните содржини и цели на воспитната дејност на физичкото воспитание треба да бидат насочени кон оваа цел. Со физичкото воспитание на човекот треба да му се помогне да може да чувствува, односно да доживува“.

Затоа и се бара содржините на физичкото да ја чинат главно гимнастиката, играњето, танцот и др. И не е случајно што претставниците на овој уметнички правец се појавиле во Англија (Ј. Рускин, В. Морис и др.) и во Германија (Ф. Фоерстер, Б. Старка, М. Лагне). Во оваа група можат да се вбројат и некои индивидуалистичко – персоналистички правци, како што се егзистенцијалистичките гледања според кои во сферата на доживувањето се гледа гаранцијата и можноста за индивидуализацијата на процесот на физичкото воспитание а со тоа и неговата содржина. Но сепак земено во целина ова педагошко движење, не остави некои поголеми белези затоа што набрзо е заменето и потиснато со други поистакнати и поафирмирани движења во областа на физичкото воспитание.

Човекот и човештвото во својот развиток, покрај другото создаваат и одредени културни вредности. А тие вредности се пренесуваат од генерација на генерација и всушност секоја нова генерација за да постане човечка генерација, мора да ги усвои културните добра од претходната генерација. Тоа е основата на која единствено може да продолжи културниот прогрес. Од тие причини и физичкото воспитание треба да се стави во служба на културниот напредок, во развојот на чове и на секој поединец. А со оглед на тоа дека како културни вредности значат и научните и другите сознанија, уметничките и другите вредности, а сите тие се однесуваат на сите сфери на човековата личност, тоа ставање на културните добра во основата на воспитната работа на физичкото воспитание, истовремено овозможува развивање на интелектуалните, емотивните и моралните особини на личноста. Со тоа всушност се настојува да се надминат едностраностите на педагошките правци кои во центарот на образовната дејност ги сместуваат само некои области, содржини, културни добра, а со тоа ги развиваат само некои од компонентите на човековата личност.

На крај треба да се казже и тоа дека некои педагози на хуманистичката ориентација, потппирајќи се на Песталоци, покрај другото, поаѓајќи од одредени психолошки концепции на личноста, ја истакнуваат и потребата за развивање на интегрална личност, па оттука ги одредуваат и содржините на физичкото воспитание. Тие сметаат дека постојат три основни подрачја во кои човекот како личност се изразува:

· интелектуално,

· емотивно

· вољево

А според ова подрачје треба да се постави и целта и содржината на физичкото воспитание.

Од овие наведени примери, со оглед на целта и содржината на физичкото воспитание, јасно е дека и двете концепции различно ги одредуваат содржините. еднаш се зборува за содржините кои произлегуваат од потребите на општеството, а додека пак друг пат се зборува за оние кои се потпираат на одредено сфаќање на биолошката, односно психолошката природа на човекот, на антрополошките сфаќања, во третиот случај пак се врши комбинација на тие компоненти, во четвртиот содржините се примарни како такви, нивното усвојување се поставува во центарот, а во петиот случај содржините се земаат како средство за развивање на личноста или пак нејзините поедини делови. Меѓутоа, на сите наведени концепции заедничко им е тоа што еднострано се ориентирани, што се насочени на развивање само на поедини, помалку или повеќе комплексно сфатени подрачја на животот, работата и изразувањето на личноста. За тоа ретко од овие наведени концепции на физичкото воспитание можат да се најдат ставови со кои се признава исто значење и подеднакво влијание на физичкото воспитание во различни сфери од животот и работата на човековата индивидуа. Со оглед на тоа дека личноста претставува интегрално единство од повеќе компоненти, оттука и целото воспитание во педагогијата, а во тие рамки и физичкото воспитание треба да се изградува на таа основа. 

Разрешувањето на овие напред посочените и други дилеми во поглед на содржината на физичкото воспитание лежи во научното гледање дека човековата личност ја чинат сите сфери од неговиот развој. Со тоа всушност се надминуваат сите еднострани и ненаучни гледања според кои приоритет се дава на една или на друга страна од личноста на човекот. Затоа се во право оние педагози кои во своите теориски гледања имаат хуманистичка ориентација. Потпирајќи се на научните психолошки теории за личноста, тие засновано ја истакнуваат потребата за развивање на интегрална личност. Во оваа насока и за оваа цел треба да се врши избор и на содржините за наставата по физичко воспитание. Според овие автори, постојат повеќе подрачја во кои се изразува човекот како личност, како што се: интелектуалното, моралното, физичкото, социјалното, естетското и др., а врз основа на сите овие подрачја треба да се постават и целта и содржините на физичкото воспитание.

5. Работно воспитание


Покрај многуте аспекти на воспитниот процес кои придонесуваат во изградувањето на личноста, во рамките на воспитниот процес влегува и компонентата на работно воспитание која во себе носи одговорност и тежина. Оваа компонента се однесува на оспособувањето на човекот да работи, да твори материјални и духовни богатства кои воедно ја обезбедуваат и продолжуваат неговата егзистенција. Rаботното оспособување има двострана димензија – лична и општествена. Личната димензија се однесува на сопствената идентификација преку одредена струка и занимање, а истовремено и на идентификација на другите луѓе, кои ја вршат според овој показател. Личната димензија уште зборува и за оспособеноста на човекот да твори, функционира работно, со што ја обезбедува својата егзистенција, материјална и духовна. Општествената димензија, пак, зборува дека токму трудовиот процес, т.е. работата, е она што ја овозможува егзистенцијата и на човековото општество во целост. Обидите да се направи строга дистинкција и прецизно дефинирање на терминот „труд” и „работа”  не се толку релевантни, ниту пак се од поголемо суштинско значење за педагошката наука, иако таа ги прифаќа дефинициите во коi се вели: „Работата е термин со пошироко значење и се однесува на процес помеѓу човекот и природата во кој тој неа ја менува, ја прилагодува на своите потреби“. А терминот труд „има потесно значење, кое се однесува на физичкиот или умствен ангажман на некој поединец“. Покрај овие термини, самото насловување на оваа компонента на воспитниот процес, претежно во педагошката литература на бившите земји од источно-европскиот блок, има свој еволутивен карактер, кој укажува на продукцијата на повеќе термини како што се: „работно воспитание“, „трудово воспитание“, „политехничко воспитание“, „техничко воспитание“. Различноста во дефинирањето произлегува како резултат на јазичните различности, но и на различното толкување на самиот термин. Пополнувањето на содржините на овие термини во различни временски периоди е различно, па тоа е една причина повеќе за да се појават повеќе терминолошки определби кои на моменти ставаат акцент врз поширокото значење на терминот, додека на моменти (како во случајот со терминот „техничко воспитание“) се однесуваат повеќе на аспектот на совладување  знаења, вештини и способности, кои се потребни во совладувањето со техничките и технолошките процеси.


Трудот претставува процес преку кој се подобрува дефинитивниот иманент на човекот, т.е.  функционирањето според однапред подготвена стратегија, плански и систематски, со што човекот се издвојува од останатиот жив свет. Трудовиот процес значи се одликува so интенционалност, свесност и целенасоченост. Човекот ги планира своите постапки однапред, свесно и намерно ги планира активностите, фазите на трудовото ангажирање, како и излезните резултати од истото. Значи тој низ целиот тој процес активно ги вклучува своите психички процеси кои значат мислење со цел, она што го прави, макар и на чисто мануелен начин, да биде ефикасно и ефективно. Поврзаноста помеѓу умствениот и физичкиот труд и обидите да се покаже нивната крајна раздвоеност или обратно – органска поврзаност, биле предмет на дискусија во педагошката теорија и пракса еден подолг временски период повторно во источноевропската педагошка мисла. Вештачката подвоеност и крајна дистинкција помеѓу умствениот и физички труд има свои корени длабоко во  историјата на човештвото каде останала запишана практиката според која припадниците на владеачката класа  се занимаваат исклучиво со умствена дејност, а оние на потчинетата со практична, мануелна дејност. Ваквиот третман укажува на недоволно познавање на проблематиката на трудот, кое за среќа е надминато така што денес во педагошката литература веќе не е спорно прашањето за овие релации. Денес човековото творење се гледа и третира како единствен процес вкомпониран од две компоненти – духовна и мануелна. Во педагошката литература веќе сосема јасно се следи и протежира фактот дека која било човекова активност не е ниту исклучиво во сферата на духовната, ниту во сферата на мануелната активност, туку дека човекот во текот на својот живот врши активности кои претставуваат спој од мануелната и духовната сфера. 


Кога се зборува за оваа компонента на воспитанието се отвора прашањето за тоа што треба преку интенционалниот процес на воспитание да му се понуди на човекот: од што колку, кога и како? Бидејќи човекот преку овој воспитен процес треба работно да се оспособи и со тоа се согласуваат сите, дилемите и недоразбирањата, како и перманентното преиспитување на сите  аспекти на тој процес, се случуваат токму поради обидите да се одговори на овие прашања. Всушност станува збор за тоа кои знаења, вештини, компетенции и способности треба да му ги понуди воспитниот процес на ученикот за да може да биде добро работно подготвен, а воедно овде е и прашањето како да се изврши пообјективна проценка на аутпутот од тој процес. Овие прашања се однесуваат на изборот на знаења, начинот на нивно усвојување, односот помеѓу теоретските знаења и практичните вештини, што да влезе во фондот општообразовни знаења, а што да се избере како стручно знаење адекватно на конкретната струка и занимање. Прашањата во однос на работното воспитание се многубројни и поради тоа педагошката наука се обидува на нив да одговори со тоа што кон нивната елаборација пристапува од различни аспекти.


Она што значи согласност во педагошката теорија и практика во однос на работното воспитание е неговата системска присутност во сите степени на воспитниот систем, почнувајќи од предучилишното воспитание па сè до образовните понуди кои се внесени во институциите наменети за доживотно учење, стручно усовршување и преква​ли​фи​кација. Системската покриеност на работното воспитание во сите степени е присутна преку курикулумската разработка на воспитниот процес во која се внесени сите релевантни активности кои обезбедуваат континуирано работно воспитание на секој поединец кој е вклучен во редовниот, формален систем на воспитание, како и во обидите работното воспитание да биде покриено на соодветеn начин преку неформалниот и информалниот систем на воспитание.Низ системот на воспитание се реализираат конкретни активности со примена на активни методи и средства, кои се одмерени според возраста, интересите, потребите и можностите на воспитаниците во поглед на овозможувањето на квалитетно работно воспитание.При проектирањето на работното воспитание во рамките на системот и процесот на воспитание се води грижа и за конкретните потреби кои доаѓаат од страна на општеството во смисла на неговите витални, актуелни потреби луѓето да бидат оспособени за конкретни работни активноsти. Заради постигнување на баланс помеѓу индивидуалните и општествените потреби, барања, желби и интереси, педагошката наука користи сознанија од други науки и научни дисциплини и прибегнува кон примена на методи за проектирање на работното воспитание на начин што ќе соодветствува на обете страни. Работното воспитание, имајќи го предвид сето ова, може да се дефинира како: „плански, систематски, целисходен организиран процес кој се однесува на развојот на работната кулура кај луѓето. Тоа е процес кон стекнување на знаења, вештини и навики и развивање на способности кои му се неопходни на секој човек како работно, продуктивно и творечко битие”.


Работното воспитание во системот и процесот на воспитание се реализира како компонента, која е поврзана со сите останати компоненти на воспитанието, што значи дека содржините, т.е. задачите на работното воспитание се реализираат како интегрални аутпути од останатите компоненти на воспитанието. На пример стекнувањето работни навики се прави и преку реализацијата на аспектите на моралното воспитание, но и преку конкретни активности со чија помош се изградува, вежба и одржува таа работна навика. 

5.1. Цел и задачи на работното воспитание
Она што како цел пред себе го има работното воспитание е да му овозможи на секој човек активно вклучување во работниот процес со тоа што ќе го опреми и оспособи да извршува одредени работни задачи како возрасен човек. Поради ова секоја индивидуа треба да поседува работна култура која гарантира успешност и ефикасност во работењето. Формирањето на работна култура е долготраен и сложен процес во чие реализирање учество земаат повеќе фактори, чие што влијание мора да биде координирано. Самиот процес е составен од повеќе фази, постапки и истиот се реализира со помош на повеќе методи и средства и пред сè е плански и систематски. Доброто планирање подразбира негово вкомпонирање со останатите компоненти на воспитание бидејќи за да може човек да се оспособи нешто да работи, потребно е да има простор, други луѓе, како и широка лепеза на активности, при што во сето тоа се вклучува и човековата интелектуална, морална, естетска и физичка страна. Кога човек нешто работи, тоа има повратно влијание врз целокупноста на неговата личност, т.е. овде не се работи само за некакво механичко извршување на работни задачи во кои човекот е еднострано вклучен. Низ целокупниот систем на воспитание работното воспитание ги реализира следните специфични задачи:

а) стекнување  теоретски знаења и практични вештини,

б) изградување на човековата личност,

в) професионална ориентација и 

г) изградување на работна култура.

а) Стекнување на теоретски знаења и практични вештини

За да може човекот да се оспособи да извршува одреденa работна активност воспитниот процес мора да му понуди теоретски сознанија кои претставуваат база за која било работна активност. Теоретските знаења мора да се однесуваат на општообразовната сфера и тие се првичните кои ги пласира воспитниот процес на кои се надоврзуваат конкретните стручни теоретски знаења, кои се во функција на одредена професија. Воспитниот процес е тој низ кој се нуди оптимален квантум теоретски знаења со добро проценета длабочина и од општо-образовен и стручен карактер. Воедно воспитниот процес е во постојана потрага по ефикасни методи и средства кои секому ќе му соодветствуваат за да може на најоптимален можен начин тие знаења да бидат усвоени од страна на воспитаниците. Теоретските знаења се добро систематизирани и тие  редовно треба да се ажурираат бидејќи голем дел од знаењата многу бргу застаруваат, а во проценката на тоа што кому ќе му се понуди, се случува соработка помеѓу општествените фактори и стручните лица од педагошката наука. 

Совладувањето на теоретските знаења е само прв чекор кон работното оспособување на човекот. Она што понатаму следува е развојот на практичните вештини, т.е. конкретната можност теоретските знаења да добијат апликативен карактер. Во педагошката наука ова се третира како прашање за односот помеѓу теоретскиот и практичниот аспект на воспитниот процес за што перманентно се водат дискусии со обид да се изнајде оптималниот сооднос меѓу теоретската и практичната подготовка на воспитаниците. Секогаш се отворени полемиките околу тоа колкав дел од воспитниот процес треба да биде издвоен за теоријата, а колкав дел треба да се остави за практиката. Во секој случај воспитниот процес ги има и двете компоненти при што во теоријата се стекнува научниот систем од знаења кои го подготвуваат човекот во насока на практично оживотворување на истите. Вештините кои треба да ги стекне воспитаникот не се само мануелни, туку имаат пошироко значење. Вештината претставува: „способност за брзо и лесно изведување на некоја активност“.
 Преку работното воспитание човекот треба да ги развива не само своите мануелни и моторички вештини, кои директно доаѓаат до израз при извршувањето на некој процес, туку и другите вештини кои се основни за ефикасен работен ангажман. Во таа смисла неопходно е воспитниот процес да овозможува развој на вештините за практичноо мислење, креативно мислење, вештините за тимска работа, вештините за водство nа работниот процес, како и на вештините за менаџирање на истиот.  

б) Изградување на човековата личност


Широчината на димензиите на делување на работното воспитание се потврдува со реализација на оваа задача која значи дека човековата активност, т.е. работа има одраз врз  целокупната личност на човекот. Додека тече процесот на работното воспитание се одвива и процесот на изградување на личноста на човекот, што ќе рече дека се навлегува во обликувањето на социјалната и моралната човекова димензија. Човекот се оспособува да работи, но ретко таа работна активност е сврзана само за едно место и се одвива како индивидуална активност. Целиот свој живот човекот работи нешто во соработка со другите луѓе при што мора да усвои знаења, вештини и навики кои имаат социјален карактер. Развојот на социјалните вештини значи обликување на човековите црти на личност, особини и способности. Соработката, совладувањето на вештините за надминување на конфликти, солидарноста, упорноста, доследноста, самомотивацијата, одговорнoстa, соочувањето со проблематични ситуации и нивно надминување, искреностa и многу други нешта се составни елементи на работното воспитание.Работниот процес е процес во кој се вклучени човековите емоции, кои се негов производ. Се разбира дека  работното воспитание има за задача човекот да се оспособи и во текот на работниот процес да внесува позитивни емоции кои ќе бидат негоv резултат, а паралелно со тоа да ги совладува и начините за сузбивање и надминување на негативните емоции. Емоциите од своја страна се почетното скалило за развој на ставовите и уверувањата кои се дел од човековaта личност и кои неа ја определуваат и идентификуваат. Тие истовремено се фактор во формирањето на ставовите и уверувањата со што се проширува полето на влијание на работната активност на човекот.

в) Професионална ориентација

Во рамките на работното воспитание спаѓа и обврската на воспитниот процес да изнајде начини за професионално ориентираwе на воспитаниците, задача што мора да се реализира како една значајанa обврска. Оваа рамка ја опфаќа задачата за планирање и развој на човековиот капитал, бидејќи се смета дека добробитот на општеството во најголема мера зависи од квалитетот на човечкиот ресурс. Всушност во рамките на воспитните институции и во текот на воспитниот процес се одвива стручна проценка на човековите желби и потреби, но и можности и афиниитети, т.е. способности со цел преку објективните опсервации да се стимулираат и зацврстат пројавените афинитети и способности кон одредена струка и занимање. Професионалното ориентирање во предвид ги има од една страна потребите на воспитаниците, а од друга она што како потреба од кадар го има општеството изразено преку пазарот на трудот. Оттаму воспитниот систем воспоставува линкови меѓу теоретската поставеност на воспитниот процес и практичната компонента и тој по правило би требало да се одвива непосредно во институциите каде се одвива материјалното или духовното производство. При реализацијата на оваа задача во предвид се земаат анализите на конкретното занимање, професија со што се врши профилирање на кадарот. Тоа значи дека се идентификуваат коmпетеnциите, т.е. вештините кои се неопходни за постигнување на полна работна способност и ефикасност. Со оva, во рамките на воспитниот процес, се посветува внимание токму на презентацијата на тие знаења или пак развој на конкретните вештини и способности. Развојот на човековиот ресурs е мо{не актуелна задача на работното воспитание од причини што сите надежи за личен и општествен прогрес се полагаат токму на подобрување на квалитеот на човековиот ресурс. 

г) Изградување на работна култура
Како што веќе кажавме, ова е интегрален резултат кој укажuва дека човекот усвоил знаења, вештини и способности, работна навика, свест за потребите од вложување на труд заради обезбедување на егзистенција. Тоа е доказ дека човекот ги развил квалитетите  и цртите на личноста кои произлегуваат од човековиот работен ангажман и кои се бараат за да може тој да биде успешен. Ова е доказ дека човекот се нашол себеси во некоја професија која во целост му соодветствува на неговите желби, диспозиции и интереси, со што тој е исполнет со чувство на радост и комплетност. Работната култура е надворешна манифестација на позитивниот однос на човекот кон вложувањето труд чии плодови ги ужива и поединецот и општеството. Работната култура не е нешто што се врзува само за некаков замислен „стерилен професионалец“, кој во целост е оддаден на својата професија, туку работната култура е поширок термин бидејќи се однесува на сите видови и типови на работен ангажман: на работно место, дома, во хоби-активности.

Работната култура е квалитет на човековата личност што се гради уште од рамките на семејството, но нејзината систематска изградба се случува во воспитно-образовните институции. Љубовта кон тоа да се биде активно работно  ангажиран, но и свeста дека тој ангажман не е од статичен карактер, ниту пак се однесува исклучи вo на избраната професија, се важни компоненти кои треба преку воспитниот процес да се вградат во работната култура. Насочувањето кон доживотното учење, кон развојот на неопходните предуслови за да може човекот да биде учесник во тој процес, се важни моменти кои воспитниот процес мора да ги реализира. Перманентното иновирање на професијата и широката образовна понуда се задачи на работното воспитание. Mеѓутоа човекот не треба да биде активен само на професионален план, па поради тоа работното воспитание мора да го оспособи човекот работно да биде ангажиран и на семеен план и на план на своја рекреација во рамките на своето слободно време кое треба да има активен, а не пасивен, карактер.

5.2. Дилеми по прашањето дали работното и политехничкото воспитание претставува посебно воспитно подрачје


Во педагошка теорија не постои единствен пристап по прашањето дали работното и политехничкото воспитание претставува посебно воспитно подрачје. ваквиот различен пристап посебно дојде до израз во сегашната фаза на развитокот на нашата педагошка теорија. Бидекќи се работи за крупно прашање од теоријата на педагогијата, се повеќе станува опортуна потребата од теориска аргументација на различните пристапи, зошто од третманот кој ќе му се даде на работното и политехничкото воспитание, зависи фундаменталното прашање за тоа дали ова воспитно подрачје ќе биде адекватно теориско ниво, а од друга стана од теориското фундурање на поблемот зависат и практичните решенија. 


Ние прво, ке се обидеме да ги маркираме различните пристапи и можната аргументација за нивната оправданост. Во нашите учебници по педагогија среќаваме доста различен пристап за проблемот на определувањето на работното и политехничкото воспитание како посебно воспитно подрачје, а и различна аргументација, со која различните автори го оправдуваат сопственото гледиште. 


Основната дилема се состои во прашањето дали работното и политехничкото воспитание претставува посебно воспитно подрачје рамноправно со другите воспитанија (интелектуално, физичко, моралното и естетското) или тоа е само составен дел или компонентата на некое друго воспитно подрачје - интелектуално, морално и сл. и дали работното и политехничкото воспитание може да се сведе само на политехнички содржини во наставата и воспитно - образовната работа воопшто. 


Разрешувањето на оваа прашање е од суштинска природа, зошто, ако се определиме за работно и политехничко воспитание како посебно воспитно подрачје, тоа претпоставува и адекватна теориска разработка на оваа подрачје на воспитната работа. И обратно, ако работното и политехничкото воспитание се разгледува само како дел, компонентата на интелектуалното или некое друго воспитно подрачје, тогаш неговата теориска разработка се сведува на прашање од методичка природа. Ние ке се обидеме да ги маркираме различните пристапи во педагошката литеретура по однос на прашањето за тоа дали работното и политехничкото воспитание е и може да биде посебно воспитно подрачје, рамноправно со другите подрачја на воспитанието. Истовремено, ќе ги наведеме аргументациите кои овие автори ги даваат во прилог на оправданоста на сопствениот пристап кон оваа прашање. Ќе ги забележеме и задачите на авторите кои го застапуваат гледиштето дека работното и политехничкото воспитание претставува посебно подрачје на воспитанието, му ги препишуваат на ова воспитание, задачите кои авторите, кои сметаат дека работното и политехничкото воспитание е дел, компонента на интелектуалното и моралното воспитание, а и задачите на авторите кои интелектуалното воспитание го третираат како компонента на работното воспитание и му ги препишуваат на работното и политехничкото воспитание. Во еден од првите учебници по Педагогија во редакција на Н.К.Гончаров,  работното воспитание се третира како посебно воспитно подрачје. Задачите на оваа воспитание Гончаров ги извлекува од смислата и значењето кое, на работното воспитание му ги придава А.С.Макаренко во петте познати тези: 

* децата се идни граѓани на  општеството и нивната вредност во тоа општество ќе се одредува со тоа колку тие се во состојба да учествуваат во корисната општествена работа;

* кај децата се формира однос према работата, не како тежок принуден товар, туку дејност, која и бара напор - причинува задоволство, се сездава љубов спрема работата која се врши со сознавање на нејзизината корист и нужност;

* во работниот напор, човекот се спрема, не само за работа туку и за другарство...;

* работата развива и физички, но нејзината главна корист се огледа во психичкиот, духовниот развиток на човекот;

* работата има не само општествено - корисно значење, туку и значење за личниот живот;

Во нашите учебници по педагогија, може да се каже, дека до скоро, доминантен е пристапот во кој работното и политехничкото воспитание се третира како посебно воспитно подрачје. Теодосик политехничкото воспитание го окарактеризира како една од битните страни на  воспитанието кое влегува во рамките на општественото образование и е негов составен дел. Содржината и задачите на политехничкото воспитание ги извлекува од марксовото сваќање за техничка обука и во учебникот од Р.Теодосиќ го задржува претходниот став за потребата од постоење на посебно воспитно подрачје од оваа воспитна област, но се залага на измена на називот во општо - техничко образование, за кој смета дека е поадекватен на нашиот јазик. Ова воспитно подрачје, според Теодосиќ опфаќа: 


А) запознавање со основните принципи на кои се заснова процесот на произвотство и примена на тие принципи во практиката


Б) стекнување на работните навики за ракување со основните сретства и орудија за работа, што значи, тесно поврзување или спојување на воспитанието, образованието и наставата со производната работа. Но иако се однесува на произвотството тоа не е стручно или професионално воспитание. Тоа оспособува за она што е заедничко за многу (односно сите) гранки на произвотството и претставува општо научна основа или принцип на производството. 

Како основни задачи на работното воспитание Теодосиќ ги наведува следните:

- на младата генерација да и пружи доволна сума на теориски знаења од поедините науки врз основа на кои ке можат да ги изберат општите принципи на организацијата на производството;

- младата генерација да се оспособи за самостојно преименување на теориските знаења во практиката, развивајќи кај неа елементарна техничка спретност и навики за ракување со останатите алати, орудија, инструменти, машини;

- да развива творечко мислење, да ги оспособува учениците самостојно да ги уочуваат, поставуваат и решаваат поедините технички проблеми;

- да се развива љубов кон техниката и работата воопшто и да развива определени морално - карактерни особини кај младата личност и трајност помагање, другарство, самопочитување, чуство на одговорност и сл.

Стеван Патаки во својот учебник (Општа Педагогија), во првото издание, не го издвојува работното воспитание како посебно воспитно подрачје, за подоцна да во неговите преработени изданија во поглавјата кое се однесува на целите и задачите на воспитанието, покрај физичкото, моралното, интелектуалното и естетското, работното и техничкото воспитание да добие третман за посебно воспитно подрачје. Спорд него, поимот работно воспитание ја опфаќа секоја практична дејност на учениците. Неговата смисла се состои во воспитување на коректен однос спрема работата формирање на општа култура на работата и формирање на систем на работни вештини и навики. 


Поимот техничко воспитание пак, опфаќа теориско и практично запознавање со научните основи во современото образование и нивна примена во главните гранки на индустријата и за земјоделското производство, формирање на вештини и навики за ракување со основните орудија. Патаќи истакнува дека, стекнувањето на технички знаења запознавањето со производство ,формирање на вештини и навики не е само образовен, туку во полна смисла и воспитен процес. Анте Вукасовиќ смислата на работното и техничко  воспитание  ја гледа во тоа, современиот човек освен во физичка, морална и естетска култура да владее и со културата на работата т.е со работно - техничка култура и на тој начин да го потпомогне и овозможи, во полна смисла на зборот оптимален развој на човекот. Вукасовиќ наведува дека работата и човекот се две категории меѓусебно нераздвоиви. Од тука, битна задача за воспитанието мора да биде развивањето  на работните способности, формирањето на културата на работата. Од општествено гледиште работата означува општа општествена и културна вредност, а од индивидуално гледиште, работата силно влијае врз физичкиот и духовниот развиток на поединецот. Анте Вукаовиќ, работното и техничкото  воспитание го става во функција на оптималниот развиток на личноста, нагласувајќи при тоа дека идејата за оптимален развиток на човекот не е нова, меѓутоа до денешни дни, таа била еднострана интерпретирана. Имено, поимот оптимално развиена личнот се сваќал интелектуалистички, затоа што постоела поделба помеѓу интелектуалната и мануелната работа, поделбата помеѓу општата култура и произволната работа и помеѓу општото образование и подготовката за практичната дејност. Денес е општо прифатено гледалиштето дека современиот човек треба да ги познава основните законитости од подрачјето на природните науки и математиката, законитостите на општествениот развиток и меѓу човечките односи, законитостите на човековото мислење, светот на уметноста, подрачјето на физичката култура, но и подрачјето на производството и техниката, законитостите на економскиот и техничкиот развој, основите на технички науки.

Поимот работно воспитание ѓи опфака сите практични дејности на учениците во служба на воспитанието и образованието и оспособувањето  на учениците за работа во училиштето и семејството, во произвотството воспитувањето на учениците за општествен живот и работа. Оснсвната смисла на ова воспитание се состои во воспитување на позитивен однос кон работата, во формирање на систем за работни умеења и навиќи и формирање на општа култура на работата кој опфаќа:


- сваќање на научните основи на работа, посебно производната, нејзиното место во животот и нејзината општествена улога;


- интелектуално поставување на работните задачи и нивно ефикасно решавање (уочување на битното, заземање одреден став, ефикасна употреба на помошните сретства, работа по план, цртеж, инструктивно ливче, изведувањето и времето за работа на научно поставените работни операции, движења и барања);


- рационална организација на работното место и одржување на потполн редослед на времето во работата (способност за планирање за работата, способност за подредување на извршувањето на работните задачи, грижлив однос кон инструментите, приборот и материјалите, економизирање на стилот и материјалот, рационално користење на времето, правилен редослед на работата и одморот);


- мисловно, творечко, иницијативно и рационализаторско приоѓање на работата (способност за рационално и планско избедување на работата и проверување на добиените резултати, заемно потпомаѓање и соработка во работата);


- позитивен однос кон работата (точност, совесност, истрајност, свесна дисциплина, висока продуктивност на работата и квалитетот на производите).

Вукасовиќ нагласува дека, така поставени, работното воспитание и општата култура на работата, се толку широки и сеопфатни по своето значење, што во себе содржат и елементи на интелктуалната и на мануелната работа на пример:


- одреден систем на знаења, интелектуални умеења и навики, толку потребни за секоја интелектуална и мануелна работа (познавање на темелните законитости на природата, законитостите на процесот на произвотство, одредени знаења за организацијата, техниката, технологијата и хигиената наработата, познавањето на техниките на учење и сл.)


- практично работно образование (овладивање на одреден систем на птактични умеења и навики кои овозможуваат постигнување на висока култура на работа;


- развивање на позитивен однос спрема физичката и интелектуалната работа, спрема сите работни луѓе и сите материјални и духовни вредности;


- развивање на позитивни волјеви и карактерни особни, толку потребни во процесот на работата, како што се раборна дисциплина, чувство на должност и одговорност, иницијативност, одлучност истрајност, самосовладување, упорност, свесност и др.

Со таквата аргументација, Вукасовиќ го оправдува своето гледишите според кое поимите воспитување на работата, формирање на општа култура на работата имаат толку широка смисла, што во себе го вклучуваат и подрачјето на интелектуалната работа.Како што наведовме во периодот кон овој проблем, некои автори, во некои учебници по педагигија, кај нас, работното и политехничкото воспитание на го разгледуваат како посебно воспино подрачје, туку како компонента, како интегрален дел на интелектуалното воспитание. Во прилог на своето гледиште Љубомир Крнета ја дава слднава аргументација: Образованието и интелектуалното воспитание, развивајки ја интелектуалната страна на човековата суштина, добива свој активистички карактер во свесната дејност на човекот, во човековата работа како витална компонента на човековата егзистенција. На современо ниво на развитокот, работата се повеке се фундира и врз интелектуална основа, а не како порано на мануелните, техничките, манипулативните и организационите компоненти. Се воспоставува органска врска помеѓу интелектуалното и работното воспитание, зошто и интелектуалното воспитание е својствено воспитание за работа, како за свесна и планирана човечка дејност. За граѓанската педагогија, карактеристично е одвојувањето на интелектуалното и работното воспитание и подвоеноста на теоријата и практиката во воспитно - образовниата работа. Врз таа основа се изградиле и моделете на граѓанската школа, одвоено од било каков контакт со практката и произвотството, а другиот наменет за образование за работа. 

Според Крнета, одвоеноста на интелектуалното и работното воспитание е резултат на т.н. академска ориентација на образованието, која го негира значењето на поврзувањето на теоријата со практиката и значењето на практиката за интелектуалното воспитание. Од друга страна подвоеноста на интелектуалното и работното воспитание преставува израз на пренагласувањето на техничко - манипулативната компонента на човековата работа и потценување на неопходноста од поврзување на практиката со теоријата на воспитанието и образованито. Меѓутоа, во современото општество, техничко - манипулативната основа на човековата работа се повеќе се приближува кон имтелектуалната и сознајната база и нејзината динамичност може да се сврзе само тогаш ако се сватат промените и во нејзината теориско - сознајна основа. Всушност, ваквата околност води кон зближување на интелектуалното и работното воспитание, Во склопот на обликување на младата личност има значајна улога, затоа што е интегрален дел на човековата свесна активност, а свесната активност го прави човекот творец на материјалните и културните добра. Со интелектуалната страна на развитокот на човековото суштество најтесно е поврзана вкупната дејност на човекот, насочена кон одредени цели, било во сверата на физичкиот развиток, било во областа на општествено - моралниот развиток, било пак во подрачјето на човековото творештво во областа на материјалното и културното произвотство. 

Сличен е пристапот и објаснувањето на Никола Поткоњак. Тој нагласува дека, како последица на одвоеноста на умната и физичката работа, каракреристична за еден период од човековата историја, дошло до јасно разграничување на умното и работното воспитание. Како последица на таквата нужна подвоеност и луѓето биле воспитувани, развиени и формирани еднострано. Барањето за оптимален развиток на личноста претпоставува поновно воспоставување на физичкото и умното воспитание на секоја личност.Поткоњак наведува неколку општи и посебни услови врз чија основа може да се воспостави единство помеѓу умната и физичката работа:

-бидејќи се менува карактерот на човековата работа, секоја работа бара се повеќе ангажирање на умните сили и својства, нема да постои остра разлика помеѓу оние кои се бават само со умна и оние кои се бават само со физичка работа;

- развитокот на науката, техниката и произвотството битно го менува карактерот на производниот и другиот труд;

- механизацијата и автоматизацијата се повеќе го ослободува човекот од грубите и тешки физички напори и бара од секој производител се повеке да ѓи ангажира своите умни сили и својства во работат;

- значаен фактор за умниот и оптималниот развој на човекот претставува и слободното време, кое е подолго со скратувањето на задолжителното работно време.

Поткоњак смета дека, не е потребно и педагошки не е оправдано, да се зборува за работното или техничкото воспитание како посебна компонента во развитокот на оптимално развиената личност, зошто умното, работно - техничкото и производното воспитание неразделливо единство. Тие се насочени кон развивањето на единствена личност и само со тоа единство личноста може да се развива. Знаењата се стекнуваат и проверуваат во практичната дејност, а човековата дејност почнува врз тие знаења. Не постои вистинско, умно воспитание надвор од дејноста, надвор од активноста, како што нема ни дејност и активност и не може да има без ангажирање на умните сили и својства.

Авторите на овие учебници, во разгледувањето на работното воспитание тргнуваат од егзестенцијалната и одлучувачка улога на работата во формирањето на човековата личност. С.П.Барнов, Л.П.Болтина и В.А.Сластенин тргнуваат од констатацијата дека сето она што му служи на човекот, од камените орудија до космичките бродови, е резултат на творечката работа и дека низ процесот на работата се развил и човекот. Овие автори сметаат дека учениците треба да се вклучат во сите видови работа, а како посебни видови работа наведуваат: Битовиот труд (работа во семејството), интелектуалниот или учебниот труд, организациониот труд (општествениот) и производниот (физички) труд. Сличен е пристапот и на Штукина. Штукина смета дека во видовите работа во кои треба да се вклучуваат учениците, прво место по степенот на значење зазема учбниот труд. Авторот наведува дека учењето е сложена и тешка работа и по тоа што е мисловна, идејна активност и има улога да формира таква вредност по што е непроценлива. Главна задача на работното воспитание е кај ученицире да побудува желба за учење, да развива интерес за осознавање и да пружа можности за радост, поради успехот на учењето.Централно место во организацијата на учебната работа заземаат: самостојно здобивање со знаења, формирањето на интерес за осознавање и интелектуалните навики и умеења. Без ваквите способности не е можна ни успешност во обучувањето, нити психолошка и практична подготовка за работа. Основа на системот на работното воспитание претставува општествено - корисната работа која се дели на производна и општествено - корисна работа.

Производната работа е учениците непосредно ги вклучува во системот на производните односи, кај нив се формираат морални и волеви својства на личноста, се вклучуваат во производната традиција, се воспоставува почит кон работните луѓе, гордост поради припадноста кон одреден колектив итн.

Ваквиот пристап на авторите, во наведениве учебници по педагогија во СССР, значи исто така спојување на интелектуалното и работното воспитание. Интелектуалната работа претставува само посебен вид на човечка работа и според нив интелектуалното воспитание претставува компонента на работното воспитание. Во мноштвото периоди кон работното воспитание, срекаваме примери, работното воспитание да се вклучи и да се проучуа како составен дел на моралното воспитание или некој друг вид на воспитание. Така, Б.Самоловчев, застапувајки се за нов пристап во одредувањето на воспитните подрачја т.е во настојувањето, компонентите на воспитанието да ги извлече од сфакањето за универзалноста на човековата суштина, во класификацијата на компонентите на воспитанието, работното воспитание го вклучува во подрачјето на социјалното воспитание, заедно со моралното, напоредно со физичкото, интелектуалното, емоционално - мотивационото и општо културното воспитание. Сличен пристап среќаваме и во некои учебници по педагогија во Бугарија, каде работното воспитание се обработува во поглавијето на моралното воспитание под името воспитување на однос кон работата. Имено, односот кон работата според овие автори се формира преку:

- играта и работата на детето во семејството

- учењето како основна работа на децата и 

- трудовото воспитание низ вон наставната и вон училишната активност на учениците.

Мегутоа, аргументацијата која, авторите со различен пристап кон ова прашање, ја даваат во прилог на оправдувањето на сопственото гледиште, до крај не ја оправдува потребата од едното, ниту од другото, ниту од третото становиште.

Ако се анализираат задачите кои му се придаваат на работното и политехничкото воспитание во првиот и третиот пристап, или задачите кои му се придаваат на интелектуалното воспитание или на моралното воспитание во вториот пристап кога работното воспитание се третира како компонента на интелектуалното или моралното воспитание, тогаш јасно може да се забележи дека во сите овие групи на зарачи се испреплетуваат елементи на интелектуалното, работното и моралното воспитание.

Така, задачите кои Анте Вукасовиќ му ги придава на работното и политехничкото воспитание, во однос на барањата за формирање на општа култура на работата претпоставуваат овладување на широк систем на интелектуални навики и умеења, пред се, познавање на основните законитости на природата и произвотството и познавање на техниката идејно - практичното образование и позитивен однос кон интелектуалната и физичката работа, развивање на позитивни карактристики и вољеви особини на личноста. Од друга страна, со задачите кои Никола Поткоњак му ги препишува на интелектуалното воспитание се бара усвојување на на научни и технички знаења и вредности, формирања на навики и умеења, творечко - активистички став кон природата, општеството и техничката култура. И задачите кои ги поставуваат претставниците на третиот пристап наведуваат на потребата од формирање на уверување за вредноста на работата, развивање на потреби и способности за работа, но и психолошка подготовка на учениците за трудовата дејност, здобивање на општообразовни, политехнички и специјални задачи, умеења и навики за работа, развивање на љубов кон работата, почитување на работните луѓе и позитивен однос кон општествената заедница. Аргументациите кои ги наведуваат претставниците на различните гледиштапо однос на третманот на работното и политехничкото воспитание како посебно воспитно воспитно подрачје, стојат и не се исклучуваат едни од други. Тие укажуваат на фактот дека сите воспитни подрачја, а пред се работното и интелектуалното се такви воспитанија кои меѓусебно се испреплетуваат  и надополнуваат и дека е можно нивно грубо одвојување и разграничување.Имено, во современите услови на голем подем на науката и техниката и изменетиот карактер на произвотството и работата, посебно со автоматизација на произвотството, помалку од кога и да е, можно е постоење на чиста физичка или чиста интелектуална работа. Ако во определен историски период, се појавила поделбата  на физичката и интелектуалната работа, дури и како неминовност за определениот систем на општеството и подвоеноста на работното и интелектуалното воспитание, во современите услови на животот и работата на човекот, надминувањето на таквата поделба, исто така се јавува како потреба. Оттука е сосема оправдано, работното и интелектуалното воспитание да се разгледуваат и да се поставуваат во нивната меѓузависност и поврзаност, како категории кои не се исклучуваат, туку се надополнуваат.

Исто така, работното воспитание е тесно поврзано и со друѓите воспитни подрачја: моралното, физичкото и естетското. Затоа потребно е, работното воспитание да се разгледува не само во меѓузависност и повразаност со интелектуалното воспитание туку и со интелектуалното воспитание туку и со физичкото, моралното и естетското воспитание, што е условено од сложената функција на современата работа и работен процес.

Јакнењето на организмот и здравјето на човекот е во функција на подобрување на продуктивноста и квалитетот на произвотството, и обратно, работата е во функција на јакнењето на физичките способности на човекот. Исто така, развиениот моралитет кај човекот, пред се, развивањето на позитивен однос кон работата и работните луѓе, претставува основа за успешно и продуктивно работење, кое нема да претставува товар за работникот, туку ќе предизвикува радост и задоволство.

За современото произвотство, посебно од пласманот на производите, од суштинско значење е и естетското обликување на производите, што претпоставува поврзаност на работното воспитание со естетското воспитание.

Ваквиот факт на меѓузависност и поврзаност на работното воспитание со дригите воспитни подрачја е прифатен во теоријата на педагогијата и по однос на ова прашање не постојат дилеми. Дилемите се по прашањето дали работното и политехничкото воспитание може и треба да биде посебно воспитно подрачје или не.

Во нашата педагошка литература постојат од обиди од страна на повеќе автори, да се оправда постоењето на работното и политехничкото воспитание како посебно воспитно подрачје. Посебно аргументирано на ова прашање му приоѓа Анте Вукасовиќ во повече свои прилози.

Вукасовиќ, му приоѓа на проблемот од аспект на суштината на поимот воспитаное воопшто и истакнува дека воспитанието има три функции и тоа:

- овозможува „пренос на искуства на новите генерации (усвојување на систем на знаења, умеења и навиќи),овладување со образовните добра - материјални задачи;

- развивање на психофизичките (физичките и интелектуалните) сили и способности - функционални задачи;

- оплеменување на човекот, како човечко суштество, изградување на позитивни човечки особини, емоционални и вољеви квалитети, карактерни својства, црти на личноста - воспитни задачи;


Од друга страна, основно човечки функции се: мислењето, чувствувањето и делувањето, што значи дека човекот е рационално, емоционално и бољево суштество. И воспитанието ги има овие три основни подрачја - рационално, емоционално и вољево. Рационалното го симболизира знаењето и моќта на сваќањето, емоционалното - уверувањата и ставовите, а вољевото - активното делување кое се согледува во работата.

Вукасовиќ нагласува дека, ако наведените темелни воспитни задачи и подрачја на воспитната работа се сметаат како основни обележја на воспитанието, тогаш сосема е разбирливо дека секое фундаментално воспитно подрачје мора да има своја материјална функционална и воспитна задача и свое рационално, емоционално и вољево подрачје.Вукасовоќ бара одговор на прашањето - дали работното и пилитехничкото воспитание има свои материјални, функционални и воспитни задачи и дали поседува свое рационално, емоционално и воспитно подрачје. Анализирајки го процесот на работата и работното воспитание, авторот заклучува дека, за да може да работи, човекот најпрво мора да ѓи сваќа работните задачи и начините на работа, треба да знае да работи и да поседува одредени интелектуални и мануелни спосoбности, значи работната активност претпоставува одредени знаења, умеења и навики и одредени интелектуални и мануелн способности. Во ова се состојат материјалните задачи на работното и политехничкото воспитание.

Работните задачи, понатаму, треба да се прифатат. Во врска со тоа, битен елемент претставува односот на човекот кон работата и поседувањето на одредена култура на работата. Најпосле работата претпоставува активно вклучување на секој поединец во работниот процес и практично делување во согласност со општествените и работните задачи. Тоа докажува дека работното и политехничко воспитание има свои материјални, воспитни и функционални задачи.

Од друга страна, анализирајки го воспитниот процес на работното и политехничкото воспитание,Вукасовиќ го открива постоењето на рационалното, емоционалното и вољевото подрачје. Имено, процесот на работата и работното воспитание бараат, најпрво, одредени знаења и можности за сваќање, работните задачи треба да бидат внатрешно емоционално прифатени и најпосле работното воспитание претставува активно вклучување на работниот процес. Значи, Работното и политехничкото воспитание има свое рационално, емоционално и вољево подрачје. Затоа што ѓи поседува трите основни задачи - материјали, функционални и воспитни, и трите воспитни подрачја - рационално, емоцоинално и вољево, работното воспитание ѓи поседува битните обележја на секое воспитание и затоа е сосема оправдано тоа да се прифат и да се разгледува како посебно, фунданемталното воспитно подрачје. 

До истиот заклучок, Анте Вукасовиќ доаѓа и со определување на битните обележја на човековата суштна врз кои се засниваат поедините воспитанија. Така, основа на физичкото воспитание претставува јакнењето на човековиот организам и здравјето, основа на моралното воспитание - човековата општественост и моралитет, на естетско воспитание основа му е складноста и убавината, додека пак основа на работното и политехничкото воспитание претставува работата и творештвото, зошто работата, дејности и творештвото претставуваат битни обележја на човековата суштина .

Во обидот да дадеме одговор на поставената дилема - дали работното и политехничкото воспитание е посебно воспитно подрачје, или е дел, компонента на интелектуалното, или некое друго воспитание, потребно е да се осврнеме најпрво на работата, нејзината суштина, улогата и значењето во развитокот на човекот и општественото и нејзиниот современ карактер, зошто развитокот на работното и политехничкото воспитание е идентичен со развитокот на работата и творечтвото.

Во почетокот, работата ѓи опфаќала сите свери на човековата егзистенција и животот воопшто. Во овој период воспитанието е идентично со рабоатата, имено, воспитанието се врши во непосредниот процес на човековата работа. Со развитокот на производните сили, на значењето и искуството, во оној момент од историскиот развиток кога доаѓа до поделба на работата на интелектуална и физичка, доаѓа и до поделба на воспитанието од работата, а со тоа и поделба на воспитанието  на имтелектуалното и физичко. На денешниот степен на развиток на производните сили иперативно се поставува потребата од превладување на противречноста помеѓу интелектуалната и физичката работа до нивна синтеза, со што работата се повеќе се интелектуализира, а мислењето се одотворува. 

Проблемот на рехабилација на работата, се поставува уште во периодот на капитализмот, но во експлотаторските односи, работата се наоѓа во функција на оплодувањето на капиталот и егзистира во фабриките, а работното воспитание во училиштата наменети за децата на работничката класа, како едно од сретствата за решавање на егзистенцијалните потреби на работните маси. Додека пак, работата и работното воспитание ги нема во училиштата и факултетите наменети за припадниците на класата која е на власт.. Историски императив претставува структуирањето на воспитанието по мера на работата и творештвото. 

Во согласност со улогата на работата во развитокот на човекот, во историскиот развој о неговата улога во развитокот на секој поединец, разборливо е дека работното воспитание треба да зазема средишно место во сиситемот на воспитание на личноста. Улогата на работата и на работното воспитание може да се разгледува од неколку аспекти и тоа:

- пред се работата и работното воспитание се наоѓаат во функција на развитокот на општеството и на секој човек како поединец, а тоа значи во функција на општиот напредок и усовршување. Од друга страна, само преку непосредно вклучување на младите луѓе во работата, во процесот на работното воспитание, кај нив може да се формира позитивен однос кон работата т.е емотивационо - психолошко прифаќање на работните задачи и нивно исполнување;

- работата е општествена категорија. Се обавуав во човековата заедница и претпоставува заедничко настојување на сите луѓе кон успех во дејноста што се обавува. Тоа бара развивање на способности за соработка и живеење со друѓите луѓе во непосредната и посредната средина. Таквата способност, пак, може да се развива само во процесот на непосредна работа.Тоа и претставува една од основните задачи на современото работно и политехничко воспитание;

- од друга страна, работата не може да се разгледува само како егзестенцијална потреба на шовекот. Преку работата човекот се самопотврдува и самореализира. Таквата работа претставува извор на задоволство, среќа, радост. Таа истовремено претставува и основна вредност на човекот;

- во помала или поголема мера, работата ги ангажира и интелектуалните и физичките способност на човекот. Тоа значи дека работното воспитание е во фунлција на физичкот и на интелектуалниот и на моралниот развиток на човекот. И најпосле работата е најсилно воспитно сретство и го потпомага развитокот на човекот во неговата целина.

Ако се имаат во предвид сите овие филозофски, морални, социолошки, психолошки и педагошки аспекти на работата, а со тоа и на работното воспитание, може да се согледа правата суштина на ова воспитание за развитокот на човекот и општеството.

Сосема е разборливо дека таквото значење му обезбедува на работното и политехничкото воспитание, право да претставува посебно воспитно подрачје, рамноправно со другите воспитаниа - физичкото, интелектуалното, моралното и естетското. Аргументите кои, некои автори ги наведуваат во прилог на своето становиште, според кое работното воспитание, и тоа само неговата политехничка компонента претставува дел од современото интелектуално воспитание, може сосема лесно да се интерпретираат и во нивната спротивност, односно се поставува прашањето - дали тоа што современата работа се повеќе се интелектуализира, значи укинување на работното воспитание. Ако се појде од современите определби на поимот работа, може да се извлече сосема поинаков заклучок.

Зоран Бујас, определувајки го поимот работа наведува дека под работа не се подразбиза било која активност, туку насочена, свесна активност, со која се постигнуваат однапред одредени цели. Ако така се сват поимот работа, тогаш дихотомијата помеѓу интелектуалната и физичката работа го губи своето оправдување. Од научна страна, оваа поделба може да се прифати, само во толку што при некоја работа преовладува активноста на највисоките нервни структури цжсо послабо дејство на мускулниот систем, додека кај други работи преовладува моторната компонента.

Во Педагошкиот речник, исто така е дадена дефиниција на човековата работа како израз на комбинирани физички и психички процеси, кои настануваат во текот на остварувањето на некоја цел. Оттука, поправдано е да се зборува за различни степени на физичка и интелектуална активност при обавувањето на некоја работа, отколку за разлика помеѓу облиците на работа. Од ваквите определби произлегува фактот дека, ако под поимот работа се подразбира секоја свесна и насочена активност, тогаш не постои оправдување интелектуалната работа да се одвојува од физичката. Оттука ако интелектуалната работа претставува работна активност, тогаш и самото воспитание за таа активност (интелектуалното воспитание) претставува само компонента на воспитанието за работа (работно воспитание).

На ваков начин можеме да дојдеме до оправдувањето од поставувањето на прашањето: - дали е можно и потребно постоење на интелектиално воспитание како посебно воспитно подрачје и дали тоа не е само компонента на работното воспитание.(Таков приод имаат некои автори во некои понови учебници по педагогија).

Прифаќајки го становиштето според кое работното и политехничкото воспитание е и треба да биде посебно воспитно пордачје, што произлегува од современата суштина и карактерот на работата и воспитанието за работа (работното воспитание), ние, исто така, сметаме дека интелектуалното воспитание поради тоа што поседува специфични цели и задаши, треба да се третира како посебно воспитно подрачје.

При тоа секогаш треба да се води сметка за меѓузависноста на сите воспитанија и на тоа дека поделбата на интелектуално, физичко, морално, естетско  работно воспитание се прави за полесно изучување на нивните особености.

5.2. Дилеми по прашањето дали работното и политехничкото воспитание претставуваат наставен предмет или принцип


Еден од клучните проблеми на теоријата на работното и полтехничкото воспитание е прашањето за позицијата на ова воспитно подрачје во воспитно - образовниот прицес, т.е прашањето за тоа дали работното и политехничкото воспитание е и може да се реализира преку посебен наставен предмет, или тоа претставува наставен принцип кој се остварува во наставата од дриѓите наставни предмети, а посебно од природната група на предмет и математиката, или пак претставува воспитен принцип кој треба да се остварува во целокупниот воспитно - образовен процес.

Во педагогијата, ова прашање, за прв пат влегува во фокусот на теориските проблеми во советската педагогија во периодот по Втората светска, по излегувањето од печат на делото „Основи на педагогиката“ од Гончаров.

Во широка дискусија, која се води по овој проблем, претставниците на различните становишта даваат „про“ и „контра“ аргументи по однос на воведувањето на посебен наставен предмет од областа и техниката и произвотството во наставните планови на основното и средното општо образовно училиште.(Шаблов, Скаткин и Зарецки се застапуваат за воведувањето на посебен наставен предмет од техниката и произвотството во општообразовните училишта, додека пак, Гончаров е против таквото сваќање и смета дека политехничкото воспитание треба да се реализира преку темелното совладување на основите на науките и тоа на физиката, хемијата, биологијата и други и преку посета на работните организации, софхозите, колхозите и сл.)

Во нашата педагошка теорија, дискусиите по ова прашање, добиваат во својт интензитет кога во наставните планови на основните училишта (под различни називи) во некои републики се воведува посебен наставен предмет, кој за предмет на проучување ги има техниките, сознанијата и основите на произвотството и практичната работа на учениците. Дискусиите кои водат се во функција на училишната реформа  од 1958 година. Прашањето за тоа, преку кои форми и облици на работа ќе се остварува  работното и политехничкото воспитание, дали ке се воведува посебен наставен предмет со содржини од техникат и произвотството, или задачите на работното и политехничкото воспитание ќе се остваруваат преку дргите наставни предмети, а пред се наставните предмети од природната група на предмети и математика, или пак, ќе се прифати и едното и другото решение, не моше да биде проблем кој ќе биде на марѓините на теоријата на воспитание, туку тоа претставува суштинско - теориско прашање. 

Решавањето на ваквата дилема во теоријата на педагогијата има првично значење, заради тоа што токму од ставот кој ќе се прифати зависат концепсиските и практичните решенија на оваа воспитна област.

 Прифаќањето на становиштето според кое работното и политехничкото воспитание претставува само наставен предмет, претпоставува одредување на организационата поставеност и содржина на овој наставен предмет, одредување на неговата специфика, а во функција на тоа, одредување на физиономијата на таквиот наставен предмет, кој ќе има претензии да ѓи остварува задачите на работното и политехничкото воспитание во нивната целосност, а во таа смосла одредување на принципите, методите, сретствата и облиците на работата.

Од друга страна, прифаќањето на становиштето според кое работното и политехничкото воспитание треба и може да се остварува преку наставните содржини и поставеноста на друѓите наставни предмети, пред се, на природната група на предмети и математиката, бара поинаква поставеност на наставата по сите наставни предмети и тоа, на само од аспект на содржинската опфатеност туку и од аспект на нивната организација, на облиците, методите и сретствата на нивната реализација. Уште повеќе, ако се прифати ставот според кој задачоте на работното и политехничкото воспитание треба да бидат задачи на целокупната воспитна - образовна работа во улилиштето, тогаш нивното остварување бара поинаква поставеност на целокупната воспитно - образовна дејност во училиштето.

Прифаќањето на становиштето, според кое, работното и политехничкото воспитание треба и може да се реализираат и преку содржините на посебниот наставен предмет и преку содржинската и организациона поставеност на друѓите настави предмети и на целокупната воспитно - образовна дејност во училиштето т.е преку политехнизацијата на оваа дејност претпоставува промена на целокупната цонцепција  на воспитно - образовната работа на училиштето, при што работат нема да се „додава“ на воспитанието, туку ќе стане суштина на тоа воспитание. Таквото значење на решенијата на овој проблем на теоријата на работното и политехничкото воспитание и на воспитанието воопшто за концепцијата и остварувањето на ова важно подрачје на воспитанието, го прави проблемот доста актуелен, дури и акутен. Меѓутоа, освртот на теориските расправии, кои се воделе во нашата педагошка литература, укажува на неединственоста на мислењата за прифатливоста на овие различи становишта. Неединствениот став и колебањата, по однос на тоа каква позиција треба да му се даде на работното и политехничкото воспитание во теоријата на нашето воспитание во првитие години на изградбата на нашето воспитание, е оправдан и прифатлив. Меѓутоа, зачудува фактот што ова прашање, не е решено како прашање на теоријата на работното и плитехничкото воспитание, се поставува и се среќави и во поновите расправии во нашата педагошка литература. Природно е таква ситуацијата да иницира и колебливост по однос на концепсиските решенија на ова воспитание а да се предлагаат и прифаќаат решенија кои се ситуационо условени од конкретните услови и претпоставки - материјални и кадровски и сл.Како сериозен теориски проблем, прашањето за тоа дале потребно воведување на посебен наставен предмет од областа на политехничкото восптание или се потребно настојувања кон политехнизацијата на наставата, посебно од фиџиката, хемијата, биологијата и математиката, се поставиле уште на Второто осветлување на сојузот на педагошките друштва н Југославија во 1957 година. Во рефератот корефератире и соопштенијта на советувањето, различни автори зададоа и различни ставови по ова прашање и дадоа своја аргументација. Објаснувајќи го овој став, авторите кои сметаат дека е непотербно и дека е погрешно во наставните планови и програми на основното училиште да се воведува некој нов наставен предмет ( техника, технолоѓија, енциклопедија на техниката, политехничка настава) чија цел би била исполнувањето на теорискиот дел на задачите на политехничкото воспитание, поаѓаат од фактот дека воведувањето на таков посебен наставен предмет за изучувањето на „основните принципи на сите процеси на произвотството’ уште повеќе го одвоило изучувањето на природните науки од реалниот живот и произвотството, туркајќи ѓи во апстрактност, сознавајки уште поголем јаз помеѓу знаењата кои ѓи стекнува ученикот и можноста за нивна примена во практиката и животот. 

Поаѓајки од задачите кои му ѓи придава на политехничкото воспитание, Никола Поткоњак во главниот референт изнесен на советувањето, снета дека „ниедна од задачите не бара воведување на посебен наставен предмет, освен воведување на соодветни практични вежби и дека сите тие се исцрпуваат или подобро речено можат да се исцрпат низ изучувањето на природните и општествените науки, кои веќе се наоѓаат во наставните планови на осумгодишното училиште. Тоа што не е можно да им се даде на учениците на овој начин, а тоа е незнатен дел, ќе им се даде во вид на објаснување при изведување на соодветните практични вежби“

Сметајки дека таквата суштина е во соединувањето на духовните и физичките потенции на произвотството во личноста на непосредниот производител, во развивањето на законите и принципите кои имаат примена во разни процеси на произвотството и средината со кои се вршат тие процеси на произвотство, како облик на работа преку кои се доаѓа до такво поврзување на се предлага настава „приспособена на „барањата на политехнизмот“ т.е настава, која е „политехнизирана“ , бидеќи наставата е најорганизиран и најмасовен облик на работа со учениците, подразбирајки ја тука, на прво место наставата во кабинети, лабаратории и училишни работилници“. Меѓутоа, уште во почетокот од размислувањето по однос на ова прашање, повеќе автори се застапија за становиштето, работното о политехничкото воспитание да се остварува и преку друѓите наставни предмети, преку т.е политехнизација на наставата, но поради специфичноста на ова проблематика, да се воведе посебен наставен предмет, кој ќе ѓи опфаќа токму особеностите на ова подрачје, посебно прашањата од техниката, технолоѓијата и произвотството и ќе ѓи упатува учениците и во практичната производна работа.

Ставот за остварување на работното и политехничкото воспитание и како принцип и како предмет, доминира во понатамошните теориски расправии на бројните советувања, симпозиуми, конгреси и сл, посветени на проблемите на работното и политехничкото воспитание и во студиите посветени на оваа област. Од размислувањата, од поново време, за проблемот на позицијата на работното и политехничкото воспитание, се актуелизира, не толку прашањето за тоа дали работното и политехничкото воспитание треба да се остварува како наставен предмет или принцип, или и еднито и другото, туку токму реализацијата на ваквото становиште во концепсиските и практичните на основното и средното насочено образование. Во размислувањата посебно се укажува на неостварувањето или пак на недоволното остварување на ваквото становиште, како и тешкотиите и пречките на овој план.

Се констатира дека „остварувањето на политехничкото образование како принцип во наставата наидува на големи тешкотии. Но исто така, не можеме да бидеме задоволни и со состојбата на техничкото образование како наставен предмет во содржините на основното и средното обтазование. Овој наставен предмет - иако е секаде воведен - се уште е „диво ткиво“во наставните планови и програми. Понатаму се поставува прашањето „Како во процесот на реформата и оваа состојба ра се измени, па ако техничкото или производно - техночкото воспитание е посебен наставен предмет тогаш треба да има и статус како сите друѓи наставни предмети. Исто така се укажува на неминовноста од потреба ако работното и политехничкото воспитание се прифата и како наставен предмет или принцип, во наставните планови и програми во основното и насоченото образование да се извршат коренити промени. Во дискусијата, се наметна и прашањето за тоа дали ова наставно подрачје мора и треба да биде во се слично со друѓите наставни предмети, или поради специфичноста тоа бара и специфична организацијата на наставата и поинакви методи, начини и сретства за работа. Поради ширината и комплексноста на наставниот материјал во наставниот предмет од оваа област на работното и политехничкото воспитание, кој опфаќа содржини од повеќе научи, технички и друѓи дисциплини, некои автори укажаа и на можноста, овој наставен предмет да го предаваат група наставници.

Во педагошката литература, во поново време постојат и такви сваќања кои критикувајки ѓи парцијалните решенија на овој проблем, се залагаат за „синтеза на физичката и мисловната работа на воспитниот процес“, која че се оствари со „постојано формирање на работно - творечкиот процес“, т.е „речено со јазикот на педагогијата“, воспитанието во секој негов дел да се доведе до праксисот, што значи до нови облици на однесување, до креација, до овладување на хетерономијата, а не со останување само на процесот на концептуализација, од која ученикот, како неможно пиле не може да иазлезе од љушпата на јајцето“. Таквата историска синтеза на работното и мисловното воспитание не реформи и парцијални измени во сегашниот училишен систем, туку темелна преобразба“. И кусиот осврт на педагошката литература во која се обработува овој проблем укажува на фактот дека мнозинството автори се согласуваат од потребата работното о политехночкото воспитание да се остваруваат како педагошки принцип. Меѓутоа, битни разлики постојат во прашањето дали остварувањето на политехничкиот принцип значи остварување на севкупноста на задачите на работнот у политехничкото воспитание.

Во обидит да одговориме на поставената дилема во педагошката теорија, ние ќе појдеме од анализата на суштината на политехнизацијата како педагошка категорија, нејзино значење и барање. Суштината на политехнизацијата на наставната и другата воспитно - образовна дејност претпоставува:

- активно запознавање на учениците со важните гранки на произвотството и правците на неговиот развиток;

- запознавање на учениците со основите врз кои се заснива современата технологија и современото произвотство;

- условеноста на ваквото запознавање на учениците со логиката и содржината на поедините наставни предмети и нивните специфичности;

Ваквата сучштинска определба на политехничкиот принцип укажува и на неговите ограничености кои произлегуваат од можностите на поедините наставни предмети т.е од можностите кои ѓи пружа логиката и содржината на овие наставни предмети.

Своето основно значење, остварувањето на работното и политехничкото воспитание како наставен принцип го наоѓа пред се во својата функција која се состои од откривање на апликативната вредност на поедините науки кои се предмет на посебните наставни дисциплини (на пример: физиката, хемијата, биологијата), нивната примена во произвотството и секојдневниот живот, зошто изучувањето на законите и законитостите на поедини науки не може да има свое потполно значење ако на учениците не им се укаже и на можноста за нивна примена во практиката. Значи, суштината на политехнизацијата на наставата се состои во укажување на можноста за практичната примена на на што се изучува во поедините наставни предмети посебно за примената во техниката, технологијата, произвотството и др. Од ваквата суштина произлегува заклучокот дека овој принцип треба да претставува еден од темелните критериуми во структурирањето на наставните содржини и нивното практично реализирање. Меѓутоа прашањето е во тоа дали со ваквиот пристап во наставата од поедините предмети се задоволуваат сложените барања на современото работно и политехничко воспитание. Имено во педините наставни предмети можат да се обработуваат поедини техники, технологии и начин на произвотство само делумно, од аспект на структурата и содржината на дотичниот наставен предмет.

Меѓутоа, во ниеден од традиционалните наставни предмети поединечно, не може да се најде целосна слика за одредениот објект од техниката или произвотството, зошто секое такво настојување би ја нарушила логиката на тој наставен предмет. 

Технолошките или птоизвотствените процеси, како и техничките објекти, се засниваат на законитостите на повеќе науки. Овие законитости не се одвоени една од друга, туку, напротив, тие се интегрирани, меѓусебно зависни и токмунивното интегривно делување овозможува функционирање на технолошките процеси или на техничките објекти. Во оваа смисла на пример, еден автоматски објект работи врз основа на механичките, пневматските, електротехничките и други сколопви на машини, што значи, во нивната работа делуваат законитостите на физиката, хемијата биолигијата, математиката итн. Оттука,потполно разбирање на процесот на функционирањето на автоматтот не е возможно само преку политехнзацијата на соодветните наставни предмети, зошто, законитотисте кои се применуваат, во својата целина, не спаѓаат во ниедна самостојна традиционална дисциплина. Во рамките на поедините наставни предмети најчесто се усвојуваат научните основи на техниката, технологијата и производството еднострано и непотполно, поаѓајки од аспектот на наставната дисциплина за која станува збор и доста често и во различно возрасна доба. Потполната синхронизација помеѓу предметите неможе да се постигне заради специфичностите и содржинската структура на поедините предмети и нивната внатрешна логика. Токму затоа, адекватно остварување на задачите на работното и политехничкото воспитание, неможе да се постигне само по пат на изучување на природните и другите науки и нивните апликативни можности, зошто само преку т.н политехнизација на наставата, не е можно на учениците да им се објацни целината на техничките објекти и технолошките и производните процес. 

Од друга страна, задачите на работното и политехничкото воспитание не можат да се сврдат само на запознавање на поединечните научни теориски законитости кои се применуваат во техниката, технологијата и производството, туку претпоставува и запознавање на принципите и нивната примена во поедините технолошки процеси и на поединте објекти од техниката, нивните технолошки и технички карактреистики, како и практично совладување на техниката и методите на раководење, одржување, регулирање и управување со овие технички објекти итехнолошки принципи. Сосема е разбирливо дека, совладувањето на умеењата за раководење, одржување, регулирање и управување на техничките апарати, машини, објекти и технолошките принципи не е можно преку изучувањето на традиционалните наставни дисциплини, дури и со максимална примена на принципот на политехнизацијата. 

Ни барањето за соединувањето на наставата со производната работа на учениците не е можно без постоење на посебен наставен предмет од областа на техниката, технологијата и производството. Изучувањето на знаењата, умеењата и навиките кои се заедничли за производството и другите облици на општествено - корисната работа, кои претставуваат на современите технолошки и производни процеси, низ нивната примена во определени гранки од производството, има свое педагошко оправдување ако се има предвид фактот дека поради се поинтезивниот процес на интеграција на научните знаења, технолошките и производните процеси, денес добиваат исти или слични карактеристики скоро во сите гранки на производството. Потребата од остварување на задачите на работното и политехничкото воспитание и преку посебен наставен предмет, произлегува и од барањето, запознавањето со одредени апарати, објекти, машини и сл. од техниката и запознавањето на технолошките принципи да се врши во еднствен процес, по одреден систем, според логиката и законитостите на дидактиката. Имено, таквото изучување не е можно во другите наставни предмети кои како посебни научни дисциплини, во изучувањето на својот предмет, појдуваат од логиката на дадената научна дисциплина. Значи, самата суштина на работното и политехничкото воспитание и специфичноста на задачите кои треба да ги остварува претпоставува негово остварување и прку т.е политехнизацијата на наставата или примената на т.н политехнички принцип во наставата, но истовремено и преку посебен наставен предмет, кој запознава со системот на теориски знаења од областа на техниката и во таа смисла води кон совладување на определени умеења и навиќи за управување, раководење и регулирање со посебни технички сретства, објекти, машини и сл. или со технолошки процеси.

Суштината на посебниот наставен предмет не е во тоа да ја замени функцијата на политехнизацијата на наставата, ниту пак во тоа, да ги презема и повторува оние законитости кои се изучуваат во наставните дисциплини, пред се, во физиката, хемијата, биологијата и математиката, туку во неговата интегративна функција и барањето да се синтитезираат знаења кои произлегуваат од задачите на работното и политехничкото воспитание. Од тенденцијата која води кон се поинтензивно интегрирање на науката, техниката, технологијата, произлегува барањето за оспособување на учениците за интегрираното производство, за нивно подготвување да ги разберат и да се адаптираат на постојаните промени во техниката, технологијата и производството, но истовремено, и за нивно подготвување да ги разбираат заедничките интегративни процеси во сите гранки на производството. Оваа оспособување не е можно само преку примената на т.н политехнички принцип во наставата од природните и други наставни предмети. Елаборирајќи го овој клучен проблем на педагошката литература, ние сметаме дека, секое парциално решение е неприфатливо  и неможе да претставува теориска основа, врз чија ке се гради концепцијата на работата и политехничкото воспитание.

Заради специфичноста на ова воспитно подрачје, како неминовност, се наметнува проблемот на неговото остварување низ наставните содржини и организацијата на целокупниот наставен процес во училиштето. Затоа, прашањето за политехнизацијата на наставата, станува суштинско прашање за современата педагошка работа. Меѓутоа, кога се зборува за остварувањето на работното и политехничкото воспитание како принцип, неможе и не смее да се мисли само на принцип на наставата, зошто тој е и нешто многу пошироко, т.е општ воспитен принцип кој треба и мора да се остварува низ целокупната настава, но и вонредна воспитно - образовна дејност во училиштето. Затоа, потребно е да се зборува за политехнизацијата на воспитно - образовна работа во училиштето. Таквото барање, не го поставуваат како дилема постоењето на посебен наставен предмет, во кој ќе се изучуваат основите на техниката  и производството. Напротив, заради специфичноста на ова воспитно подрачје, потребно е постоење на таков наставен предмет. Меѓутоа, неговото постоење треба да се гледа само во целината на претходните решенија. Само така, не ќе се појде во опасната екстремност, на наставниот предмет да му се препушти решавањето на комплексноста на задачите на работното и политехничкото воспитание во училиштето, што ке значи и нивно недоследно и недоволно реализирање. Таквата поставеност на работното и политехничкото воспитание на учлиштето претпоставува и поинаква поставеност на целокупниот воспитно - образовен процес во него, воспитание кога работата нема да му биде вештачки „додаден“ елемент туку напротив, ќе биде суштина на целокупното воспитание. Тоа значи таква концепциска поставеност на работното и политехничкото воспитание ке се реализираат во сите пори на работата и животот во училиштето, што секако, претпоставува и поинаква концепциска поставеност на училиштето и воспитанието воопшто.

5.3 Дилеми по однос на значењето на работното и политехничкото воспитание за развитокот на личноста   

Во педагошката литература, и не само во неа, туку и во филозовска, социолошката и др присутни се и не единствени ставови по однос на значењето кое му се придава на работното и политехничкото воспитание во развитокот на личноста. Може да се каже дека, во однос на значењето кое му се придава на работното и политехничкото воспитание во развитокот на човекот, егзистираат две екстремни становишта и тоа: сваќања, кои го потценуваат значењето на работното и политехничкото воспитание и сваќања кои го потценуваат неговото значење по однос на функцијата што ја има во развитокот на личноста на учениците. 

Претставниците на првото становиште, пред се, се поборници на т.н „хуманистички“ ориентирано воспитание и образование. Во нивните размислувања, воведувањето на работата во наставниот процес се разгледува како сретство за „дехуманизација“ на образованието, како сретство кое води кон снижување на нивото на општото образование на учениците од основното и средното насочено образование. Ваквите гледишта пред се, се резултат на неприфаќањето на законитата тенденција, според која, карактерот и суштината, па и содржината на општото образовани во различните етапи на развитокот на општеството, науките, техниката, технологијата, економијата и сл. се менува. Денес, општото образование по однос на карактерот, содржината и организацијата, добива сосема нов квалитет и обем. Пред се, неговата содржина, се проширува со содржини од политехничкото образование, кое во современите услови на работа и живот и современиот карактер на произвотството, станува неразделива компонента на поимот општо образоване, покрај значањата на хуманитарните и природните науки. Претставниците на ваквите сваќања, кажуваат на загрозеноста на хуманитарното образование со воведувањето на работата и работното и политехничкото воспитание во училиштето, на кризата, во која е доведено општото образование, на неговата атрофија и оддумирање, како последица на намалувањето на фондот на часови и на содржините од т.е класично хуманитарно образование во современото училиште. 

Од друга страна, претставниците на оваа становниште, се повикуваат на сваќањата, според кои, воведувањето на учениците во работата на материјалното производство, не води кон сестрано развивање на личноста на учениците. Таквото сваќање, протагонистите на оваа становниште го извлекуваат од карактерот, кој му го препишуваат на современото производство и на работата. Имено, според нив, на современиот степен од развитокот на техниката, технологијата и производството, работата е сведена на несвесни, монотони и автоматизирани движења, т.е го губаат својот интелектуален елемент, а со тоа го дехуманизираат. 

Мислењата кои одат на линија на негирање на значењето на работата и работното и политехничкото воспитание, како своја теориска основа,  не ретко, го застапуваат становништето на т.н „технолошки песимизам“, чија суштина се манифестира во сваќањето, според кое усовршувањето на машините ќе го отуѓат човекот од светот и природата. Според оваа становиште, развитокот на техниката и технологијата води рагресија на општеството во целина. Вакви сваќања, споредкои се потценува значењето на политехничкото воспитание во училиштето, посебно се присутни во поново време, кога, поради разните тешкотии во практичната реализација, остро е нападната концепцијата на средното насочено образование, а посебно работното и политехничкото воспитание и производната работа на учениците.

Укажувајќи на недоследното укажување на работното и политехничкото воспитание во средното насочено образование, поедините стручнаци од општо образовните предмети инсистираат на драстично намалување на фондот на часовите по наставниот предмет од областа на ова воспитно подрачје и часовите предвидени за производната работа на учениците, а за сметка на тоа предлагаат зголемување на фондот на часовите и содржините одопштообразовните посебно од историска - хуманитарните предмети. Од друга страна, како антитеза на претходното сваќање се јавува становиштето кое поаѓа од т.н „технички детерминизам“ според кое техниката го има пресудното значење во развитокот на општеството, општествените односи и човекот, која создава мит за техниката и техничкиот процес. Во оваа смисла и значењето и улогата на работното и политехничкото воспитание фетишизира и неговата суштина се гледа во настојувањето да се запознаат со техничките достигнувања и да се прилагодат на нејзините барања. Според ваквото становиште, значењето на работното и политехничкото воспитание е токму во оспособувањето на учениците пасивно да го пратат развитокот на техниката и да се прилагодуваат на неа. И првото и второто сваќање можат да се прогласат за екстремни и неприфатливи. Оттука и дилемата не е во тоа кое од овие сваќања да се прифати во концепирањето на современото работно и политехничко воспитание, бидејќи за општеството тоа е еднакво е значајно, туку како да се избори против сваќањата кои го негираат значењето на работата и работното и политехничкото воспитание, а и оние сваќања кои ја фетишизираат и создаваат мит за техниката и техничкиот развој и неможноста на човекот да делува врз нив.

Имено, значењето на современото работно и политехничко воспитание за општеството е во неговиот допринес во изградувањето кај учениците на творечки однос кај работата, манифестирање на учениковите творечки можности и способност, усвојување на навики и умеења од областа на техниката, технологијата, произвотството, организацијата на работата, економијата и сл., развивање на техничка култура кај младите луѓе што ќе им овозможи нивно активно вклучување во работата и современиот живот.

5.4 Дилеми по прашањето за суштината на поврзувањето на наставата со производната работа на учениците 

Од теориските прашања на современото работно и политехничко воспитание, кои се поставуваат како дилеми, треба да се спомене и проблемот на поврзувањето на наставата со производната работана учениците. Во контекст на овој проблем како дилема во педагошката теорија, се појавува прашањето за тоа во што конкретно се состои поврзувањето на наставата со производната работа на учениците, дали тоа значи исклучиво поврзување врз принципот „половина работа - половина учење“, или ова барање претпоставува пошироко сваќање на проблемот на различните облици и форми на работата со учениците. 

Во прилог на сваќањето, според кое на поврзувањето на наставата со производната работа на учениците, неможе да се гледа како поврзување врз принципот „половина работа - половина учење“, зборуваат повеќе автори. Се наведува дека „замената на работата во фабриките и работилниците со работата во училиштето претставува само вештачко или механичко поврзување на производната работа... од друга страна, ако децата во претпријатијата работат едно, а во училиштето учат друго, тогаш тоа и не е никакво поврзување на наставата со производната работа. Најпосле, ако и работата во претпријатието - она што го учат во училичтето тоа е само нивно еднострабо оспособување за работа само во тоа претпријатије...Според тоа, суштината на политехничкото образование, не треба да се бара во такви облици на поврзување на наставата со производниот труд во кој тие и не се поврзани, или кои се поврзани вештачки и механички. Поаѓајки од становиштето дека суштината на политехничкото образование се наоѓа во „сооединувањето (поврзувањето) на духовните и физичките потенцијали на производството во личноста на непосредниот производител...“ се смета дека поврзувањето на наставата со производната работа може да се оствари „најмногу низ наставата, приспособена на барањата на политехнизмот“... „притоа, може нешто и во системот на истовремено давање на теориски и практични знаења, може и во производните претпријатија“. Па потоа во дополнителната работа и вежби во кабинети, лаборатории и работилници и во разновидни други облици на вон одделенска и вон училишна работа. Спротивно на ваквото становиште други автори поврзувањето на наставата со производната работа на учениците, го гледаат како вклучување на учениците во непосредното производство. Заговорниците на сваќањето дека производната работа треба да се обавува во непосредното производство сметаат дека се неисправни „гледиштата на оние кои се ограничуваат на лабаратори, кабинети, екскурзии итн“ „Нашето училиште може да стане работно и политехничко, само тогаш кога целокупниот наставен процес ќе се насочи во таа насока учениците систематски да се вклучуваат во непосредниот процес на производство и во другата општествена - корисна работа“.

Од решението на ваквата дилема во педагошката литература, во многу зависи концепцијата на работното и политехничкото воспитание. Меѓутоа, прашање е дали е потребно овај проблем дас е постави во облик „или“„или“. Сметаме дека не само што не е потребно, туку е и погрешно.

Бројни педагози, кои се бават со ова прашање, проблемот на остварувањето на ова барање за поврзување на наставата со производната работа на учениците го разгледуваат како барање кое треба и може да се оствари преку учество на учениците во непосредната производна работа во производните организации и преку разните облици на општествено - корисната работа на учениците, но и преку работата на учениците во училишни работилници, лабаратории, кабинети, ѕчилишни парцели, ученички задруги итн. Непосрената работа на учениците во производните организации, покрај другото, поседува и нагласена воспитна улога. Во процесот на работата на учениците во работните организации каде важат поинакви принципи од оние кои се бараат во училишната работа се воспоставуваат и поинакви интерперсонални односи помеѓу субјектите во таа работа, работата посилно се дожива и делува на само потврдувањето како вреднос на нашето живеење и работа. Меѓутоа, и другите облици на вклучување на учениците во работата: во училишните работилници, кабинети, лабаратории, училишни парцели итн. има свое значење на однесувањето на формирањето на работните навики и умеења и формирањето на општата култура на работата и затоа, не треба да се занемари. 

Значи, прашањето за поврзувањето на наставата со производната работа на учениците во работните организаци или во разните други облици на училишна работа, не треба да се постави како дилема. туку потребно е да се прифатат сите форми и облици на поврзување на  учениковата рзбота со наставата, за да може доследно да се остварат сложените задачи кои стојат пред работното и политехничкото воспитание. 

5.5 Дилеми по прашањето за содржината на политехничкото образование

Во педагошка мисла, прашањето за содржината на политехничкото образование се појавило како еден од основните проблеми на работното и политехничкото воспитание.

Дилемата се состои во тоа - дали политехничкото образование може да се постави така широко како што го направиле,некои од педагозите т.е тоа да води кон запознавање на учениците, или е можно и потребно запознавање само на една или на група гранки од производството. Ова прашање, како дилема, посебно се појавува во советската педагошка теорија. како последица на различните сваќања се појавила, од една страна, теоријата за т.н „политехнизам по гранки“, а од друга страна сваќањето за инвариоантните функции и облици на односи на работниците кои треба да бидат предмет на политехничкото образование. 

Претставниците на теоријата за т.н „политехнизам по гранки“, нагласувајки го принципот на деференцијација на производните гранки во современите услови на развиток на трхниката и технологијата. сметаат дека не е можно поставување на целта на политехничкото образование како запознавање на оцновните принципи во сите гранки на произвотството. За основа на нивното становиште е сваќањето според кое современата диференцијација на техниката бара содржините на плитехничкото образование да се барат во рамките на една гранка во произвотството. Која гранка од произвотството ќе се изучува во конкретното училиште, според протагонистите на ова становиште, одлучува тоа која производна и индустриска гранка се јавува како доминантна во местото каде што е лоцирано училиштето.

Шѕо се однесува до барањето на политехничност на ова воспитание, заговорниците на  „политехнизам по гранки“ сметаат дека политехничкиот карактер треба да се обезбедува преку политехнизација на наставните предмети од природната група и матеметиката и преку практичната работа ма учениците.

Спротивно на ваквото становиште, во педагогијата, се појавило мислењето, според кое, во процесот на произвотството постојат одредени непроменливи функции и односи на работниците и токму тие универзални функции, односи и начини на работа треба да бидат предмет на работа на политехничкото образование. Иако таквиот став треба да се смета за исправен може да се постави прашањето за исправност на изборот на содржините на политехничкото образование само во зависност од видот на произвотството. Тоа, заради тоа што е можно и потребно, во определувањето на содржините на политехничкото образование да се земат во обзир и друѓи елементи, кои ќе се јават како детерминанти на она што ќе претставува суштина на политехничкото образование како: значењето и распространетоста на одделните гранки на техниката, технолоѓијата и организацијата на работата во главните области на произвотството, нивната перспективност, нивната педагочка вредност од становиште на можностите за развитокот на творечките способности на учениците, достапноста на содржините на возраста на учениците и сл. Сите овие елементи треба да се имаат во предвид при изборот на содржините на политехничкото образование. 

Теоријата на т.н „политехнизам по гранки“ помалку одговара на потребите и можностите на современото образование, а посебно на современото произвотство. На заговорниците на оваа теорија, може да им се забележи и тоа што тие не го земаат во предвид фактот дека напоредно со процесот на диференцијцијата на научните, техничките и производните гранки, тече процесот на гигантската интеграција на истите и дека современото автоматизирано произвотство се повеќе се базира на едноставни законитости и принципи. Токму таквите принципи и законитости треба да претставуваат фундамент на содржината на современото политехничко образование. 

6. Морално воспитание
6.1 Поим и суштина на моралот

Оваа компонента на воспитанието во целост е свртена кон разг​ледувањето на човекот како општествено суштество кое се изградува себеси под влијание на другите луѓе и низ интеракција со нив, при што тој го изградува својот однос кон светот, општеството и кон другите луѓе. Моралното воспитание е неопходност која произлегува од фактот што тоа е она кое го вооружува човекот со знаења, способности и вештини кои му се неопходни за опстанок во една општествена заедница од типот на многу заедници низ кои и во кои човекот го поминува својот живот. Бидејќи на одреден степен од човековиот развој се јавила како неминовност потребата од човеково општествено организирање заради задоволување и обезбедување на основните предуслови за егзистенција, едновремено се јавила и потребата од регулирање на односите во таа заедница. Се разбира дека заедницата има некои заеднички интереси поради која постои и кон кои се стреми, но и секој член на таа заедница има свои специфични цели и проекции. За да може да се усогласат и регулираат односите и целите помеѓу членовите на општествената заедница, постојат пишани, но и непишани правила кои треба и мора да се почитуваат од страна на сите членови на таа заедница. Во спротивно воопшто не може да стане збор за постоење на некаков вид заедница. Пишаните правила кои треба да се почитуваат од страна на сите членови на една заедница се содржани во рамките на правниот систем на секоја заедница или во официјалните документи кои ја регулираат проблематиката на односите во заедницата. Се разбира дека во тие документи постојат и предвидени постапки доколку дојде до нарушување на пишаните и предвидени закони, кои се во форма на законски казни и санкции. По истиот овој принцип функционира и регулирањето на односите помеѓу луѓето во една општествена заедница кое се базира на непишаните закони и правила: и во нивни рамки постојат прифатени вредности, како и облици на поведение кои, доколку бидат нарушени од страна на некој, тогаш следува преземање на морални санкции. Дејството на моралните санкции и казни може да биде исто толку силно како и санкциите, кои ги има на располагање правниот систем, т.е. тие можат во голема мера да го корегираат натамошното човеково поведение, така што моралната осуда понекогаш може да се доживее како поголема казна од правната. Во педагошката теорија во оптек се повеќе определби кои се однесуваат и го дефинираат самиот термин “морал”, но без оглед на тоа како ќе се срочи дефиницијата, моралот во основа е систем од принципи, правила и норми кои заедно се во функција на регулирање на односите и релациите помеѓу луѓето во една заедница. Притоа овој систем го регулира, оценува и проценува односот на човекот кон општеството и неговите духовни и материјални вредности, кон самиот себе и кон другите луѓе. Бидејќи секоја општествена заедница на одреден простор и во одредено време си има свои сопствени непишани закони, велиме дека нема вечен морал (иако има некои негови елементи кои се од непроменлив карактер), т.е. дека тој е општествено историски условен. Со други зборови секоја заедница во одредено време и на одреден простор си ги воспоставува своите правила на однесување, нормите и принципите, идеалите и вредностите како и санкционите мерки. Во оваа смисла она што е вечно и непроменливо во врска со моралот е неговата смисла на постоење – да ги оценува и проценува човековите постапки и поведение според основниот општо прифатен критериум „добро - лошо“. Односот помеѓу добрите и лошите човекови постапки и поведение и начинот на нивно санкционирање на одреден начин претставуваат вечни теми на човековото размислување. Вечната борба помеѓу доброто и злото го следи човекот од неговиот почеток па сè до денес. Човекот има способност да размислува за своето поведение, да го проценува истото и да го санкциoнира - тоа е облик на неговата општествена свест, кој ќе го следи и понатаму без оглед на тоа во кој правец и како ќе се кажува неговата содржинска исполнетост.

6.2 Морални принципи, норми и санкции

Поаѓајќи од фактот дека „моралниот систем се разгледува во најтесно взаемно дејство со општествениот систем и системот на личноста“ и „дека моралот е една од основните клетки на целосниот регулативен блок на општеството“
 неопходно е да ги запознаеме главните елементи со чија помош моралот ја извршува главната функција во општеството. Моралните принципи, моралните норми и моралните санкции се трите главни и носечки елементи кои му овозможуваат да ја обавува регулацијата на меѓучовечките односи. Во оваа смисла принципите се појдовната основа во регулирањето на односите и во реализацијата на моралното воспитание. Во секоја човекова активност неопходно е да постојат принципи бидејќи тие првично го насочуваат човековото дејствување. Во рамките на моралното воспитание, принципите ги претставуваат најопштите, основни барања во однос на моралното поведение. Она што е значајно во врска со принципите е тоа што тие се во директна зависност од општествените прилики, т.е. тие се општествено-историски условени. Ова е сосема јасно, поради фактот што моралните принципи се дел од изградената општествена свест која е променлива категорија. Принципи кои важеле во некоја земја во одреден временски период, не важеле во исто време во друга земја, но сепак има некои универзални принципи кои не подлежат на променливост од општествено-историски карактер. Некои од нив се: слобода, негување на љубовта, на хуманизмот, на вистината, почитување на другите и сл. 

Во рамките на општествениот живот постојат повеќе норми кои се поврзани со различните општествени сфери: политичка, здравствена, правна, религиозна, морална. Според ова нормата има улога да биде регулатор на човековото сознание и поведение, па поради тоа: „различните нормативни форми на општеството имаат официјална задача да ја определат мерата на дозволеното, должното и забранетото“
. Кога зборуваме за моралната норма, треба да кажеме дека таа има функција да каже што е должен човекот да прави и каков бил и каков е должен човекот да биде. За да може принципот, нормата да имаат вистинска, реална, функција, тие мора да имаат мера (критериум) со кој ќе се врши проценка на човекот и на неговото поведение. Притоа мерата мора да се однесува и на она што било, но и на она што е и што ќе биде. Затоа со помош на мерата се проценува и оценува она што човекот бил и како се однесувал, а во однос на иднината, таа ќе го покаже правецот на човековото обликување како личност, како и обликувањето на неговото поведение. Кога се навраќаме на минатото всушност оценуваме – пресудуваме – донесуваме позитивна или негативна оценка за она што се случило. Во овој случај нешто одобруваме или осудуваме, а кога оценуваме идни постапки, тогаш пропишуваме каков треба да биде човекот и какво треба да биде неговото поведение. Во секој случај нормата и оценката се елементи без кои не може да се оствари регулативната функција на моралот. „Моралните норми се јавуваат како резултат на договор меѓу луѓето, донесен за да се регулираат меѓусебните односи во потесна и поширока заедница“
. Се разбира дека кога нешто оценуваме, проценуваме или пак со императивна обоеност пропишуваме, целта  ни е некои појавни облици да ги осудиме, а други да ги допуштаме и прифатиме. Но, крајната цел која треба да се постигне е всушност преземањето санкции со чија помош сметаме дека ќе го корегираме неправилното поведение и ќе го насочиме правилно идното поведение. Моралните санкции можат да бидат спроведени од страна на општеството кон поединецот, но и тој самиот може да спроведе морални санкции кон себе. „Моралните санкции можат да бидат од страна на општеството и да се огледаат на тоа што општеството го осудува поединецот, го казнува, критикува и слично, а можат да бидат и од самиот поединец кога тој чувствува каење, самокритика и сл“
. Воглавно санкцијата доаѓа до израз кога поединецот со своето поведение ги нарушил востановените општествени норми на однесување така што тие служат да го насочат идното негово поведение со цел да не се повтори несаканиот акт, со што: “ако човек не се сообрази со реакцијата на општественото мислење, може да влезе во конфликт со средината”
. На овој начин, човекот го регулира своето поведение во една општествена заедница, секогаш одново и одново, корегирајќи го своето однесување, или пак насочувајќи го во посакуваниот правец. Само на овој начин, човекот може да го обезбеди опстанокот и на себеси како индивидуа и на човековата заедница воопшто. 

6.3 Морално воспитание

Покрај регулативната функција на односите помеѓу индивидуата и општеството и индивидуите и општеството, моралот има уште две важни функции: сознајна и воспитна. Сознајната функција на моралот се огледа во моралните погледи, моралните чувства и моралните постапки кои се јавуваат во процесот на взаемна комуникација помеѓу луѓето во општествената заедница. Воспитната функција на моралот се огледа во организираната и насочена работа која се практикува со човекот со цел кај него да се формираат морални убедувања, да се усвојат морални вредности, морални погледи, чувства, постапки како и негово оспособување за примена на моралните санкции. Со еден збор со воспитната функција на моралот, се врши влијание врз моралното обликување на една личност, како и на нејзиното поведение кое е во склад со општествено прифатените принципи, норми и правила на однесување. Се разбира дека организираното спроведување на моралното воспитание значи дека постои некој кој стои зад тоа организирање, а во случајов тоа е самата општествена заедница преку нејзините институции Ова пак не треба да значи дека моралното оформување на една личност се одвива само во строго контролирани услови и само под надворешни влијанија. Во процесот на морално формирање на личноста големо влијание има процесот на созревање на личноста, како и нејзината активност. Во секој случај моралното воспитание не е процес кој има за задача во моралното оформување на личноста според прифатените општествени правила, принципи и вредности, во целост да ја исклучи активноста на поединецот, затоа што во тој случај сè во врска со моралот би била работа наметната однадвор. Покрај ова, моралот би ја изгубил својата суштина, да биде дел од општествената свест што претставува договор меѓу членовите на заедницата. Вештината и умешноста на воспитниот процес ја одразува токму постигнувањето, т.е. степенот на постигнување кој се однесува на тоа до колкава и во колкава мера поединецот ќе ги интериоризира  надворешните морални барања, како свое, сопствено поведение, а притоа тоа да не се доживее како принуда. 

Процесот на морално воспитание е долготраен процес кој го следи човекот до крајот на неговиот живот. Воедно тоа е сложен процес кој подразбира усвојување на одредени знаења благодарение на кои кај личноста се формира систем на вредности, се развиваат моралните чувства, а сето тоа оди низ стекнувањето на морално искуство. Самиот овој процес ја допира човековата разумна, афективна и волева страна што го прави да биде уште посложен, посебно ако се има предвид дека тој во целост се случува во рамките на интеракционите односи со друг човек, кој исто така има своја рационална, афективна и волева компонента. Значи процесот на морално воспитание е одговорна и тешка работа – започнува со изградба на моралната свест или со изградба на моралното сознание, а како крајна цел има пред себе поставено задача кај личноста да се оформи морално поведение кое е одраз на општествено прифатениот облик на поведение.

6.4 Тек на моралното воспитание

Крајната цел на моралното воспитание се состои во изградбата на морална култура кај секој човек. За да можеме да процениме дека таа е изградена, треба да имаме доволно аргументи од кои ќе биде видливо дека: „се овладеало со етичките знаења за моралните принципи и норми на животот, се пројавуваат оформени морални чувства, вредности и квалитети во рамките на секојдневните морални постапки“
. Самата дефиниција укажува на сложеноста на процесот на морално воспитание, на сложеноста на неговите задачи и спроведување. Процесот на моралното воспитание има рационална, емоционална и волева страна со што всушност уште еднаш се докажува неговата сложеност. За да може да се изгради моралната култура секој човек треба да има одредени знаења, сознанија за основните принципи, правила, норми на однесувањем и истите тие да ги интериоризира како дел од сопствениот систем на размислување и поведение. Но, процесот на морално воспитание е длабоко емотивен процес, а чувствата се негов неразделен дел. За да не остане процесот на морално воспитание само на фазата на постоење на некакво сознание, туку да доведе и до поведение кое ќе биде во склад со тоа сознание, треба да се обезбеди континуитет во тој   меѓупростор. Тоа го обезбедува уверувањето дека она што се осознало е вистинскиот избор според кој треба да се делува. Бидејќи станува збор за уверување, веднаш станува јасно дека станува збор за емотивен аспект. Уверувањата се секогаш ставови за нешто кои се редовно емоционално обоени. Заокружувањето пак на моралната култура се случува со постапките на личноста во секојдневниот живот. Според надворешната манифестација на човековото однесување, ние судиме дали станува збор за личност со двоен морал или пак со правилно изградена морална култура. Значи текот на моралното воспитание мора да започне со добивањето на информации и знаења за важечките морални принципи, правила и норми кои се општо прифатени во едно општество, за доминантните вредности, за прифатените норми и квалитети, кои се ценат кај некоја личност, како и за санкциите кои се својствени за тој простор и во тоа време. Но доколку се остане само на ова ниво тоа значи дека процесот на морално воспитание не постигнал речиси ништо. Воопшто не е доволно, барем не во рамките на моралното воспитание, да се остане само на ниво на знаење на некакви факти. Никому не му е потребен човек кој добро ја познава теоријата на моралот и етиката, кој убаво вербално знае да прави разлика помеѓу доброто и злото, но тој не отишол до крај. 

Следниот чекор, етапа, ниво, се однесува на заземање определен став кон она што веќе е усвоено, во конкретниот случај во рамките на првата фаза од моралното воспитание. Ставот претставува проценка, суд за нешто што е емоционално обоено. Во случајот кога станува збор за моралното воспитание, наша цел е да изградиме позитивен став кон сè она што го носи епитетот „добро“ и се разбира негативен став кон сè она што го носи епитетот „лошо“, или општествено неприфатливо. Со ова всушност сме оформиле позитивни или негативни чувства, т.е. сме изградиле определени морални чувства. Ставовите, уверувањата и моралните чувства се оние насочувачи кои ќе го определат правецот на човековото поведение во смисла дали тоа ќе биде во форма на лоши или пак добри постапки.

Во последната фаза од моралното воспитание целосното внимание го насочуваме кон човековите постапки, тие се оние кои ќе ни го потврдат или не саканиот  ефект од претходните две нивоа. За да може претходните две нивоа тоа да го поправат во позитивна насока тие мора да ги дадат потребните сознанија и факти, да изградат вистински ставови, карактерни особини, црти на личноста и систем на вредности кои ќе ги има таа, кој е компатибилен  со општествениот. Добрата подлога изградена на вистински начин може да ни даде за право да очекуваме човековите постапки да бидат морално прифатливи и високо оценети. Човековото поведение што тој го има кон себе си,  кон другите луѓе и кон општеството претставува надворешна манифестација на фазите на морално сознание и морално уверување. Човековото поведение, неговите постапки сами за себе доволно ни говорат многу нешта за една личност и за  нејзината морална воспитаност. Секојдневниот живот води сметка за надворешните манифестации кои се огледаат во човековото поведение и постапки. Во таа смисла завршната проценка, став и мислење се гради врз основа на она што човекот го прави, а не врз основа на она што човекот го тврди, бидејќи често пати човекот не го спроведува она што тврди дека е негов став или начин на размислување. Животот покажува дека во многу случаи  постои расчекор помеѓу она што луѓето го зборуваат и она што го прават. Тие ги тврдат нештата за кои  знаат дека се општествено прифатени, но не дејствуваат според нив. Оттаму доказ дека моралните сознанија станале и морални уверувања на еден човек претставува самото негово поведение. На овој начин можеме да зборуваме за изградена морална култура кај некој човек. Во процесот на изградбата на моралната култура овие три етапи течат напоредно. Иако етапата на формирање морални сознанија е онаа со која започнува овој процес, напоредно со неа течат и другите етапи, така што се работи за еден единствен процес во кој фазите се испреплетуваат и надополнуваат.
6.5 Цел и задачи на моралното воспитание
Моралното воспитание во своите напори настојува морално да го формира човекот што значи пред сè да изгради позитивен однос кон себе, кон другите луѓе, кон општеството и неговите институции. На непосреден начин моралното воспитание треба да го оспособи човекот за живот во општество во кое тој ќе се најде себеси преку комуникацијата со другите луѓе. За да биде тој општествено прифатена личност мора да владее со принципите, правилата и нормите на таа средина, бидејќи во спротивно ќе дојде во конфликт и со самиот себе и со другите луѓе и со општеството. Значи вештината на општественото живеење тој ја стекнува преку моралното воспитание. Преку задачите на моралното воспитание всушност се гледа намерата и текот на тој процес, а нивната реализација е тесно поврзна со она што веќе беше кажано за тоа кои фази ги има тој процес. Во оваа смисла задачите на моралното воспитание се:

· усвојување на фундаменталните знаења и поими,

· формирање на морални ставови и уверувања

· формирање на позитивни црти на личноста, морални квалитети и чувства

· создавање на услови за унапредување на моралното поведение

a) Усвојување на фундаменталните знаења и поими


Во однос на моралното воспитание како и во случајот на останатите компоненти на воспитанието првата задача, која е основа за реализирање на другите, се однесува на рационалното подрачје кое подразбира усвојување на некои факти и систем на знаења. Во овoј случај се работи за запознавање на моралните принципи, нивната функција и намена. Истото се однесува и на правилата и нормите со што всушност човекот уште од најмала возраст ќе ги стекне основните сознанија за моралот, потребата од него и начиниот на неговото функционирање. На овој начин човекот ќе сознае што е добра, а што лоша постапка, што е негово право, а што должност, кои вредности се универзални, а кои се од времен карактер, кој систем на вредности во моментот е пресуден во уредувањето на општествените односи, кои морални санкции се во оптек и на која постапка кои морални санкции соодветствуваат и сл.. Овој систем на информации, факти и знаења всушност ја претставува основата на неопходниот инструментариум со кој треба да биде снабден секој човек за да може успешно да се вклопи во општествените текови. Сосема е неправедно на човек да му се изрекува морална осуда и да се преземаат кон него одредени морални санкции во случај тој претходно да не се запознал со сè она што ги регулира и оценува неговите морални постапки. Ова исто така подразбира и негово оспособување за да може врз основа на оваа сознајna компонента и тој да се јави во улога на проценувач и оценувач на туѓите постапки. Сознајноста е основната клетка во моралното оформување на една личност и без неа не може да се продолжи со целосното спроведување на задачите на моралното воспитание и не може да се стигне до неговата крајна цел. 

б) Формирање на морални ставови и уверувања

Откако се усвоил одреден систем на знаења, информaции и факти, кои се однесуваат на сите аспекти на моралот, следува заземањето на определен став кон она што се презентирало. Човековите ставови и уверувања се формираат секојдневно како резултат на споредба на она што веќе се знае како принцип, правило, норма и она што се случува во секојдневните човечки односи. Човекот постојано вршi евалуација на сопственото и туѓото поведение, но за да го прави тоа, тој мора да има соодветен став и уверување за погрешноста или исправноста на постапките. Изградбата на моралните ставови и уверувања се одвива со допирање до човековата емоционална страна, со примена на метод на навикнување и уверување, како и преку анализа на различни примери земени од секојдневниот живот. Моралните ставови и уверувања се мошне важна задача во рамките на моралното воспитание пред сè затоа што тие го насочуваат човековото поведение. Ова значи дека во најголем број случаи човекот го обликува своето поведение во согласност со ставовите што ги има заземено и уверувањата што ги има формирано. Но сепак самото постоење на став и уверување не е доволно за да се пристапи кон постапување во согласност со нив. За да се направи тоа неоходно е да се вклучи нешто:   некаков мотив, желба, потреба или интерес да се постапува во склад со нив. Во целиот овoј процес – од усвојување на знаења и поими, преку усвојување на ставови и уверувања, кон дејствување, емоционалниот аспект на човековата личност игра пресудна улога - за да станат ставовите и уверувањата дел од човековото поведение неопходно е тие кај човекот да предизвикуваат позитивни емоции. На овoј начин моралните ставови и уверувања ќе станат препознатлив дел од човековото секојдневно однесување и кон себеси и кон другите луѓе и кон општеството во целост.

в)  Формирање на позитивни црти на личноста, 

морални квалитети и чувства

Процесот на морално воспитание има за цел морално да ја обликува една личност, што е сосема логично кога се знае дека самото усвојување на знаења и факти и нивно претворање во ставови и уверувања го прави токму тоа. Всушност за да може човекот да постапува во склад со нив неоходно е кај него да бидат присутни црти  на личноста кои ја одликуваат една морална личност, т.е. такви квалитети кои ни дозволуваат една личност да ја наречеме “морална”. Иако овие квалитети може да се разликуваат  во зависност од културата во која  живее човекот, сепак има морални квалитети кои имаат универзален карактер и кои се општоприфатени во минатото, во сегашноста, а веројатно тие ќе бидат и дел од иднината. Iскреноста,  доследноста, упорноста, почитувањето на идентитетот и интегритетот на личноста на другиот човек, љубовта кон сопствениот народ, почитувањето и негувањето на неговите традиции и историја, почитувањето на постарите луѓе, пријателството и се само еден мал дел од нив. Во функција на оваа задача оди и изградувањето на сопствен систем на вредности, кој е во склад со општествениот, затоа што тоа е доказ дека се работи за комплетна личност која своето поведение го регулира врз основа на сопствен систем на вредности, водена од своите морални квалитети, црти на личноста и морални чувства.
г) Создавање  услови за унапредување на моралното воспитание


Процесот на морално воспитание мора постојано да го унапредува самото морално формирање на личноста. Бидејќи тој никогаш не е завршен  и заокружен до крај  и бидејќи секогаш постои  реална опасност човекот во одреден момент да застрани од вистинскиот правец, неопходно е на тој пат на човекот постојано да му се пружа неопходната поддршка и поттик. Создавањето услови за унапредување на моралното поведение подразбира креирање услови во кои до израз  ќе дојде сето она што човекот го усвоил како морално знаење, како морален став и уверување, во кои ќе дојдат до израз моралните чувства, вредности и моралните квалитети. Всушност се работи за ситуации во секојдневниот живот во кои до израз ќе дојдат моралните постапки на личноста. Треба да се знае дека ставањето во услови во кои ќе дојде до израз човековото морално поведение треба да биде проследено со теоретска основа, која се стекнува низ институциите, чија задача и улога е систематски да работат врз моралното оформување на личноста.

6.6 РАЗЛИЧНИ ПРИСТАПИ ВО ТЕРМИНОЛОШКОТО И ПОИМНОТО ОПРЕДЕЛУВАЊЕ НА МОРАЛНОТО ВОСПИТАНИЕ


Проблематиката на моралното воспитание е неопходна во секоја педагошка расправа. Таа е присутна, било како посебно подрачје, било како посебно подрачје, било да е содржана и вткаена во расправа за други проблеми. Нема ниту еден педагошки проблем во кој не се присутни некои прашања и аспекти на моралното воспитание. 


Тоа претсавува срж и една од најосетливите компоненти на секоја концепција на воспитание. Тоа претставува ткиво што ја поврзува концепцијата на воспитание и ја прави помалку или повеќе единствена и хомогена. 


На подрачјето на моралното воспитание се среќаваат многу повеќе, отколку во други подрачја филозофско-идејни, општествено-политички, традиционално-современи, научно-културни и многу други влијанија, сфаќања и пристапи. Сите промени во општествениот развој, значајните доживувања, јасно согледаните перспективи на општествениот развој, а посебно степенот на решеност и ускладеност на односите помеѓу поединецот и заедницата многу брзо наоѓаат свој одраз во концепцијата на моралното воспитание влијаејќи и менувајќи ја истата. Многу често овие, а и многу други влијанија кон подрачјето на моралното воспитание се пренесуваат на вкупната концепција на воспитание.


Покрај честата идентификација на личноста со моралната личност, се идентификува исто така вкупната концепција на воспитание со концепцијата на моралното воспитание. Многу од педагозите не прават разлика миту подвлечуваат остра граница помеѓу овие две концепции.


Со целосно оправдување може може да се тврди дека подрачјето на моралното воспитание претставува најосетлив дел на секоја концепција на воспитание, а со тоа претставува во исто време и многу цврста основа за проценка на етичко-идејните, општествено-политичките и педагошките ставови на определба и пристап содржани во концепцијата на воспитание. Тоа е една од основите за проценка на конкретните определби на секој педагог, односно друг теоретичар кој се занимава со моралното воспитание. 


На проблемите на моралното воспитание е посветен поголем број на посебни монографии, студии, расправи, учебници и прирачници. Многу се чести и научно-стражувачките работи во оваа област. Со оваа проблематика не се занимаваат само педагозите. Се повеќе има и филозофи, психолози, социолози, политиколози кои на одреден начин се занимаваат со поедини прашања на моралното воспитание, Токму тоа и ја прави оваа област уште посложена и поделикатна за анализа и педагошко разгледување.


Структурата и покмовно-терминолошкиот проблем завземаат значајно место во секоја наука посебно во приодот на динамично и радикално менување на нејзиниот правец и основното развивање. Токму во таква ситуација се наоѓа и педагогијата.


Појмовно-терминолошки и структуракни разлики, неусогласеност и недоследност често постојат и во користењето на основните поими и термини во една педагошка област, посебно во една таква област како што е моралното воспитание. Анализата на структиуралните и појмовно-терминолошки разлики, на неодреденоста, недоследноста и нејасноста на што е посветен овој дел од трудот не è замислено формално. Секако, карактерот на овој труд не принудува да останеме само на укажување на поедини прашања, а не на нивно анализирање. Од тие причини намерно е изоставена анализата на решенија на тие исти прашања. 

Во поглед на структурата на поглавјата и монографиите за морално воспитание (под што се подразбира: избор на распоред на прашањата, содржината, редоследот на нивните излагање, нивната меѓусебна поврзаност и односи, нагласеност на поедини прашања и сл.) постојат одредени разлики. Тие разлики се пред сè во намерата на авторот (на пр. Радашин
 својата монографија повеќе ја насочува на методските прашања, а Вукасовиќ
 пишува теориско-педагошка расправа за моралното воспитание) Поради тоа изборот, редоследот и нивото на обработка на поедини прашања и монографии е различен. Слична појава може да се уочи и во поглавјето за моралното воспитание во учебниците по Педагогија, иако во овој случај има помалку основа за поголеми разлики.


Иако има достаа сличности помеѓу структурата во поглавјата за морално воспитание во учебниците за педагогија, сепак во изборот и редоследот на излагањата има разлика. Многу автори на пример најпрвин ги објаснуваат основните етички поими, пишуваат за карактерот на моралот и слично (тоа го прават Франковиќ, Деклева, делумно Крнета и т.н.).


Авторите кои тоа не го прават, сметаат со оправдување дека тоа не è составен дел на теоријата на моралното воспитание. Меѓутоа, оние кои тоа го прават, пак, имаат потполно оправдание дека идните наставници не слушаат етика, дека основните етички поими не им се јасни и без тоа не можат да ја сфатат теоријата на моралното воспитание. 

6.6.1 Различни пристапи во определување на задачите и содржините на моралното воспитание

Бидејќи укажале на тие општи и преодни поими многу од авторите зборуваат за задачите и содржините на моралното воспитание (освен М. Деклева,
 А. Вукасовиќ кои зборуваат прво за смислата и етапите на морално формирање, Љ. Крнета
 опишува за „рамката на моралното воспитание”, основните карактеристики на моралното воспитание на младите”, „основните фактори во моралното воспитание” и „елементите во процесто на моралното воспитание”).


Кога станува збор за задачите и содржините на моралното воспитание, треба да се истакне дека тие се анализираат најчесто заедно (Д. Франковиќ, Н. Поткоњак, Р. Теодосиќ, В. Радишин), но понекогаши одвоено (М. Деклева, А. Вукасовиќ, Љ. Крнета).


Освен овие формални, постојат и други значајни разлики во пристапот и обработката на задачите и содржините на моралното воспитание. Така додека во еден случај задачите се одредуваат во однос на својствата на моралната личност која треба да се формира (Н. Поткоњак, В. Радишин, М. Деклева), во друг случај задачите се поставуваат во обзир на односите во кои моралот се исполува (Р. Теодосиќ)
 во трет случај тие односи служат само за класификација на содржината на моралното воспитание (Н. Поткоњак), а во четврт случај задачите посебно не се формулираат, туку се зборува за содржини во кои овие задачи се вклучени (Љ. Крнета), однсоно задачите се идентификуваат со содржините (Д. Франковиќ)
 или не è доследно спроведен ниеден одреден пристап во решавање на овие прашања.


Видливо е дека меѓу авторите постојат одредени разлики, како по бројот, така и по видовите задачи. Меѓутоа, суштинската разлика е сепак мала, бидејќи она што еден автор го подразбира и обработува во рамките на една задача, друг тоа го парцијализира во две, три, задачи и сл. Поради тоа можеби не è потребно да се навлегува во подлабока расправа околу тоа во што поедини автори се сложуваат, а по што се разликуваат во поглед на задачите на моралното воспитание.


М. Бркиќ во „Тероија и пракса на моралното воспитание на учениците“ се определува посебно да ги разгледува задачите на моралното воспитание.


За задачи на моралното воспитание ги прифаќа задачите на Вукасовиќ кој ги дефинирал во својот учебник и во својата монографија. Тие задачи се:

· Запознавање на моралот и неговата историја,

· Усвојување на моралните ставови и формирање на уверенија,

· Формирање на навики и морално однесување и дејство,

· Развивање поситивни особини на волјата и карактерот,

· Формирање и негување на смислата за етички вредности.


Освен што задачите потекнуваат од целта на моралното воспитание кај Вукасовиќ имаат своја основа и во етапите на процесот на моралното формирање. 


Првата задача, запознавање на моралот и неговата теорија потекнува од првата етапа на моралното формирање - етапата на формирање на моралното спознание. Оваа задача во себе подразбира планска и организирана работа на усвојување на моралните поими, запознавање на позитивните морални квалитети на личноста, запознавање и вреднување на позитивните етички вредности, запознавање и сфаќање на основните морални принципи и др. Реализација на оваа задача е предуслов за секое морално дејство. Втората задача, логички се надоврзува на првата, а се огледа во усвојување на моралните ставови и формирање на моралните уверувања. Оваа задача има своја основа во втората етапа на морално формирање - етапа на обликување на морални уверувања. Со помош на неа младите изградуваат и развиваат позитивни морални ставови и мотиви и оние чувства и уверувања кои ќе обезбедат трајно формирање навики на морално однесување и морално дејство.


Тоа истовремено е третата задача на моралното воспитание која логички се надоврзува на првите две и произлегува од третата етапа на процесот на морално обликување - етапа на обликување на морално однесување и морално дејство. 


Суштината на оваа задача се огледа во изградувањето на навики на морално однесување кои се темел како на моралното однесување така и на моралното дејство. 


Посебно значење според Вукасовиќ имаат хигиенските навиким навиките на културно однесување и работните навики. Развивањето на позитивните особини на волјата и карактерот е логичка последица на овие задачи.


„Бидејќи младите ги запознаваме со основата на моралот и неговата теорија, изградивме морални ставови и уверувања, формиравме позитивни навики на морално дејство и однесување, кај младите треба и понатаму да се изградуваат позитивни особини на волјата и карактерот. Доследноста во моралното однесување е како цврстината на волјата и силата на карактерот. Поради тоа уште од најрани денови, вели Вукасовиќ, треба да се почне со обликување на особините на волјатаа и карактерот. Формирање и негување на смислата за етичко вреднување се јавува како природен редослед на обликување на моралното осознавање, моралното уверување, моралното дејство, но и како редослед за реализацијана претходните задачи. Поради тоа колку и да изгледаат задачите како последица едни на други, нив треба да ги следиме во нивното дијалектичко единство, посебно кога е во прашање нивната примена во училишната пракса. Можноста за теориско одвојување е дозволена само тие задачи да се појасната, никако на нив да се гледа како на одвоени целини. Истиот принцип важи и за сите други елементи на теоријата на моралното воспитание, како и за односот на моралното воспитание воопшто.”


Поединечно анализирајќи ги овие делови можеме да заклучиме дека кај сите автори се наоѓаме формулирани следниве задачи на моралното воспитание: воспитување на моралната свест, моралните чувствства, моралното однесување волеви и карактерни особини на личноста (освен кој Теодосиќ и Крнета, кои сосема на друг начин ги решаваат овие прашања, а донекаде тоа се случува и кај Деклева која до крај доследно не одела по тој пат).


Според тоа се додаваат уште некои посебни задачи на моралното воспитание, на пример: воспитание на морална свест (Поткоњак-Радашин) „запознавање на моралот и неговата историја”, формирање и негување на смисла за етичка вредност” (Вукасовиќ).

„Оспособување за морална дејност”, „Слобода на морален избор”, „формирање на морален лик како член на општествената заедница, по пат на морално однесување”(група автори-редакција Н. Поткоњак). 


Очигледно овде станува збор за многу различни критериуми и одредени недоследности во изборот и различните пристапи во определувањето на задачите на моралното воспитание дури и кај исти автори.


Табела 1. Преглед на задачи  на моралното воспитание според учебниците по педагогија. 

	Задачи на моралното воспитание
	Теодосиќ
	Патаки
	Шимлеша
	Крнета 
	Радашин
	Поткоњак

	1. Запознавање со моралот и неговата  теорија
	
	
	Х
	
	
	

	2. Усвојување на морални ставови
	
	
	Х
	
	
	

	3. Формирање навики за морално однесување и делување
	
	
	Х
	
	
	

	4. Формирање на позитивни особини на волјата и карактерот
	Х
	Х
	Х
	Х
	Х
	Х

	5. Формирање и негување смисла за етичка вредност
	
	
	Х
	
	
	

	6. Воспитание на морални чувства
	
	Х
	
	
	
	

	7. Оспособување за морална дејност
	
	
	Х
	
	Х
	Х



Што се однесува до содржините на моралното воспитание во литературата повторно се среќаваме со истите прашања како и кај задачите на моралното воспитание. Освен што се разликуваат поимно-терминолошки, авторите се разликуваат по бројот на содржините и критериумите за нивно утврдување. Освен тоа некои авотори содржините на моралното воспитание ги обработуваат заедно со задачите, или никако не ги обработуваат. Таа шареноликост дури и да има формален карактер го отежнува натамошниот развој на теоријата на моралното воспитание, а посебно изградувањето на методиката на моралното воспитание. 


Од содржините на моралното воспитание кај повеќето автори можат да се издвојат следниве:

Воспитување свест за дисциплина, воспитување на хумани меѓусебни односи, воспитување на волјата и карактерот. Кај поедини автори можат да се сретнат и овие: подготовка за „семеен живот”, „воспитување во општествената заедница за општеството”, формирање на позитивен однос кон материјалните и духовните вредности” (Вукасовиќ), „однос кон општествениот имот” и „чувство и смисла за колективен живот” (Крнета).


Овие наведени содржини некаде се групирани по задачи, потоа по односите во кои се истакнуваат (односот кон заедницата, односот кон другите луѓе, односот кон самиот себе), или не се воопшто посебно групирани.


Од изложеното јасно се гледа дека не е многу структуирано, ниту поимно-терминолошки јасно одредено што се задачи, а што содржини на моралното воспитание, како што не è јасен ниту критериумот на нивно класифицирање и разликување. Всушност, задачите се формулираат или во однос на моралната личност која треба да се воспитува, или во зависност од односите во кои моралноста на човекот се исполува, или и двата пристапа меѓусебно се комбинираат. 


И едниот и другиот пристап можат да имаат свое оправдување, но принципот за кој авторот ќе се определи треба јасно да се формулира и во расправата за моралното воспитание доследно да се спроведе. Но тоа често не е случај. Кај повеќето автори кои задачите и содржините ги групираат во обзир на основните компоненти на моралната личност (морална свест, совест и однесување), неоправдано се додаваат и другите елементи, веќе содржани во рамките на тие три компоненти на морална личност (на пр. Воспитување на „морален интерес”, воспитување на морална волја и карактер”, развивање на морални чувства и сл.


Кај поедини автори кои задачите и содржините ги формулираат  на основа на битни односи во кои моралноста на човекот се исполува обично не е јасно што се задачи, а што содржини на моралното воспитание. Тие не се ниту појмовно, ниту терминолошки разграничени. 


Исто така нема основа за издвојување на задачите: „запознавање на моралот и неговата теорија” и „формирање и негување смисла за етички вредности” (Вукасовиќ), бидејќи и едната и другата веќе се содржани во задачите” развивање на моралната свест”)кај Викасовиќ оваа задача е формулирана како „усвојување на моралните ставови и уверувања”. Покрај тоа се поставуваат прашањата: Дали? За кого? и на која возраст е можно како задача на моралното воспитание да се постави „запознавање на моралот и неговата теорија”.


Младите луѓе мораат најпрво да научат што е морал, за што служи и какви се неговите барања во однос на човековите постапки. Тие мораат да знаат дека моралот е многу важен во животот и дека без него не може да се опстојува како општествено суштество. Запознавањето на моралот и неговата теорија имаат важно место во процеспт на моралното формирање. Тоа им помага на учениците правилно да го вреднуваат своето однесување на другите луѓе, односно да земаат критички став кон таквото однесување.


Разлика меѓу авторите во поглед на одредување на содржината на моралното воспитание најверојатно доаѓа и оттаму што авторите имаат различни мислења за тоа што се содржини на моралното воспитание. Како одговор на тоа прашање Вукасовиќ вели: „Под  содржини на моралното воспитание се подразбираат правила, кои воспитаниците треба да ги усвојат во процесот на моралното воспитание”.


Содржините на моралното воспитание Вукасовиќ ги темели и ги ускладува со морални принципи, бидејќи моралните зачела ја сочинуваат основата на моралното однесување и морално дејствување. Токму поради тоа што содржините на моралното воспитание  кои до сега се реализирани во практиката не покажале дека имаат солидна, јасна и цврста основа, давале слаби резултати и како такви не можеле долго да се задржат.

Веќе постоечките содржини на моралното воспитание кои се дадени во програмите на Образовната работа исто така се лошо концепирани и не се засниваат на општите принципи на моралното воспитание.


Од следниов преглед може да се види кои задачи и кои содржини на моралното воспитание се спомнуваат и кај кои автори и каква е разликата меѓу нив.

Табела 2, Содржини на моралното воспитание според учебниците по педагогија.

	Содржини на моралното воспитание
	Теодосиќ
	Патаки
	Шимлеша
	Крнета 
	Радашин
	Поткоњак

	1. Подготовка за семеен живот
	
	
	Х
	
	
	

	2. Воспитување во заедницата и за заедницата
	
	
	Х
	
	
	

	3. Формирање позитивен однос кон работата
	
	
	Х
	Х
	
	

	4. Формирање на позитивен однос кон мат. вредности 
	
	Х
	Х
	Х
	
	

	5. Културно однесување и свесна дисциплина на однесување
	Х
	
	
	
	
	

	6. Работни навики и работна дисциплина
	Х
	
	
	
	
	

	7. Другарство и човечност
	Х
	
	
	
	
	

	8. Содржина на волевите и карактерни особини
	Х
	
	
	
	
	

	9. Чувство з аколективен живот
	
	
	Х
	
	
	Х

	10. Воспитание на општи вредности
	
	
	
	
	
	Х

	11.Воспитување и негување на човековите права и слободи
	
	
	
	
	
	



6.6.2 Различни пристапи во определувањето на факторите на моралното воспитание

Бидејќи накратко ги анализираавме задачите на моралното воспитание и ги одредивме неговите содржини, ни останува  да видиме кои се фактори влијаат со помош на споменатите содржини да се реализираат задачите и да се оствари целта на моралното воспитание. 


Во литературата за факторите на моралното воспитание се зборува многу малку. Освен тоа во изнесување на факторите на моралното воспитание сосема неоправдано се испуштат оние фактори кои се однесуваат на наследството и активноста на личноста на воспитаникот.


Главно се зборува за т.н. средински фактори или фактори на средината.


Постојат различни критериуми на класифицирање на факторите на моралното воспитание, но  и различни ставови на авторите кон поедини фактори и нивната улолга во процесот на формирање на моралната личност (на пример: Франковиќ посебно ја анализира како фактор наставата, авторитетот на наставникот, авторитетот на јавното мислење, додека целиот, „општествен живот” го анализира како еден фактор; за разлика од него Деклева како посебен фактор го анализира домот, интернатот (што кај други автори воопшто не се сретнува). 


Вукасовиќ, меѓу факторите ги вбројува и „средствата за информација”, „издавачката дејност”, и „работните организации”, додека тоа воопшто не го прават другите автори.

Крнета како фактор ги наведува групите на „врсници” и „неврсници” и т.н. Значи, станува звор за едно шаренило и разноликост.


Оо наредниот преглед на факторите на моралното воспитание дадени во некои учебници по педагогија, се гледа како поедини автори ги наведуваат факторите на моралното воспитание.

Табела 3, Преглед на факторите на моралното восптание во некои учебници по педагогија

	Фактори на моралното воспитание
	Теодосиќ
	Патаки
	Шимлеша
	Крнета 
	Радашин
	Поткоњак

	1. Семејство
	Х
	Х
	Х
	Х
	Х
	

	2. Општествени институции
	Х
	
	Х
	
	
	

	3. Средства за информирање
	
	
	Х
	
	
	

	4. Издавачка дејснот
	
	
	Х
	
	
	

	5. Културни институции
	
	
	Х
	
	
	

	6. Работни организации
	
	
	Х
	
	
	

	7. Влијание на слободно време
	
	
	Х
	
	
	

	8. Детски организација
	
	Х
	
	
	
	

	9. Поширока социјална средина
	
	Х
	
	
	
	

	10. Училиште
	Х
	
	
	
	Х
	

	11. Домот 
	Х
	
	
	
	Х
	

	12. Друштвото
	Х
	
	
	Х
	Х
	

	13. Родителите
	Х
	
	
	
	
	

	14. Групата на врсници
	Х
	
	
	Х
	
	

	15. Други групи (кружоци, клубови)
	
	
	
	
	
	

	16. Предучилишните организаиции
	
	
	
	
	Х
	



Од прегледот се гледа дека меѓу авторите во поглед на изнесување на факторите на моралното воспитание не е еднообразно, но веруваме дека повеќето разлики се од формална отколку од содржинска природа. Посебен проблем претставува тоа што некои автори поедини поглавја на образовната дејност воопшто, ја прилагодуваат на моралното воспитание.


Кога би се анализирале срединските фактори и оние кои се однесуваат на наследството и активноста на личноста и сето тоа да се примени како законитост на моралниот развој на личноста, тогаш ситуацијата околу факторите на моралното воспитание ќе биде појасна, а прашања за решавање ќе бидат помалку.


Посебно треба да се нагласи потребата и значењето на научното проучување и можноста на влијанијата на поедини фактори на моралниот развој на децата во наши услови. Некои помали истражувања на тој план се направени, но се чувствува потребата за сложени и сеопфатни истражувања.

6.6.3 Различни пристапи во определувањето на прнципите на моралното воспитание


Значајни разлики постојат и во оние делови  кои се посветени на принципите на моралното воспитание. Освен тоа што се во тесна врска со содржините на моралното воспитание, за принципите може да се каже дека се темел на моралната дејност. За жал, проучувајќи ја педагошката литература може да се заклучи дека авторите не им придавале голема важност. Најчесто принципите на воспитната работа или наставните принципи се пренесуваат и на подрачјето на моралното воспитание. Таа површност сама по себе не è толку опасна, колку што е опасен фактот дека со принципите на моралното воспитание, се занимаваме многу малку.


Секој автор што пишува за ова прашање (освен Љ. Крнета) има свој систем и свој редослед на принципи на моралното воспитание.


Се поставува прешањето, ако принципите ја изразуваат основната законитост која важи во една област на воспитание, ако се свртени кон практиката и треба да ја насочуваат и водат таа практика, тоагаш како се можни такви разлики меѓу авторите кои се занимаваат со проблематиката на моралното воспитание. 


Второ значајно прашање кое произлегува од анализата на „системот” на принципите на моралното воспитание е:  Дали  станува збор за принципите на моралното воспитание или за принципите на воспитанието воопшто (општите педагошки принципи, општи воспитни принципи) или за некои модифицирани наставни принципи? Многу принципи што се нзведуваат во овие системи, ниту по својата формулација, ниту по имињата воопшто не се разликуваат од наставните принципи и со ништо не може да се заклучи дека станува збор за принципи на моралното воспитание (на пр. Принципот на свесна активност, организираност, систематичност, единство на воспитните влијанија, социјализација, постапност и т.н.).


Работата не е многу успешна ниту тогаш кога пред тие или слични други принципи ќе се додаде атрибутот „морален” )на пр. принцип на свесна морална активност). Како принципи кои повеќе ја изразуваатсуштината на моралното воспитание може да се сметаат следниве: „поврзаноста на моралното воспитание со работата на општествениот живот”, „конкретност на моралните норми и постапки”, потпирање на позитивното и совладуцвање на морално негативното”. Останува отворено прашањето дали овие принципи се принципи на моралното воспитување, „делување на поединецот по пат на колектив” (Франковиќ, Деклева) и „што повеќе почитување на детската личност” (Теодосиќ, Деклева, Радашин) или се тоа принципи на нашето воспитание во целина. Исто така тешко би се прифатил како принцип на морално вреднување” (Деклева). 


Наведените проблеми врзани со принципите на моралното воспитание зборуваат не само за теориски нејаснотии и недоречености (што претставуваат овие принципи, која е нивната основна функција и др.) туку за тоа дека таквите „системи на принципи” на моралното воспитание не можат да бидат основа за разработка на методиката на моралното воспитание. Принципите според останатото би требало да бидат камен темелник на таквата методика. 


Од прегледот може да се види кои сè принципите на моралното воспитание ги споменуваат и обработуваат авторите на некои учебници по педагогика.

Табела 4, Принципи на моралното вопситани според некои учебници по педагогија

	Принципи на моралното воспитание
	Теодосиќ
	Патаки
	Шимлеша
	Крнета 
	Радашин
	Поткоњак

	1. Принцип на свесна морална активност
	Х
	
	
	Х
	Х
	

	2. Конкретност и очигледност на морални норми и барања
	Х
	
	
	Х
	
	

	3. Принцип на постапност и систематчност
	Х
	Х
	
	Х
	Х
	

	4. Принцип на одмереност на морални барања, средства и мерки според возраст на учениците 
	Х
	
	
	Х
	
	

	5. Принцип на почитување на детската личност
	Х
	
	
	
	
	Х

	6. Принцип на образование преку колективот
	
	Х
	
	Х
	Х
	Х

	7. Принцип на единство на воспитни влијанија
	
	Х
	
	Х
	
	

	8. Принцип на целисходност
	
	
	Х
	
	
	

	9. Принцип на позитивна ориентација
	
	
	Х
	
	
	

	10. Принцип на социјализација
	
	
	Х
	
	
	

	11. Принцип на активност
	
	
	Х
	
	
	Х

	12. Принцип на единственост
	
	
	Х
	
	Х
	

	13. Принцип на доследност
	
	
	Х
	
	
	

	14. Принцип на применетост
	
	
	Х
	
	
	

	15. Потпирање врз позитивното
	
	
	Х
	
	
	Х

	16. Почитување на индивидуалните возрасни можности
	
	
	
	
	
	Х



Од прегледот се гледа колку авторите меѓусебно се разликуваат. Некои принципи едноставно и по содржината и по називот се слични на наставните принципи, а други пак се слични со принципите на воспитната работа воопшто.


Посериозен пристап на ова прашање наоѓаме кај Вукасовиќ во делото „Морално воспитание“. Тој ги разликува следниве принципи или начела на моралното воспитание.

· начело на целисходност,

· начело на активност,

· начело на позитивна ориентација,

· начело на единственост,

· начело на доследност,

· начело на примерност (одмереност).


Оваа поделба е најприфатлива, бидејќи се темели на општествените потреби и барања на психофизичките можности на воспитаникот и меѓусебно надополнувајќи се сочинуваат единствена целина.


Принципот на целисходност во себе ја имплицира јасноста на целта на моралната дејност, без која целиот труд може да биде празна и залудна работа. Значи, во образовната работа воопшто, а посебно во моралното делување на младите, секогаш мораме да имаме јасна цел која што сакаме да ја оствариме.


Принципот на активност според Вукасовиќ „содржи три важни барања: прво активирање на воспитаникот како темелно средство во обликување на неговиот морален профил; второ, спојување на постапките на воспитаникот со процесот на самовоспитување; и трето, активно учество на воспитаникот во културниот и јавниот живот на заедницата“.


Принципот на позитивна ориентација се огледа во тоа што пред воспитувачот се поставува барање во образовната работа со воспитанивците и поаѓа од позитивните својства, нивната позитивна ориентација, што е добро и вредно во нивната личност, исто да ги развива, поттикнува и усовршува позитивните својства, а да ги потиснува негативните.


Вукасовиќ вели: „Дури и тогаш кога позитивните особини на некој воспитаник не се доволно воочливи, кога преовладуваат негативните својства, мораме да побараме позитивни одлики, да ги пронајдеме или да ги замислиме и да го убедуваме воспитаникот дека навистина ги поседува, да му пружиме педагошка подршка, да му поставиме задачи и да го убедиме дека може да ги изврши и да бараме да ги изврши, а го поттикнуваме и охрабруваме додека не успее во тоа”.


Принципот на социјализација се однесува на моралното воспитание. Тоа морално воспитание не е ништо друготуку социјализација на младите, нивно свесно прифаќање на општествените нормим формирање навика за заеднички живот, работа и дејствување, взаемна помош и соработка, меѓусебно почитување и разбирање и способност за заедничко живеење.


Применувајќи го и пожитувајќи го принципот на социјализација најделотворно се остварува моралното воспитание и младите се подготвуваат да живеат и работат во заедница.


Принципот на единственсот е во тесна врска со факторите на моралното воспитание и непосредно се однесува на нивната складна и единствена работа. Принципот на единственост во себе го имплицира не само единството на моралните барања туку единственост на моралните влијанија и моралните делувања на сите воспитни фактори. 


Принциот на доследнсот логички се надоврзува на другите принципи и се огледа во доследното спроведување на одредени барања во образовната работа. Таа доследност мора да биде промислена и затоа Вукасовиќ вели: „Доследноста е толку важна во образовната работа што не се препорачува отстапување од одредени постапки дури и тогаш кога не се сосема оправдани”.


Принципот на одмереност се однесува на содржините, методите, средствата, постапките и другите психофизички особини на учениците, нивната возраст, пол и индивидуални карактеристики.


Во педагогијата од група автори во редакција на Н. Поткоњак за разлика од другите учебници се поставуваат и овие морални принципи:

· потпирање врз позитивното, и

· уважување на индивидуалните и возрасни можности.

Суштината на принципот потпирање врз позитивното, произлегува од прифаќањето дека постојат компоненти во структурата на секоја личност, одредени својства, црти или позитивни особини. Поаѓајќи од овој став и потпирајќи се на него, неопходно е да се повикаме на она што е прифатливо, добро и позитивно кај ученикот. Но, наставниците го усмеруваат своето внимание претежно на негативните појави и ги исправаат воочените слабости и недостатоци. На тој начин позитивните својства не се зацврстуваат и не се користат како подлога на воспитното влијание на учениците. Секако дека нетреба да се прескокнуваат негативните работи кај учениците, но не треба претерано да се истакнуваат, учениците да не ја губат својата доверба и сигурност. Затоа е потребно наставниците да ги истакнуваат позитивните својства потпирајќи се на нив ќе развиваат позитивни морални квалитети. Потпирањето врз позитивното ја наметнува потребата наставниците со својата работа повеќе да користат примери кои укажуваат зашто е, како е и кога е потребно да се постапува во одредени ситуации.


Таквите принципи влијаат на ставовите и определувањата на ученицитеи ги покажуваат ефикасните влијанија. Претпоставка за ефикасна примена на овој принцип е наставникот добро да ја познава личноста на своите ученици, нивните својства и можности како би можеле да направат што поадекватна разлика помеѓу она што е позитивно и она што е негативно во скриените однесувања.


-Уважување на индивидуалните и возрсни можности -


Овој принцип подразбира воспитниот процес да се одвива во согласност со индивидуалните и возрасни можности и нивниот психички профил. Во моралното воспитание тоа се однесува на обезбедување и усогласеност помеѓу содржините, методите, постапките, и профилот на психичката возраст на поединецот.


Учениците се разликуват еден од друг по својот темперамент, карактер, способности и интереси поради што во процесот на моралното воспитание е неопходно да се води сметка за нивните индивидуални способности. Познавањето на индивидуалните особености на ученикот овозможува поефикасно делување на поединците, насочување на нивниот развој во саканиот правец како и примена на диференцирани и индивидуализирани приоди. 

6.6.4 Различни пристапи во определувањето на методите и сретствата на моралното воспитание

Во реализација на содржините и задачите на моралното воспитание се служиме со одредени методи на работа. Методите се патишта и начини со кои најбргу и најекономично се доаѓа до резултати. 

Во моралното воспитание методите се патишта и начини за реализација на задачите на моралното воспитание со цел да се обликува моралната личност на воспитаникот. Во педагошката теорија меѓу авторите кои ги обработуваат методите на моралното воспитание не постојат битни разидувања, Некои автори (многу ретко) ги поистоветуваат методите и средствата или пак облиците на методите и сл.


Уште од 1951 година во првиот учебник по педагогија (во редакција на Патаки) авторот на поглавјето за моралното воспитание Д. Франковиќ, под влијание на советските педагози назначува четири методи на моралното воспитание.

· метод на уверување,

· метод на навикнување,

· метод на спречување,

· метод на казнување.

Овие методи подоцна се јавуваат готово кај сите автори со помалку или повеќе модификации (на пр. кај Д. Франковиќ како посебна метода се јавува „методата на натпревар”.

Единствено кај Крнета под влијание на полските педагози, се наоѓа нешто подруга листа на методи на моралното воспитание „логично влијание на воспитувачите врз воспитаниците во различни ситуации”, „ситуционо влијание” и „вежбање во моралното воспитание”)!

Од прегледот на методите на моралното воспитание од некои учебници по педагогија може да се добие појасна слика. 

Табела 5, Преглед на методи на моралното воспитание според некои учебници по педагогија

	Методи на моралното воспитание
	Теодосиќ
	Патаки
	Шимлеша
	Крнета 
	Радашин
	Поткоњак

	1. Поучување
	
	
	Х
	Х
	
	

	2. Уверување
	Х
	Х
	Х
	Х
	Х
	Х

	3. Навикнување
	Х
	Х
	Х
	
	Х
	Х

	4. Спречување
	Х
	Х
	Х
	
	Х
	Х

	5. Етички разговор
	
	Х
	
	
	
	

	6. Поттикнување
	Х
	Х
	Х
	
	Х
	Х

	7. Барање и казна
	Х
	
	
	
	
	

	8. Натпревар
	Х
	
	
	
	
	

	9. Лично влијание на воспитувачот
	
	
	
	Х
	
	

	10. Влијание во ситуација
	
	
	
	Х
	
	

	11. Награда
	
	
	
	Х
	
	

	12. Казна
	
	
	
	Х
	
	

	13. Вежбање
	
	
	
	Х
	
	


Од прегледот се гледа дека некои автори ги поистоветуваат методите со средствата или со облиците на работа. Тоа укажува на фактот дека ниту во поглед на методите на моралното воспитание нема јасна дефиниција и единствени ставови.


Разноличноста во поглед на принципите на моралното воспитание, потоа содржините и задачите на моралното воспитание, укажуваат на различни погледи на методите на работа. Во суштина, соржините, задачите и принципите на моралното воспитание ги одредуваат и методите, нивната поделба, избор и примена.


Со оглед на фактот што ги спомнавме содржините, зада1ите и принципите на моралното воспитание за кои зборува Вукасовиќ во „Морални одгој“, овде со неколку реченици ќе ги споменеме и методите кои ги обработува овој автор. Според Вукасовиќ методи на моралното воспитание се:

· метод на поучување,

· метод на уверување, 

· метод на навикнување, 

· и метод на спречување.

Овие методи на морално воспитание се гледаат логички од гледиште на етапите на процесот на морално формирање. За првата етапа - обликување на моралното осознавање,  најпогодна е методата на поучување. Оваа метода е соодветна за објаснување на основните поими и содржини на моралното воспитание. Методата на поучување најчесто се користи во наставните ситуации и токму поради својата дидактичност разликуваме неколку варијанти и облици на оваа метода. Тоа се: објаснување, етички разговор, предавање, а Вукаувиќ го спомнува и оној облик кој често се применува во практиката, а тоа е ученички реферат. Многу е важно да се истакне дека поедини облици на оваа метода треба да се користат во адекватни ситуации и воспитувачот треба да биде оспособен за нивно користење. 

За втората етапа од процесот на морално формирање, каде акцентот  паѓа на развивање на интересите и мотивите, збогатување на моралните чувства, соодветна е методата на уверување. Суштината на оваа метода се состои во тоа да кај младите од запознавање на моралните поими и содржини се помине на изградување на морални ставови и уверувања. 

И оваа метода според Вукасовиќ има два облик:

· морално вреднување, и 

· создавање на идеали.

Методот на навикнување има своја основа во третата етапа на процесот на морално формирање, етапата на формирање на морално однесување и делување. Овај метод логички се надоврзува на претходните, бидејќи со примена на методот на поучување и методот на уверување сме стигнале само на половина пат кој ако не одиме понатаму може да има негативни последици. Не е доволно да поседуваме само знаење за моралните и позитивни ставови туку мораме да формираме и навика на морално однесување и дејствување во согласност со тие осознавања и уверувања. Тоа се постигнува со методот на навикнување. Суштината на овој метод е во тоа да когнитивното и емотивното да се претворат во слободно т.е. кај младите да се развиие способност и одговорност да се однесуваат во согласност со усвоените морални осознавања и уверувања. Проблемот на формирање навики е многу сложена и деликатна работа. За таа дејност се потребни посебни услови, а самиот метод има две форми. Тоа се: вежбање во моралните постапки и навикнување во процесот на работата. Посебни и специфични моменти според Вукасовиќ се педагошките услови, посебната организација, внатрешната мотивација и надворешните поттикнувања. Овој метод е многу значаен, бидејќи ги оспособува младите за живот и работа во општеството. 

Метод на спречување е исто така се темели на третата етапа на процесот на морално формирање. Во процесот на изградување на моралната личност не се ретки случаите кога кај воспитаникот се создаваат навики кои не се во согласност со нормите и навиките кои можат да се прифатат, па затоа таквите навики потребно е да ги спречиме и да не го дозволиме нивното формирање. Суштината на оваа метода е да се спречат несаканите форми на однесување и навикнување и да се изградат општо прифатливи форми. Во рамките на овој метод разликуваме две форми: пресретнување (има за цел превентивна функција) и присилување (се состои од отфрлање на несаканите форми на однесување). Важно е да се напоменеме дека на овие методи не треба да се гледа како на нешто што е одвоено едно од друго. Односно нив треба да ги гледаме во нивното единство и да ги применуваме постепено зависно од тоа кои содржини и задачи треба да ги оствариме. Нивната логичка поврзаност не значи дека треба да ги применуваме по нивниот редослед ниту поединечно. Всушност правилното и адекватно заменување на сите овие методи ќе дадеподобри резултати.

Општа карактеристика која ја среќаваме во педагошката литература е дека средствата на моралното воспитание  се обработуваат заедно со методите или во склоп со методите. Овој начин на обработка на средствата на морално воспитание во принцип не е лош, но едно исто средство може да биде употребено во сите методи на морално воспитание. Како илустрација, Вукасовиќ го наведува примерот, како средство на моралното воспитание кое може да се користи во сите методи на морално воспитание. Како што сите елемснти на теоријата на моралното воспитание имаат своја логиччка основа исто така и средствата на морално воспитание мора да ги делиме според нивната намена без оглед на тоа во рамките на чија метода ќе бидат користени. Во процесот на морално формирање ни е важно правилно да ги насочуваме младите личности и кај нив да поттикнуваме позитивни својства, а негативните да ги потиснуваме и тогаш ги користиме средствата на морално воспитание. Адекватно на тоа срествата се делат според тоа дали се во функција на усмерување на моралната дејност, во функција на поттикнување на позитивни морални навики и однесувања или пак во функција на спречување на несакани форми на однесување. Вукасовиќ вели: „под средства на морално воспитание треба да се разбират одредени постапки на воспитувачот кои се насочени кон остварување на конкретни задачи на моралното воспитание. Еднаш тие постапки ќе имаат задача да го насочуваат изградувањето на воспитаникот во одредена насока, втор пат ќе поттикнуваат да истрае во добрите дела, а трет пат ќе настојува да го спречи вршењето на лошите постапки”.

Тоа исто времено претставува темел по кој се делат средствата на морално воспитание

· средства на насочување,

· средства на поттикнување, и 

· средства на спречување.

Во средствата на насочување, според Вукасовиќ, припаѓаат советот, примерот, создавање на идеали, дневен ред, игра, работа и културна забава. 


Во средства на поттикнување припаѓаат: признанието, пофалбата, наградата, ветувањето и натпреварувањето.


Средствата на спречување ги содржат: предупредувањето, барање казна и т.н.


Кога ги гледаме средствата вака изолирано забележуваме дека во педагошката литература за нив се зборува многу. Меѓутоа повеќе се зборува како за средства или за фактори на воспитната работа, а помалку како средства на моралното воспитание. Значајно е да се спомене дека при употребата на срдствата на моралното воспитание мораме да водиме сметка за нивната правилна и адекватна примена.

7. Естетско воспитание

7.1 Поим и суштина

Естетско воспитание се нарекува вкупноста на интенционални влијанија на естетскиот развој на личноста, односно вкупноста на оние воспитни влијанија кои се насочени првенствено во правец на естетскиот развој на воспитаникот.
 Tоа всушност се сведува на негување на смислата за воочување, доживување и проценување на убавото во природата, општеството и уметноста, будење и зајакнување на интересот за убаво и оспособување за естетско создавање.

Поимот естетско воспитание е поширок од поимот уметничко воспитание, т. е. естетското воспитание не се исцрпува со уметничкото воспитание. Уметничкото воспитание претставува оспособување на воспитаникот за бавење со уметност, а тоа е само еден од аспектите на естетското воспитание.

Во подрачјето на естетското воспитание се работи на тоа, кај младиот човек, по пат на свесно и намерно, плански и систематски организирана воспитно-образовна работа, да се развие и формира смислата за оние вредности во природата, животот и работата кои имаат обележја на убаво и естетско и кои го оплеменуваат и прават животот посодржаен и попотполн, поубав и посреќен. Исполнувањето на животот со такви вредности е една од најелементарните потреби на човекот кои се јавиле уште на најнискиот степен на неговиот развој.

Со естетското воспитание се настојува да му се помогне на младиот човек полесно и побргу да го помине патот на развој во подрачјето на естетската култура и кај него да се развие смислата за создавање естетски вредности или естетски вкус.

Во современата педагогија најпрво се изнесуваат некои основни претпоставки на кои се темели целокупнатa работа во подрачјето на естетското воспитание. Во тие основни претпоставки се изнесуваат и истакнуваат потребите, можностите и должностите на организираната работа за остварување на естетското воспитание.

Со првата основна претпоставка се истакнува општествената и индивидуалната потреба за создавање естетски вредности. Тежнението општествениот живот да биде исполнет со естетски вредности се гледа во сите периоди и во сите облици на општествениот живот, кој бил исполнет со естетски обележја, говори и други меѓучовечки манифестации. Тоа развивање на естетските обележја во општествениот живот произлегува од општата човекова желба за создавање поубави, подобри, посреќни и посодржајни облици на живот. Од друга страна потрeбата за естетски обележја и естетски вредности е потреба на секој поединец. Не постои човек кој не тежнее својот живот да го направи посодржаен, повреден и исполнет со естетски обележја. За тоа сведочат првичните тетовирања на примитивниот човек и различните желби за убаво облекување, убаво живеалиште и воопшто внесувањето на естетското во секојдневниот живот на поединецот.

Основната претпоставка за современо естетско воспитание е кај секој човек да се создадат услови и можности за развој и формирање на естетска смисла. Оваа претпоставка својата основа ја темели, од една страна на современото сфаќање на естетското воспитно-образовно подрачје, а од друга страна на современото сфаќање на наслетството и развојот на човековите способности.

Современото сфаќање на естетското воспитание го опфаќа воспитно-образовното подрачје во сета своја ширина и тежнее за развивање на смислата за убаво и за естетски вредности подеднакво и во природата и во животот и во работата, како и во различни видови уметност. Ова сфаќање е многу пошироко и ги поминува границите на старото сфаќање според кое естетското воспитание се сведувало главно само на уметничко воспитание и образование, а во кое воспитание всушност се работи само за воспитание за поедини подрачја на уметноста. За вакво воспитание не биле  способни сите ученици, туку само посебно надарените поединци и затоа уметничкото воспитание и не треба да се вклучува во општите задачи на воспитно образовната дејност. Наспроти тоа, во широкото сфаќање на естетското подрачје, како што истакнува современата педагогија, не можат и не треба да се поставуваат такви прашања, бидејќи овде не се работи за некое посебно или стручно уметничко воспитание и образование туку за општо широко сфатено естетско воспитание. Се работи за развивање на сфаќање за оспособување на поединецот за прифаќање на естетските вредности воопшто, т.е. освен разбирање за естетските вредности во делата на различни видови на уметност, треба да се има  разбирање и прифаќање и на естетските вредности надвор од уметноста, како на пример вредностите на естетските обележја во природата, секојдневниот живот,семејството и работата воопшто. За тоа не се потребни некои посебни надарености, туку за тоа има услови и постојат можности кај сите луѓе.

За тоа зборуваат и тоа го потврдуваат и современите сфаќања за наследството и развојот на човековите способнoсти. Спрема тие учења со наследството не се стекнуваат никакви готови способности, туку само основи или можности за нивни развој, а тој развој се одвива во животот под влијание на животните околности и со намерна и плански организирана воспитна образовна работа. Се наследуваат само диспозициите како латентни и поливалентни можности за развој на различни способности. Секако дека тие основи или диспозиции не се еднакви кај сите, тие можат да бидат различни, нивниот фонд може да биде поголем или помал и така ја сочинуваат латентната основа за  развој на човекот.

Значи сите луѓе имаат можност за развој на способностите во естетското подрачје. Но, за да се развиваат тие способности и за да се постигне одредено ниво на естетска смисла, потребна се одредена грижа и настојување. Смислата за убаво, способноста за прифаќање и создавање на убавото, не се развиваат сами по себе, автоматски и напоредно со равојот воопшто, туку за тоа е потребна грижа, потребна е плански и систематски организирана воспитно-образовна работа.

7.2 Задачи на естетското воспитание

Врз основа на  изнесените претпоставки за естетското воспитание се поставуваат и задачите на воспитно-образовната работа на тоа подрачје. Општа задача на естетското воспитание е да ја развива и обликува кај поединецот смислата за специфичните својства на предметите и појавите во природата, животот и работата, како и производите од уметноста, кои објективно постојат и кои се одржуваат од човековото прифаќање на стварноста и неговото влијание на таа стварност. Меѓутоа вака формулираната задача, иако сама по себе е јасна, сепак за педагошко делување е многу општа. Затоа за да може да се пристапи кон остварување на оваа задача, потребно е таа понатаму да се анализира и да се утврдат компонентите кои ја сочинуваат и на кои треба да се насочи практичната педагошка дејност.


Со анализа на смислата на естетските вредности или смислата за убаво, се заклучува дека оваа задача се состои од збир на способности за воочување на естетските вредности, способност за нивно прифаќање или доживување, способност за нивно проследување или вреднување и способност за нивно остварување или создавање. Тоа се четири групи способности кои го сочинуваат сложениот поим „смислата за убаво“. Кај поединец кај кој наведените способности се развиени може да се очекува развиена смисла за убаво. Треба да се нагласи дека овие компоненти се меѓусебно тесно поврзани, дека се наоѓаат во меѓусебна зависност и дека само во теоретското прикажување можат да се одвојат и полесно да се разгледуваат. 

Прва задача на естетското воспитание е способноста за воочување на естетските обележја. Треба да се умее да се забележат и воочат естетските обележја. Иако тие објективно постојат, не се наметнуваат сами по себе и за да се воочат потребни се одредени субјективни способности. Има многу убавини во природата и во животот, а посебно во делата на различните уметници, покрај кои дела поединецот проаѓа,  а воопшто не ги забележува. Тој не ги гледа и не ги слуша бидејќи не може да ги забележи, ако неговите способности за забележување на тие својства не се доволно развиени и ако за тоа поединецот не е способен. Дури со развивање на способноста за забележување на естетските својства можат да се воочат некои убавини на облици и бои, убавини на звукови и зборови, убавини на движење и други убавини, кои се специфични обележја на уметничките дела во разни подрачја на уметничкото создавање. Без развиени способности за забележување поединецот нема да може да го воочи убавото и естетски вредното кое е присутно. Затоа, развивањето на способноста на забележување или воочување на естетските својства во природата, животот и работата и во поедини видови уметност, е првата компонента во обликувањето на смислата за убаво или смислата за естетски вкус. 

Втората компонента смисла за естетски вредности ја сочинува способноста за прифаќање или доживување на естетските обележја. Веднаш по воочувањето на естетските обележја потребно е тие на правилен начин да се прифатат и доживеат. Начинот на прифаќање на естетските обележја е разновиден и има карактер на емоционално доживување. Всушност, развивањето на смислата за естетски вредности бара развивање на емоционалната сфера. 

Емоционалната сфера на човековиот психички живот исто така е склона кон развој. Како и во која мерка човековиот живот ќе се развие, зависи од животните услови, поттикнувања и влијанија на околината што му ги нуди на поединецот. Затоа ширината и длабочината на емоционалниот живот, исто како и другите сфери на психата, не е некоја постојана величина, туку величина која поединецот ја стекнува во текот на животот. За широко и богато доживување на естетските вредности е потребен развој на емоционалната сфера, потребен е возбудлив и активен емоционален живот, кој ќе ги одржува разновидните естетски обележја. Поединецот може, на пример, набљудувајќи ги различните облици на меѓучовечките односи во животот или слушајќи некаква музика, да има свои емоционални доживувања, а всушност тие доживувања да бидат далеку од она на што одговара смислата или значењето на тие облици на обраќање. Потполното и вистинско прифаќање на естетските вредности се постигнува само кога се доживуваат адекватно во нивната смисла и значење. 

Спрема тоа во негувањето на естетската смисла потребно е да се развијат способности на адекватно естетско доживување, а тоа води кон третата компонента во збирот на способности кои ја сочинуваат смислата за убаво, т.е. кон развивање на способноста за вреднување на естетските обележја. За вистинско и потполно прифаќање на естетските вредности потребно е да се умее тие правилно да се интерпретираат и правилно да се просудат. Со други зборови треба да се познава говорот на убавото, говорот на облиците, боите, звуковите, зборовите, движењата и друго, како и говорот кој се среќава во природата, животот и поодделни видови на уметност. Облиците на тој говор имаат свое значење и свои емотивни вредности.

Четвртата компонента смисла за убаво ја сочинува способностита за остварување на естетските обележја и естетските вредности. Вистинската и потполна естетска смисла нема да се постигне кај поединецот само со развивање на способноста за воочување, доживување и просудување, туку е потребно до одредена мерка да се развие и способноста на создавање  естетски вредности. За тоа зборуваат секојдневните примери: вистинско разбирање за вообичаените естетски форми или естетски обележја може да постигне само поединец кој потполно ги разбира, но и сам ги остварува.

Со самото одредување и објаснување на естетското воспитание се забележува ширината и сложеноста на неговите задачи, затоа современата педагогијата најчесто ги прецизира следниве задачи: 

1.Развој на способности за воочување, сфакање и проценување на убавото, како и негување на убавината на животот и уметноста. Тоа значи дека човекот треба да развие способности за да може да го разликува она што вистински е убаво, од она што е лажно – шунд, како и создавање на нетрпеливост и противење кон сè она што е спротивно од убавото. Запознавањето и утврдувањето на убавото содржи во себе неопходна способност за одделување на убавото од грдото, т.е нивно разграничување. Распространето е мислењето дека човековата моќ за примање на убавото е нешто нагонско и во таа способност може да се ужива ако за неа човекот не знае многу. Но, Бјелински вели: „Естетската чивствителност на човекот му е дадена од природата, но таа треба да се подигне на степен на естетски вкус, кој се здобива со учење и развивање“.
 Постајат многу убави работи во животот, кои секој човек не може да ги забележи бидејки неговите можности за нивно воочување не се развиени. Без естетско образование не постои целосно воочување на убавината и уживањето во неа. Степенот на способнст за воочување на убавината се разликува кај секој поединец и зависи од природните диспозиции, т.е. од средината во која живеел уште од првите години од животот. Со оваа задача естетското воспитение е насочено кон продлабочување на естетските перцепции и развој на претставите за убавината, развој на естетските потреби и содржини, стекнување на знаења, умеења и навики од областа на естетската култура.

2.Втора задача на естетското воспитание е развојот на способноста, потребите и навиките за доживување на естетската вредност. За да се воспита една личност естетски, мора кај неа во емоционалната сфера да се развие широк дијапазон на емоционално реагирање, т.е. одраз на емоционално примање на убавото, насекаде околу неа. Тоа бара можност да се оспособи она што естетското творештво го дава, т.е. да се проследи со адекватно емоционално доживување. Често пати сме биле сведоци кога во кино, во моменти на најдлабоки доживувања на публиката, кога во салата ќе стане молк, во момент кога глумецот плаче, некои поединци ќе се смеат, ќе свиркаат или ќе дофрлуваат. Или пак, кога гласот на уметникот ќе затрепери, ќе се појават такви кои одвај ќе се воздржат да не се насмеат. Ваквиот начин на реагирање на вистинските вредности не е поради интелектуалната незрелост на тие поединци, туку поради нивната емоционална неадекватност за емоционално доживување на уметничките вредности.

Многу е важно што ќе доживее оној врз кој дејствува некоја уметничка искра. Затоа од многу големо значење е оспособувањето на можноста за потполно и адекватно доживување на уметничкото дело во склад со идеите, намерите, чувствата на творецот, како и суштината на неговата порака. Треба да му се помогне на воспитаникот длабоко да ги доживува уметничките дела, да не се дозволи да остане рамнодушен, емоционално неподвижен и површен. Оваа задача на естетското воспитание не би била потполна ако не се истакне неопходноста за изградување потреби и навики за доживување на убавото и уживање во него.

3.Трета задача на естетското воспитание е развојот на способности, потреби и навики за создавање убавина во животот и уметноста. Не е доволно само да се забележи и доживее убавината, туку таа треба да го поттикне човекот на творење. Човекот не би опстанал во светот ако не е активен, ако не дејствува врз она што го окружува и  ако не дејствува на самиот себе си. Затоа треба кај секој човек да се разбуди творечката способност да го обликува светот околу себе според законите на убавината, естетските идеали и мерки. Не постои нормален човек кој не би можел да живее според овие закони, но за тоа секој човек мора да се оспособи. Не мора секој да твори и да создава убаво во областа на уметноста. Постојат илјада други начини и можности секој човек, живеејќи и работејќи, да внесе убавина во својот живот и во животот на другите. Естетското воспитание треба секогаш да биде насочено кон создавање што поповолни услови талентираните деца да ги истакнат своите таленти и да ги развијат до највисок степен. Естетските творечки способности не се развиваат сами по себе, туку потребно е плански и организирано да се развијат кај учениците.

7.3 Фактори на естетското воспитание

Сите општи воспитни фактори имаат своја специфична улога и во естетското воспитание. Тоа се семејството, предучилишно – воспитни установи, училишта, учителот, младински уметнички институции, како и средства за масовна комуникација. Објективна воспитна потреба е тие да се поврзат и насочат во правец на заедничко, организирано, планско дејствување во областа на естетското воспитание.


Семејството – Уште во раното детство детето се интересира за живите бои, за светли и убави предмети, за складни звуци и мелодии итн. Сето тоа го развеселува. Потоа тоа сака да црта, пее, да ги комбинира своите игри бидејќи го привлекува се што е симетрично и убаво. Го привлекува и убавата природа. Оваа скромност на децата треба да се искористи уште во семејството и да се упатат во правец за да кај нив се развие вкус за убаво и да се оствари кај нив желба сами да творат нешто убаво. Така се збогатува фантазијата и емоционалниот живот кај децата.


Училиштето – Покрај влијанието на наставата која се изведува во училиштето, а која покрај другото има за цел да се развива естетското воспитание кај учениците, многу значајно влијание имаат и секојдневните околности, средини со кои се среќава ученикот. Околината на училиштето со неговите дрвја и цвеќиња, со зелената трева и уреден училишен двор, училишната зграда со своето складно едноставно скромно уредување, треба да делува на ученикот во насока на будење на естетските впечатоци и развивање на естетскиот вкус. Исто така на учениците треба да делува и секојдневниот училишен живот, во кој треба да се отргнува се што е неубаво, вулгарно и грубо во секој поглед. Всушност тој „естетицизам“ на секојдневните околности и секојдневниот живот треба да делува кај учениците на стекнување на смисла и умеење, да се разликува убаво и хармонично од неубаво и нескладно итн.


Наставникот – Улогата на наставникот во естетското воспитание е голема. Од него, неговото знаење и умеење зависи тој самостојно да одлучува што, кога и како треба да се пружа на учениците во целта на естетското воспитание. Вистинската смисла и љубовта кон убавото и уметноста кај учителот, неговото вистинско воодушевување за естетските вредности овозможуваат создавање на онаа атмосфера во која се будат и развиваат учениковите спознајни и емоционални интереси, нивното сфаќање и прифаќање на тие вредности.


Печатот, радиото и телевизијата можат многу да придонесат за пропаѓирањето и градење на правилни сфаќања за уметноста така што и со помош на други воспитни фактори, ова значајно средство на естетско воспитание да може што поефикасно да се користи.

7.4. Методи на естетското воспитување


Општи воспитни методи се уверување и убедување, поттикнување и спречување, а во областа на наставата и дидактичките методи.


Метод на уверување и убедување - Оваа метода има големо значење за создавањето на правилни естетски поими и судови кај децата. Совеста, која е уверување, има голема мотивациона снага. Таа делува на чувството и волјата, дава на човекот полет и чувство на самостојност и слобода. Основното средство на овој метод е наставата, но постојат и други како што се: објаснување, примери, критика и самокритика, етички разговор, предавање, создавање на идеали. 


Метод на поттикнување - Со овој метод се делува на создавање на чувства, ја разбудува желбата за спознавање, активност, апелира на чувството на чесност и должност. Со овој метод ја потиснуваме малодушноста, уморот, а ги истакнуваме успесите и така делуваме на волјата да се продолжи со работата. Децата се многу сугестибилни и многу се држат до мислењето на учителот и јавното мислење на своите другари. Средства за поттикнување се: одобрување, оценување, примери, пофалби и награди. 


Метод на спречување - Кај создавањето на елементарната дисциплина во почетокот на работата во некој колектив, за да може да се работи треба да се спречи сметањето кое доаѓа од детската недисциплинираност и од испадите на поедини ученици. Средства за спречување се: надзор, опомена, забрана, барање и казни. Оваа метода ја користиме во случај на потреба, но секогаш со објаснување за да совеста и влијанието на ученикот ги усмеруваме во позитивен правец.


Овие се основните методи за реализација на задачите на естетското воспитание. Треба само да се знае на најдобар можен начин да се искористат и искомбинираат.

7.5. Принципи на естетското воспитание


Како и во секоја организирана воспитна работа, така и во естетското воспитание, се применуваат определени принципи. Со огледот на карактерот на содржината, целите и задачите на естетското воспитание имаат своја специфичност и треба да претставуваат барања во изборот и примената на методите, изборот на содржините со кои се влијае врз учениците, примената на наставните и воспитните форми и сл. Поважни принципи на естетското воспитание се следниве:


Идејната и воспитна насоченост на естетското воспитание како принцип укажува дека тоа заедно со останатите содржини на воспитанието треба да влијае врз остварувањето на општата цел на воспитанието – формирање на сестрана самоуправна личност. Во воспитната практика треба да се бираат такви содржини, уметнички дела кои ја одразуваат нашата стварност, дела кои со својата содржина имаат напредна, хумана порака и идеја. Уметничките творби треба да овозможуваат кај учениците развој на благородни чувства, да поттикнуваат чувства на радост, среќа, задоволство, оптимизам, а не грубост, мистика и други негативни чувства.


Во воспитната практика треба да се почитуваат принципот на уметничките содржини и средства што се употребуваат во естетското воспитание да имаат висока уметничка вредност. Тоа се дела чии уметнички квалитети се проверени, кои се оценети, валоризирани, дела чии уметнички квалитети се несомнени. Според тоа во воспитниот процес треба да се избегнуваат такви дела кои се со слаба или лажна уметничка вредност – кичот или шундот. Делата со висока уметничка вредност влијаат кај учениците да се формира вистински критериум за оценка, за естетско судење, односно ќе влијаат врз нивната оспособеност за да прават разлика помеѓу убавото и неубавото.


Принципот средствата и уметничките содржини да се соодветни на возраста на учениците укажувааат на ставот дека некои дела со својата сложеност ги надминуваат нивните способности и можности поради што се под можностите на учениците. Во воспитната практика треба да се почитува ставот – изборот на уметничките дела со својата содржина да одговараат на психофизичките можности на учениците и на системен начин да се оспособуваат за сфаќање и доживување на сè посложени содржини.


Во естетското воспитание треба да се применува принципот активност. Овој принцип укажува на потребата во процесот на естетското воспитание ученикот со сопствено активирање, со ангажирање на своите субјективни сили – емотивни, умствени, психомоторни, да ги усвојува естетските вредности. Тоа значи во процесот на воспитанието да се употребуваат такви методи, облици, содржини и средства со кои ученикот ќе се доведе до ситуација сам да музицира, да црта, да слика, да обликува, да пишува, да уредува.


За правилното изведување на естетското воспитание треба да се почитува принципот конкретност или очигледност. Естетското доживување и сфаќање на убавото започнува со т.н естетска перцепција, односно со примање на конкретни впечатоци од природата и општеството. Овие естетски перцепции не можат да се заменат со раскажување или објаснување.


За правилно реализирање на естетското воспитание треба да се води сметка за принципот индивидуализација. Сите ученици не располагаат со еднакви способности за естетското воспитание. Некои имаат поразвиени способности за една, а други за друга естетска особина што зависи од диспозициите, а и од воспитните влијанија. Освен тоа сите ученици не напредуваат со исто темпо и ритам во усвојувањето и доживувањето на одделни естетски содржини. Воспитниот процес треба да е организиран така што ќе овозможи секој ученик во процесот на естетското воспитание да напредува со индивидуално темпо и ритам и на тој начин да му се овозможи да најголема можна мерка да ги развие своите естетски способности.

7.6. Средства на естетското воспитание


Во областа на естетското воспитание, воспитувачот има на располагање и различни средства. Најважно, од кои воедно се црпат и содржините на воспитната работа, се природата и човековото секојдневие (организирање на животот и работата во средината во која се наоѓа) и уметноста. Со овие средства и содржини може кај децата да им се дадат основни знаења па да се формираат кај нив основните умеења и навики, да се развие смислата и љубовта кон убавото, да се развие нивната естетска творечка сила.


Во наставниот план се среќаваме најнапред со предмети, кои имаат изразито уметничко – образовен карактер. Тоа се цртање и пеење. Основни задачи се: ученикот плански да се воведе во тие подрачја, со совладување на знаењата , умеењата и навиките да научи да се разбираат, сакаат и да се занимаваат со тие видови на уметност.


Со поедини елементи на естетското воспитание се среќаваме и во наставата по предметите: убаво пишување и телесно вежбање. Развивањето на смислата за чувство на точност, правилност, уредност и убавина во пишувањето или развивањето и негувањето на смислата и чувството за ритам, хармонија, координација на покретите кај телесното вежбање се вредни елементи на естетското воспитание.


 Извонредни можности за естетското воспитание на учениците се пружат во наставата по мајчин јазик, запознавањето на ученикот со нашето богатство во народната и уметничката книжевност. Со изнесувањето на убавините на мајчиниот јазик, со развивањето и збогатувањето на говорниот израз, сфаќањето на речениците како уметничко изразно средство, а со тоа и сфаќање на улогата и значењето на таквите реченици во општествениот живот, се пружаат можности за естетски развој и воспитание на ученикот. Со народната и уметничката книжевност се одржува животот на природата и човекот на начин кој често е прилагоден на ученичката возраст. Поради огромното значење на книжевноста потребно е историските појави и настани да се оживуваат и да се потполнуваат со делови од народната и уметничката книжевност.


Потоа во наставата по географија се запознава татковината и убавините на родниот крај, како и поодалечените земји, потоа се прикажува животот и работата на сопствениот народ и странскиот.


Освен примената на уметничките книжевни дела во наставата на поедини предмети потребно е да се применува и дела од ликовната уметност. Многу вредни ликовни дела се створени на основа на народната и уметничката книжевност. Исто така е потребно и наставата по историја да се илустрира и продлабочува со поедини делови од ликовната уметност.


Работата на писмените состави е особено важно средство за естетскиот развој на ученикот. Овие писмени состави не треба да бидат само вежбање во граматички и правописни елементи, туку да биде воведување во творечката работа и творечкото преработување.


Рецитацијата и драматизацијата исто така се вредни облици на работата на естетското воспитание. Со нив се овозможува ученичкиот говорен израз, се побудува развојот на фантазијата итн.


Освен овие средства кои се изведуваат во наставата имаме средства со кои исто така се развива естетското воспитание кај учениците кои се со воннаставни средства. Такви се на пример: правење на албуми или колекции со кои се развива естетскиот вкус кај учениците; работата на учениците на ѕидни весници, училишна весници; екскурзијата со која се посетуваат места каде може непосредно да се посматраат ликовните уметнички дела или присуство на изведување на литерарни и уметнички дела, потоа екскурзија во природа со која се развива љубовта кон природата итн. Други средства за естетски развој на учениците се училишните свечености и приредби со чија помош се развиваат емоционални и естетски доживувања кои траат вечно. 


Уметноста е најсилно средство на естетското воспитание бидејќи тоа ги концентрира сите особини на човековиот однос кон светот и носи во себе огромна сила и влијание на умот, на срцето на човекот. Уметноста е специфично средство на сознавање и одржување на стварноста, средство за проширување на видокругот на човекот. Содржи многу сознанија од минатото и иднината, за животот и чувствата на целокупното општество. Вредноста на уметноста е во тоа што тоа не е прост избор на факти и податоци, туку е извор на уживање, емотивно доживување. Во неа, естетските и етичките елементи се тесно поврзани, па затоа тоа делува на формирањето на погледот на свет и човечките идеали. За уметноста како средство на естетско воспитание напишани се многу студии каде што се проучуваат специфичните потесни проблеми, како што се книжевноста со опишување пејсажи со што се овозможува воочување на убавината на природата.


Во наставата по сите предмети и во уметноста треба да се води сметка за творечкото и естетското кај ученикот, влијание на будењето и развивањето на неговата творечка сила.

7.7. Уметноста и нејзината воспитна улога


Уметноста отсекогаш била најважно срадство за естетско воспитание, посебно од втората половина на минатиот век, кога започна да се третира од гледиштето за влијанието што го има врз човекот. Во тој поглед значаен придонес дале Толстој, Гијо, Чернишевски, Плеханов, Маркс и други познати мислители.


Расправајќи за суштината на уметноста, Толстој во своето дело „Што е уметност“ ја дефинира уметноста како форма на човекова активност со која уметникот со помош на уметничките средства, свесно или несвесно ги пренесува на другите своите чувства и од тоа изведува заклучок дека уметноста е средство за комуникација меѓу луѓето. Гијо изложи една од првите социолошки теории за уметноста. Тој е против изедначувањето на уметноста со играта. Уметноста, според него е заснована на Законот на симпатија и трансимпатија на емоциите, па затоа активно дејствува на општеството во целина.


„Естетската емоција“ – пишува тој „е суштинско општество, а нејзиниот резултат е проширување на индивидуалниот живот...“. највисока цел на уметникот е да произведе естетска акција со општествен карактер.


Социолошка теорија на уметноста развија посебно Плеханов и Чернишевски. Делото на Чернишевски „Естетски однос на уметноста кон реалноста“ е првиот обид за материјално расветлување на природата на уметноста.


Чернишевски во уметноста гледа средство што може да допринесе за подобрување на односот меѓу луѓето, бидејќи му открива на човекот што во животот и општеството е добро, вредно и убаво. Уметноста го објаснува животот, суди за него и служи како еден вид водич. Уметноста му дозволува на човекот да се запознае со оние аспекти кои не е во можност да ги вкуси. Во поново време, уметноста стана средство за формирање на човекот и за неговото сестрано развивање. Токму затоа пред педагогијата се поставува задача научно да го објасни нејзиното влијание врз интелектуалниот, емоционалниот и моралниот развој. Меѓу бројните естетски правци во современата теорија на естетското воспитание значајно влијание имаат теориите „чиста интуиција“, „инструментализам“, „позитивизам“, „неопозитивизам“, „психоанализа“ и др.


Теоријата на  „чиста интуиција“ чии претставник е Бенето Кроче ја сведува уметноста на интуиција и фантазија, одркувајќи постоење на нешто убаво надвор од уметноста. Убавото, според Кроче, не е никаква физичка појава што е во активноста на човекот, во неговата духовна енергија. Оваа теорија ја негува секоја функција на уметноста.


Претставник на „инструментализмот“ е Џон Дјуи, кој ја третира уметноста како облик на искуство. Уметноста е формирана енергија, а естетското е се она што предизвикува задоволство. Дјуи смета дека уметноста е живото и секое животно искуство може да предизвика воодушевување кај уметникот. Уметникот е избор на појави, т.е животното искуство што се помош на фантазија ја менува својата структура и добива естетски карактер.


Естетското Џон Дјуи не го ограничува само на т.н убава уметност. Естетското е имплицирано во секое човечко искуство, па затоа уметноста не може да се идентификува со поимот „убаво“. Апсолутизирањето на искуството и емпирискиот пристап до реалноста доведе до нова ориентација во естетиката, чија тенденција е естетиката да стане емпириска наука, која ќе се бави со опишување на индивидуално искуство, опфаќајќи различни емоционални ставови. Тоа е т.н неопотивизам кој естетиката ја објаснува според физички, математички и биолошки закони. Од ова произлезе гледиште дека секоја организација е уметност, а во нејзината основа стои логички систем. Но, во овој случај физичките, хемиските и биолошките законитости не се естетски, туку тие се поестетска етапа. Сетилното искуство и интуицијата се повисока етапа, тие влијаат на приридата прво свесно, потоа несвесно. Во последната етапа уметникот твори свесно, тргнувајќи од принципот на математичката логика. 


Теориајта на психоанализата ги објаснуваше мотивите на уметничкото творење, прашањето за естетските вредности, форми и стилски израз го занемарува. Во основата на оваа теорија е несвесното, еротските нагони и сексуалните емоции. Во конфликт со барањето на свеста, нагонот се претвора во комплекс кој уметникот го прави почувствителен за некои доживувања. Така тие стануваат тематика на уметничките дела. Психоаналитичарите разликуваат два вида комплекси: 

1. Едните се од лична природа на човекот;

2. Другите се поврзани со историјата на човековиот вид; 

Уметникот во делото ги продуцира  своите лични комплекси и на тој начин се ослободува од нивниот притисок. Благодарение на уметноста се создава феномен на сублимација со кој творецот се ослободува од афективната состојба и воспоставува рамнотежа во психичкиот живот. Иста функција има уметничкото дело и во однос на набљудувачот. Со ова објаснување психоанализата открива терапевтска функција на уметноста, а уметничкото творештво го третира како еден вид „автоанализа“ која ослободува од депресивни, афективн состојби кои се викаат неврози. Во психоанализата, уметноста се споредува со сонот. Оваа анализа потекнува уште од Фројд, се засновува на тврдењето дека содржината на уметноста и содржината на сонот, се разликуваат од реалните содржини. Овие содржини се преработка на несвесното, а вистинската смисла на сонот и уметноста не може да се сфати ако не се поврзе со несвесното т.е со содржината на несвесното. Но, психоанализата укажува и на разликата меѓу сонот и уметноста. Додека сонот го одвојува човекот од реалното, уметноста со помош на сонот повторно создава врска со реалниот живот. Уметноста е еден вид буден сон, кој помага да се намине сонувањето и да се достигне комуникација и есктериоризација. Уметноста се разликува од сонот по тоа што со рационализација на несвесното се воспоставува врска меѓу луѓето и се преоѓа од лично во универзално, а со сонот останува чисто индивидуално и социјално беззначен. Од психоаналитичката теорија за уметноста се изведува заклучок за воспитната практика дека уметноста може да служи како воспитно средство посебно во периодот на адолесценцијата. Во овој период познат уште како  период на мечтаење, уметноста влијае на создавањето рамнотежа меѓу имагинарното и реалното и да овозможи премин од неадекватна комуникација кон адекватна. Теоријата на Кроче за „чиста интуиција“, „инструменталната“ на Џон Дјуи, „непозитивизмот“ и „психоанализата“ како современи правци во естетиката, кон уметноста преоѓаат еднострано. Прекумерното нагласување на натуралистичката страна на уметноста е недостаток на психоанализата и инструментализмот. Еднострани обиди да се објасни уметноста има и кај непозитивизмот со тоа што ги истакнува законите на физиката, биологијата и математиката. Нивна заедничка слабост е во тоа што не се социолошко засновани и не го решаваат проблемот на уметноста во дијалектички однос на субјектот со објектот, нехуманистички и натуралистички со кои се изразува суштината на човековото постоење и развој на човековата мисла.


Теоријата на марксизмот влела нова светлина во разјаснувањето на природата на уметноста. Таа настојува да ја реши противречноста меѓу субјективното и објективното во уметноста. Овде уметноста се дефинира како специфичен вид духовно усвојување и менување на реалноста. Уметноста во дијалектички вид ги поврзува естетските својства на предметите, природните облици и општествените појави со творечкото изразување на уметникот. Основен метод со кој се служи оваа теорија е дијалектичкиот материјализам. Со примена на методот на општествено – историска анализа, марксистичкото учење тврди дека е основен услов за развој и суштински промени во уметноста е борбата и развојот на спротивностите во самото општество. Еден од најистакнатите марксисти што се бави со проблемите на естетиката е Плеханов, а неговата расправа „Уметноста и општествениот живот“ е значаен прилог за расветлување на општествената страна на уметноста и нејзината општествена функција. Задача на теоријата на уметноста не е само објаснување на односот меѓу уметноста и општеството, туку и субјективно објаснување и изразување на уметникот. Тие два аспекта, општествено и индивидуално – психолошки, прават единство на уметничкото дело и претставуваат дијалектичка компонента на процесот на уметничко творење. За разлика од теоријата на одразување, како што ја сфатиле Розентан и Павлов, современите претставници на марксистичко – естетските мисли укажуваат на творечкиот карактер на уметноста. Во таа смисла францускиот естетичар Анри Лефевер пишува; „Вистинскиот уметник дури и кога верува дека ја имитира или репродуцира природата, не се потчинува ниту на еден дел од природата, дел од животот кој е ставен пред него, како парче крваво месо. Секој вистински уметник е во заблуда кога верува дека само опишува, набљудува, дека се ограничува на непосредното“. 


Уметноста и уметничкото дело се резултат на творечкиот процес во кој уметникот истражува и изразува, а не ја одразува ниту имитира природата. Значи, уметноста не е просто сликање на објективната стварност, туку внесување во неа уметничко доживување и чувство на животот. Вистинскиот уметнок тежнее да го изрази тоталитетот на човековото постоење во една епоха и настојува да ја надмине границата што доведува до оттуѓување на човекот и да ги покаже вистинските патишта низ човековиот живот. Ваквиот творечки карактер на уметноста најпотполно се изразува во уметничките ликови кои претставуваат длабоко и смело воопштување на многу појави во индивидуалните ликови, на свој начин уметнички ликови. Уметничкиот лик не е одраз на некој предмет, случка или одредена појава. Уметничкиот лик е изразување на смислата на некоја појава и нејзино место во човековиот живот. Иако во центарот на уметноста е човекот кој се безброј нишки поврзан со средината во која живее, духовниот свет на личноста на уметникот, дава специјална боја на предметите, појавите и општествените проблеми кои ја чинат тематиката на неговото дело. Затоа со прво се вели дека: „Сферата на уметничко реалистичкиот израз преку личноста на уметникот е свет украсен со сите црти на неговата субјективност“. Објективната стварност во уметноста е изразена преку естетската оценка и субјективните доживувања на уметникот, т.е. смисловната страна на општествената реалност е изразена во вид на емоционална проценка. Преку субјективното доживување на уметникот, реалните предмети и појави стануваат нешто повеќе од својата предметност. Тие се доживеани и хуманизирани. Една од карактеристиките на уметноста е единството на содржината и формата. Под уметничка содржина се подразбира предметната реалност со која се занимава уметникот во своето дело. Вистината е дека уметноста користи материјален свет во неговото богатство: морфолошки карактеристики на предметите и ликовите, надворешни случки и збиднувања на психичкиот живот. Но на сето тоа уметникот ја додава и својата идеја и пракса. Предметот на уметникот може да биде убава жена, но не е исто да наслика убава жена и да се создаде уметнички лик на таа жена. Тоа значи дека сликарот во своето уметничко дело ја изразува не само објективната убавина на природата и животот, туку го изразува и својот естетски идеал, од што уметноста ја прави уметност не е само содржина, туку и формата во која е изразена таа содржина. Прашањето за уметничката форма е прашање за изразувањето на содржината, хармонијата на целината и деловите и нивната синтеза. Уметничката форма може да биде различна. Важно е да меѓу формата и содржината постои одредена врска заснована на естетските принципи. Синтезата и односот меѓу деловите и целината претставува битно својство во уметноста. Значењето на оваа теорија не е само во материјалистичкот расветлување на уметноста, туку и расветлување на специфичностите на естетското во уметноста. Уметноста е исклучиво производ во човековиот дух и не може да постои надвор од човекот, но тоа не значи дека естетиката не може да постои надвор од уметноста. За разлика од естетското во природата, уметноста е производ на естетскиот однос кон реалноста и врз таа основа се создаваат нови вредности. Уметноста со својата природа има предност над другите видови естетика и затоа се смета за најважно средство на естетскот воспитание.


Уметноста во марксистичката естетика се третира како специфичен облик на сознавање кое се нарекува естетско усвојување на светот. Но, современите правци ја одвојуваат естетиката од сознавањето и ја одрекуваат така нејзината улога. Освен Кроче, германскиот филозоф Хартман во делото „Естетика“ смета дека е погрешно убавото да се поврзува со сознавањето и дека меѓу естетиката и сознанието не постои никаква врска. Во последните години се јавија сериозни расправи за уметноста при што се одрекува специфичноста на уметноста и нејзините разлики во однос на науката, филозофијата, моралот и политиката. Споредувајќи ја со науката, разликата не е во предметот туку во односот кон природата и општеството. Уметноста не е средство што пренесува информации, факти, законитости или донесува заклучоци. Иако во уметноста творечкиот процес започнува со набљудување и проучување на реалноста уметникот од таа анализа не создава поими и апстракции туку создава уметнички ликови. Тоа значи дека во уметноста познанието и логиката се поврзани со емоционалните ликови. Во уметноста познанието е поврзано со чувството на уметникот кои на содржините на животот даваат емоционален карактер. Без чувства значи нема уметност. Во таа смисла Толстоевата мисла дека за уметноста е потребно чувство но без сознавање нема ниту вистински чувства ниту вистинска уметност. Во тоа се состои специфичноста на уметноста и ја прави поинаква од сите други облици на човековото творештво. Уметникот користејќи го надворешниот свет, реалноста, создава ликови што не се прост одраст туку повторно создавање нов свет во кој се поврзани реалноста и фантазијата. Маркс на пример од делата на Шекспир и Гете, подобро ја сфатил суштината на општествениот капитал, отколку некои теоретичари. Уметноста има големо значење за сите епохи во кои се развивала, тргнувајќи од античката уметност, средновековната или модерната. Делата на познатите го откриваат духот на различните општествени епохи и проблемите кои стојат пред човекот. Средновековната уметност, на пример со својата верска содржина го открива нивото на мислење на средновековниот човек.


Ренесансната уметност е вистинска студија на реалноста. Уметноста во епохата на социјализмот сликовито ја прикажува огромната борба на народните маси за ново општествено уредување. Дури и делото на модерната уметност во своето хипертрофирано прикажување на трагичното, сатиричното го откриваат немирниот бунт на уметникот против постоечката состојба. Ја откриваат значи самата реалност. Благодарение на богатството на своите изразни средства, уметноста го опфаќа животот од сите аспекти. Во зависност од естетскиот медиум уметноста се јавува во различни видови, на пример во вид на физички објект како што е слика, статуа, архитектонска градба, потоа во вод на темпорални сенквенции, движења и акции, како што е играта во театарот, филмот во вид на ритам и звуци. Секој од овие видови има свои уметнички јазик и свои специфични законитости. Современата концепција на естетското воспитание ја запознава младината со сите свои видови на уметност, бидејќи тој е единствениот начин уметноста да стане составен дел на општествената култура на секој поединец. Меѓу уметноста посебно значење има книжевноста. Во силата на уметничките зборови, своето основно изразно средство, книжевноста го отсликува човекот во целокупниот негов живот и развој. Книжевноста широко го опфаќа општествениот живот на човекот и неговите односи и овозможува на читателот да ги согледа не само претставите и чувствата на уметникот, туку и целокупната средина и историскиот период. Карактеристика на книжевноста е длабоката анализа на животната ситуација, мисла и чувства, па може да ја пробуди фантазијата на читателот и да ја пренесе во одредено време, да ја долови атмосферата во која се случуваат настаните, да го следи нивниот тек и крај. 


Најзначајна улога има јазикот на литературата, бидејќи е носител на мислите и чувствата на уметникот и е посредник меѓу читателот и уметникот. Во врска со ова својство на литературата, М. Горки вели „Книжевникот не пишува само со перото, туку тој слика со зборови, а слика не само како мајстор во сликарството правејќи го човекот неподвижен, туку ги слика луѓето во постојано движење, акција и во бесконечни меѓучовечки односи “.


Меѓу книжевните родови, романот најпотполно го прикажува животот со сите сплетки на човековата судбина. Литературата како значаен момент го вклучува и самосознанието, што е од посебно значење за младите, за развојот на самосвест и критички однос кон себе, како неопходен услов во општествениот живот. Воспитното дејство на литературата е тоа што уметничкото сиже како дел од пошироката содржина вклучува во себе многу појави. После живите слики и описи кај читателот се јавуваат низа други слики и асоцијации кои создаваат мисловна врска од една поединечна идеја кон општа. Очигледно е дека литературата не служи како средство да го води човековото сознание од сетилно кон апстракно, туку средство кое овозможува изразување на човекот во неговиот тоталитет и надминување на грубите и неприродни поделби на човекот. За разлика од литературата, сликарството се служи со облик, линија и боја. Јазикот на оваа уметност се изразува во богатството на динамични форми, светлости и бои во ритам за линија и композиција. Освен цртежот, бојата е една од основните средства со кој уметникот ја слика средината и психолошкиот карактер на ликовите, своите чувства и асоцијации. Во зависност од идејата, уметникот – сликар користи пејзаж, портрет, композиција мртва природа или некои други изразени облици. Посебен вид сликарство е графиката која опфаќа цртеж, гравура и илустрации. Овој вид сликарство е поврзан со зборови и литература. Отсуствува бојата и затоа е ограничена можноста за уметничко изразување. Но, графиката има и свои предности, давајќи им на предметите и ликовите јасни и карактеристични црти. Во ликовната уметност се вклучува и склуптурата. Додека сликарството дава уметнички ликови со помош на бои и сенки во дводимензионална површина, во склуптурата ликовите се изразуваат во тродимензионална форма. Најчесто таа користи дрво, камен, метал и друг тврд материјал. Многу ретко се употребува боја, но таму каде што ја има служи како надополнување и средство што ја оживува статуата. Основна карактеристика на склуптурата е телесната и реална форма на нејзините ликови. Архитектурата е специфичен вид на уметност, тесно поврзана со материјалниот и духовен развој на општеството. Таа опфаќа изградба на згради, мостови, канали, каде е изразена творечката способност на човекот. Практичната конструкција, смелата пропорција, совршено искористениот материјал, покрај основната функција имаат и естетска вредност. Архитектурата ја открива убавината на животот во едно општество, нивото на човековата власт над природата, а понекогаш општествените односи, привлечната геометрија на египетските пирамиди, означува творечка сила на безличната човекова работа. Додека пак архитектурата на грчката класика открива идеал, убавина и совршенство. Посебен вид уметност е музиката која е составена од звуци, организирани во специјален систем – мелодија и хармонија. Затоа и се вели дека музиката е севкупна форма на специфични изразени средства на музичкиот јазик. Изразни средства на музиката се: мелодијата, ритам, интонација, динамика, компензација кои служат за уградување на идејната содржина на чувствата. Музиката се смета за една најнепосредна уметност, бидејќи таа ја открива реалноста и чувствата на човекот со сета нивна длабочина и сила. Таа е најблиску до срцето на човекот и неговите чувства. 


Кореографската уметност, како посебен вид уметност, изразува мисли и чувства во ликовите кои настануваат од ритмички и складни движења на телото. Важна карактеристика на оваа уметност е тоа што движењето на телото е поврзано и пропратено со музика. Оваа уметност како и сите други настанале во историскиот развој на општеството. Во родовското општество била изразена во игра преку која се прикажува односот кон природата, сцени од борба, се поврзува играта со разни ритуали и сл. Во подоцнежните епохи, играта била пропратен елемент на човечкиот живот, компонирана со песна. Еден од видовите на оваа уметност е народната игра која има национално обележје. Таа изразува темперамент и природа на еден народ. Освен народни игри, постојат игри со професионален карактер, а највисок облик од овие игри е балетот. Тој се појавил дури во 18 век и се смета за највисоко достигнување на кореографска уметност. Неговата специфичност е во тоа што со фини облици и движења се открива богатството на човековото доживување во најмали нијанси. Постојат и други видови на уметност многу различни од досега споменатите, а сепак во извесна смисла поврзани со нив. Тоа се драмската и филмската уметност. 


Драмската уметност е таква форма на уметничко изразување во која се јавуваат ликови во акција, остри конфликти, непосредни реакции. Драмскта уметност се разликува од другите уметности, посебно од литературата по тоа што таа го анализира текот на мислите, чувствата и работата на поедини личности, а драмата сето тоа го изразува во единство на зборови и акција на актерот. Од сликарството и скулптурата се разликува по тоа што тие изразуваат еден настан, појава или момент, а драмата изразува развој и динамика на повеќе настани. Драмата покажува живи луѓе, на нивни слики или статуи. Постојат разлики и во можностите за уживање што им го даваат овие уметности на гледачите. Во една уметничка слика или скулптура, гледачот може да ужива во зависност од својата моментално расположение и време, но за да го доживее драмскиот спектакл, потребно е онолку време колку што тоа самата работа го предвидува. Но, и покрај сите овие видови разлики, драмата ги обединува во себе литературата, сликарството, музиката и скулптурата и тие се потчинети на нејзините закони.


Со брзиот развој на техниката се овозможува појава на една релативно нова уметност – филмот. Во него е присутна акција, драма, музика, па така на филмот му се дава можност да го прикаже човекот во многу пореална средина, отколку што тоа го може драмата. Филмот ги прикажува настаните во целосен просторен и временски амбиент. Може да прикаже настани што се случуваат во исто време во различни краеви на светот. „Во театарот“ – пишува францускиот режисер Рене Клер „зборот носи акција, оној што се гледа има второстепено значење со она што се слуша“. Додека во филмот главно изразно средство се визуелните ликови, слики, а зборовите имаат помошна улога. 


Со оглед на специфичните можности н

а одделни видови уметност, неопходно е користење на сите видови уметности на истовремено и детално испитување на нивното воспитно дејство.

8. Интелектуално воспитание

Процесот на воспитание ја покажува својата сложена природа кога се прави обид да се навлезе во суштината на она што се случува во текот на неговото одвивање. Неговата комплексност ја сочинуваат повеќето компоненти кои имаат едно единствено јадро и основа од која произлегуваат други компоненти (чие одвивање таа го овозможува), а тоа е човековиот ум или разум. Човековиот ум, разум претставува човекова способност и капацитет за размислување при што органската основа на оваа способност и моќ се наоѓа во човековиот мозок, кој во спрега со човековите сетила овозможува да се одвива процесот на мислење. Термините „ум“, „разум“ укажуваат на вклученост на елементот свест, кој како таков е својствен само за човековото суштество. Тоа е елемент што му овозможува рационално да го восприема и толкува светот околу себе, но и себеси. Поради тоа што човекот бил свесен за оваа своја специфична моќ и способност во еден долг временски период, тој покажува интерес за разоткривање на сето она што се случува додека се одвива процесот на мислење, односно да го открие сето она што го сочинува, а посебно она што го подобрува и ефектуира, процесoт на мислење или пак пречи на правилното и ефикасно одвивање на истиот. Во оваа насока бројни науки и научни дисциплини правеле и прават обид да го проучуваат процесот на мислење кај човекот и сè она што е поврзано со него, нудејќи нови и нови сознанија. 

Терминот „интелектуално воспитание“ претставува предмет на интерес на педагошката наука со тоа што претставува една од компонентите на воспитанието и задачите што ги реализира воспитниот процес. Постојат повеќе дефинициски определби кои се однесуваат на оваа компонента на воспитанието кои помеѓу себе не се разликуваат толку во суштинска смисла на зборот колку во различностите на термините што се користат во различни јазици. Во секој случај тој произлегува од терминот интелект со кој се означува: „способност за резонирање, знаење и мислење што е различна од чувствувањето“.
 Поаѓајќи од овој термин можат да се сретнат следните термини: „интелектуален развој“, „когнитивен развој“, „процес на образование“ и други. Суштинските разлики во однос на оваа компонента на воспитанието произлегуваат од разликите во пристапот кон неа во смисла што таа се смета за приоритетна задача преку која воспитанието ќе се реализира. Тесно дидактичките определби на прв план го истакнуваат значењето на процесот на учење и водење грижа за оптимализацијата на сите предуслови за негово одвивање, додека пaк современата педагошка теорија пошироко и се поопфатно го третира неговото значење, истакнувајќи некои други аспекти на процесот на интелектуално воспитание. Процесот на учење е базичен процес врз кој се потпираат сите останати процеси од интелектуален аспект, но  покрај него има и други елементи,  моќи и способности за кои еднакво треба да се води грижа. Тесно дидактичкиот пристап исто така води грижа за интелектуалното воспитание кое се одвива во строго контролирани услови и прилики, додека реалното интелектуално воспитание има многу пошироко поле на дејствување - тоа ја вклучува и социјализацијата и инкултурaлизацијатa, процеси кои дејствуваат врз личноста насекаде овозможувајќи го нејзиното интелектуално воспитание и неjзиниот интелектуален развој. 

Современото толкување на интелектуалното воспитание има пошироки димензии со тоа што се разгледува и трeтира како интегрален дел на целокупноста на човековото воспитание, т.е. во неговото органско единство со останатите компоненти на воспитанието но и на целокупноста на човековата личност – не само на нејзината рационална, туку и на афективната и конативната сфера. Се разбира дека во основатa на целокупниот развој на човекот лежи интелектот или човeкoвата способност за осознавање на нештата. Осознавањето е неопходна основа и за човековиот морален, естетски, работен и физички развој поради тоа што преку процесот на осознавање се стекнуваат знаења кои се основа за сè она што понатаму може да се надоградува во која било сфера на човековата личност или дејност. Но развојот на човековиот интелект воопшто не е процес што се случува во изолирана средина и врз кој немаат влијание човековите емоции и неговата волја. Интелектуалното воспитание има интегративна функција која го обединува со останатите компоненти на воспитанието, токму поради тоа што на сите им треба интелектуална основа затоа што сите тие отпочнуваат со процес на усвојување на знаења или со процес на сознавање: „Способност со чија помош личноста одлучува да поведе иницијатива за акција“.
 Ако се разгледуваат пошироките димензии на интелектуалното воспитание и неговата природа тогаш ќе треба да се каже дека тоа е интерактивен процес во кој учество земаат повеќе луѓе, дека е процес што има своја работна и морална димензија. 
Интелектуалниот развој изваден надвор од наставата како средина која се сметало дека му е најблиска, добива пошироки димензии – тој воедно претставува социјален и морален развој на личноста. Согледувајќи ја оваа поширока димензија на интелектуалното воспитание  денешните напори за негово успешно организирање на настава се насочени кон зацврстување на овие пропратни компоненти. Така, во самата воспитна работа се преферираат продуктивните стратегии на когнитивниот развој во кои се смета на социјалниот аспект во нивната примена: се нудат такви модели на работа кои бараат соработка во сите фази на сознавање, се води грижа за работната компонента, бидејќи секој е ставен во позиија да биде активно ангажиран. Покрај ова секој е во можност во текот на работата да ја вклучи и својата емотивна компонета со тоа што во текот на осознавањето, проверувањето и применувањето ја доживува активноста, ги преживува неуспесите и успесите кои го следат тој процес. Емотивната компонента, се вклучува и во ситуациите кога целокупниот процес не е изведуван самостојно туку во него се вклучени група или тим на луѓе. Во заедничката работа секако дека е неопходно да се соработува за да се постигне успех, т.е. веќе во процесот на когнитивниот развој не се користат исклучиво форми и методи на работа кои се репродуктивни, туку се продуктивни. Тоа значи дека сознајниот процес се одвива по пат на активно учество, на оној кој осознава, во искажување на практичното искуство пред внесувањето во такви ситуации кои овозможуваат оној кој осознава тоа да го прави од активна позиција, работејќи на сопственото осознавање. Појавите и процесите во соработка со другите личности ги развиваат способностите и вештините за активно комуницирање, толерантност, почитување, на туѓите ставови и мислења, ефективното слушање и слично. Воедно, во еден вака поставен процес, личноста вредносно се обликува, бидејќи сите претходно спомнати вредности и вештини, кои се однесуваат на социјабилноста, воедно се и вредносни термини кои влијаат врз моралното обликување на личноста.

Интелектуалното воспитание и понатаму е во фокусот на интересирањето на педагошката наука, но тежиштето на интересот е поместено кон тоа што повеќе информации да се складираат кај една личност кон сосема друг интерес. Меморирањето на информациите и нивната проста презентација веќе се препушта на софистицирани технички средства. Педагошката преокупација е насочена кон продукцијата на нови знаења затоа што прогресот на човештвото воопшто се мери според неговата способност да продуцира нови знаења. Тоа пак од своја страна прави меморирањето да биде маргинализирано, а за сметка на него го фаворизира процесот на мислење, поточно творечкото мислење, кое резултира со нови сознанија. Од овие причини централна грижа за педагошката наука се токму прашањата кои се поврзани со продуктивното мислење: како до него, кој е способен за ваков вид на мислење и дали воопшто може да се прави разлика меѓу луѓето на овој начин, кои предуслови треба да се исполнат за тоа да се овозможи и слично. 

8.1 Цел и задачи на интелектуалното воспитание 
Целта на интелектуалното вoспитание денес би била во добро информирање на човекот, но истовремено и негово оспособување за владеење со продуктивни алатки и стратегии на мислење кои се во функција на развој на креативното мислење

Интелектуалното воспитание има сериозни задачи кои не се однесуваат само на него, туку на сите останати компоненти на воспитание. Сознавањето на фактите и состојбите, процесите и појавите по пат на човековите сетила и нивната преработка со разумот овозможуваат да се стекнат првичните информации кои се неопходни за сите компоненти на воспитанието. Без нив не може да се зборува ниту за естетско, ниту за работно, ниту за морално или  какво било друго изградување на личноста. Според тоа, првата примарна задача која ја реализира интелектуалното воспитание, е да го снабди човекот со одреден квантум на информации, процес кој трае во текот на целиот човеков живот и околу кој педагогијата се залага да обезбеди предуслови за да може човекот што полесно да доаѓа до нив, но и да го оспособи да може самостојно да доаѓа до нив. Овој аспект на интелектуалното воспитание посебно е потенциран во поново време со тоа што на оваа проблематика се посветуваат бројни истражувања кои се обидуваат да ги разоткријат сите моменти во смисла на пристапот на човекот до информациите, со цел во пракса да се примени најоптималниот начин на непосредна комуникација помеѓу човекот и информацијата. Меѓутоа, во педагошка смисла на зборот, информацијата како таква нема големо значење доколку не овозможи промена кaј оноj кој ја услoвил таа информација. Воспитната задача на оваа компонента се состои токму во тоа – врз основа на информацијата до која дошол човекот да се пристапи до негово формирање, т.е. таа да се преработи понатаму со тоа што ќе се формираат ставови и уверувањa кои ќе ја придвижат човековата активност. Кога станува збор само за интелектуалното воспитание тоа значи дека информацијата е основа врз која ќе се изгради човековата интелектуална култура која ги содржи интелектуалните вештини и способности, но и навиките и потребите за практикување на интелектуалниот труд. 

Операционализирањето на овие две основни задачи помага во нивното прецизирање и практично реализирање, но исто така ни помага и во разбирањето на суштината на оваа компонента на воспитание. Во литературата може да се сретнат различни класификации на задачите на интелектуалното воспитание при што има пошироки, но и многу тесни класификации. Она што е важно без оглед како тие ќе се класифицираат e дa сe вoди сметка зa застапеност нa сè она што како задача го реализира интелектуалното воспитание. Оттаму задачите на интелектуалното воспитание би ги разгледувале како: 

а) усвојување на информации, знаења, умеења, навики

б) развој на интелектуалните сили и способност

в) изградување  поглед на свет

г) изградување  култура на интелектуален труд.

Сите овие задачи на одреден начи се поврзани и се наоѓаат во дијалектичко единство при што квалитативно ја развиваат човековата личност водејќи ја кон изграденоста на културата на интелектуалниот труд како врвна придобивка на оваа компонента на воспитанието. 

а) Усвојување на информации, знаења, умеења, навики

За да може да се реализира гносеолошкиот дел од оваа задача – усвојување на информации и знаења, неопходно е да се обезбеди психолошка основа на сознавањето – нормално да се одвива процесот на мислење. Тоа е сложен процес што се одвива според одредени законитости и правила, кои во педагошката наука мора да се почитуваат ако се сака да се постигне успех т.е. ако се сака процесот на мислење да резултира со продукција на нови информации и знаења. Од моментот на доpир со информацијата до нејзино трансформирање во знаeње поминува временски период во кој се одвива процесот на учење при што на него може да се гледа на два начина – поедноставен (кога за оној што учи тоа е нешто надворешно – меморира со цел да го зголеми квантумот на знаења, по што следи нeгова репродукција) и вториот внатрешен посложен: „учењето е нешто што го правиш со цел да го разбереш светот“.
 Кога зборуваме за релацијата информација-знаење треба да се каже дека постои дистинкција меѓу: да се знае што или нешто и да се знае како, при што: „да се знае како е потврда на способноста да се потврди информацијата. Значи поставени во хиерархиска позиција да се знае како стои над, да се знае што“.
 Знаењeто претставува знаење тогаш кога: „знаењето или способноста се стекнале низ користење на искуството“.
 Знаењето е квалитет што потврдува дека кај човекот доаѓа до промена во однесувањето: „пројавено однесување, но со промени во начините на кои луѓето го разбираат искусуваат или концептуализираат светот околу себе”.
 Новиот конструктивистички пристап кон овие прашања вели дека до знаењето се доаѓа по пат на учење при што: “ кога човек учи тој не го усвојува или апсорбира пасивно новото разбирање. Наместо ова новата информација активно се асимилира во постоечките когнитивни структури, додека симултано се прекројуваат овие структури поради ова, она што индивидуите го учат, секогаш е врамено во контекст на она што тие веќе го знаат, секој од нас генерира нови модели на наше сопствено разбирање на светот“
. Меѓутоа „нешто да се знае“ денес добива поширока димензија – не само да се усвои нова информација, не само да се знае нешто, туку и да се знае како, но и да се биде во состојба да се продуцира да се дојде до ново знаење. „Да се знае како“ значи да се помине во сферата на изградба на способност да се искористи и употреби стекнатото знаење. Тоа подразбира умешност да се примени знаењето, но и вештина и навика, тоа да се прави повеќепати во нови и нови ситуации. Простото владеење со знаењето не му е од голема важност и вредност на човекот доколку тој не е во состојба да го стави во употребна функција. Само на овој начин знаењата му користат на човекот за доаѓање до нови сознанија и до откривање на нови нешта кои го богатат неговиот живот. Употребната вредност на знаењата е дотолку поважна затоа што голем дел од нив се усвојуваат по теоретски пат, а нивната практична примена е таа која нив ги потврдува, корегира или пак сосема ги побива и надминува. Прашањето околу знаењата во педагошката теорија е повеќеслојно: што претставува знаењето, како човекот доаѓа до него, кои знаења треба да се усвојат, кои се задолжителните знаења кои треба да ги има секој човек, кој критериум за нивна селекција да се избере и слично. Во педагошката наука се нудат различни одговори на овие прашања од причини што постои поделеност околу самите стартни позиции од кои поаѓаат научниците, но и самото квалитативно еволуирање на педагошката наука се должи токму на новите пристапи кон одговарањето на овие прашања. 

б) Развој на интелектуалните сили и способност

Интелектуалните сили и способности се почетната позиција за интелектуалниот развој на човекот, но истовремено и дел на интелектуалното воспитание. Во иницијалната позиција од нив во голема мера ќе зависи како ќе тече тој интелектуален развој, дали тој со успех и квалитетно без пречки ќе ја води личноста кон крајната цел – запознавање на светот и себе си, т.е. кон продукција на нови знаења. Како крајна цел развојот на интелектуалните сили и способности е дел од воспитниот процес бидејќи тој си поставува таква цел – до максимум  секој поединец да ги развие своите интелектуални сили и способности. Тие претставуваат моќи на човековиот интелект или разум, моќи со чија помош тој доаѓа до сознанија. Тие се виши ментални процеси кои го водат до сознавањето. Способноста на човекот за генерализација, апстракција, синтеза и анализа е неговата основна моќ врз основа на која тој ги толкува појавите и процесите во природата и општеството кои му овозможуваат да го преиспитува веќе познатото, но и да открива нови врски и релации, кои му овозможуваат влез во непознатото. Воспитниот процес има за цел да ги негува, но и усовршува, овие сили и способности преку создавање плодни предуслови, амбиент и ситуации во кои ќе дојде до израз нивната употреба, вежбање и усовршување. Современата педагошка мисла сè повеќе е насочена кон потрагата по начините и патиштата кои ќе овозможат на индивидуата да го достигне врвот во мисловните процеси - силата, вештината и способноста наречена критичко мислење: „критичкото мислење е виш облик на мислење кој е достапен на сите возрасти. Критичкото мислење значи да се тргне од некоја поставка, да се разгледаат нејзините импликации, да се преиспита, да се спореди со спротивните поставки и гледишта, да се изгради потпорен состав на уверувања и на крај, врз основа на сето тоа, да се завземе сопствен став. Тоа ги вклучува сложените процеси на мислење, ги обединува концепциите и ресурсите како и преобликувањето на поимите и фактите. Сложените процеси на мислење се процеси кои почнуваат со информција, а завршуваат со одлука“.
 На овој начин личноста сама раководи со своето знаење со тоа што со прикладна помош го креира сопствениот пат и начин на негово конструирање. Развојот на критичкото мислење треба да биде проследен со поттикнување на дивергентното, т.е. креативното мислење што претставува когнитивно умеење од висок ред при што човекот е пoставен во позиција и ситуација да покаже творечка активност, нелинeарен правец на размислување, примена на откривачка стратегија при доаѓањето до нови сознанија: „дивергентното мислење поаѓа од поставката дека креативноста, творештвото не е одлика само на определена категорија на луѓе, тежнее да се оддалечи од средиштето во различни правци истовремено, барајќи патишта до сознание“.
 

Воспитниот процес во современи услови треба да биде организиран според принципи кои ќе овозможат креирање ситуации во кои личноста ќе се развива во целост, а посебно ќе се развиваат нејзините интелектуални сили и способности на начин кој ќе го негува и поттикнува критичкото и творечкото мислење кај секој човек. Ова важно прашање е во доменот на дидактиката како педагошка дисциплина која го организира воспитниот процес, посебно процесот на учење и стекнување знаења, при што таа ги зема предвид сите екстерни и интерни фактори кои треба да се контролираат за да влијаат позитивно врз критичкото и творечкото мислење што треба да дојде до израз кај секоја индивидуа. Тоа мислење претставува вид на интелектуална способност на човекот која му овозможува да доаѓа до нови сознанија, да продуцира креативни идеи и решенија кои го богатат неговиот живот, но и животот на општеството.

в) Изградување на поглед на свет

Традиционално во педагошката литература на просторите од таканаречените земји од источно-европскиот блок оваа задача е вметната како една од задачите на интелектуалното воспитание, додека во западната литература тоа е нешто што се реализира низ останатите задачи на воспитниот процес. Без оглед дали ќе се издвои како посебна задача или пак ќе се третира како излезен резултат од повеќе други, таа е нешто што во секој случај се одвива низ воспитниот процес и низ што резултира тој процес. Процесот на доаѓање на одредени сознанија за себе за појавите и случувањата во природата, за технологијата, за техниките, за општествените текови и за разбирањето на суштината на начинот на кои се одвиваат тие процеси, е појдовна основа за формирање на човековите ставови и уверувања. Човекот во никој случај не е пасивен реципиент на надворешните збиднувања, туку кон сè она што го опкружува завзема активен став - активно осознава, но и активно делува врз основа на сознавањето. Целокупноста на ове односи е проследена со вклучување на емотивната, но и волевата, компонента врз чии основи тој ги формира своите предрасуди, уверувања и ставови во однос на себеси и на светот. Воспитниот процес нуди база на податоци, или начини за доаѓање до информации по активен пат со вклучување на конативната и афективната сфера на човекот, трудејќи се притоа тој сет на информации да има солидна научна основа. Средувањето на тој сет на информации во систем со почитување на логичките правила и принципи го води човекот кон формирање на систем на знаења. Системот на знаења се однесува на мноштвото сфери од човековиот живот, личен и општествен, кој со вклучување на сопствената конативна и афективна сфера го гради погледот на свет. 

Формирањето на поглед на свет е сложен процес во чие градeње учество земаат сите фактори на воспитание, т.е. сите оние чинители кои учествуваат во воспитниот процес. Семејството, медиумите, луѓето од потесното и поширокото опкружување, рамноправно со воспитно образовните институциии, имаат учество во изградувањето на поглед на свет, така што покрај научната основа на која се гради тој, можно е да се изгради и врз основа на ненаучни факти. Научната основа на погледот на свет ја даваат воспитно-образовните институции во чии рамки низ воспитниот процес се презентираат научни сознанија, додека факторите од т. н. функционално воспитание не го почитуваат доследно критериумот на научност. Сложеноста на овој процес се должи и на филозофската основа која редовно ја содржи тој, т.е.  толкувањето на светот, појавите и процесите во него се врши врз основа на некоја определена филозофска концепција. Исто тaка влијанијата кои се вршат во создавањето поглед на свет во себе содржат и низа на ненаучни елементи, така што формирањето на поглед на свет само врз основа на научни показатели е невозможно, а воедно тоа е и причина да се создадат повеќе видови поглед на свет. Врз основа на филозофската основа има толку погледи на свет колку што има филозофски правци кои различно пристапуват кон објаснувањето и толкувањето кон материјата и духот, а основната поделба е на материјалистички и идеалистички видови поглед на свет, кои понатаму се разгрануваат. Според основниот пристап кон објаснувањето на прашањето кое ги допира појавите и процесите може да се зборува за метафизички, теолошки и дијалектички поглед на свет. 

Каков поглед на свет ќе се формира низ воспитниот процес зависи од многу околности, но она што е поважно е тој поглед на свет да не се формира под принуда. Секој воспитен процес има своја идеолошка подлога како склоп од верувања и тврдења, но она што е значајно e да се остави простор секоја индивидуа со помош на сопствената преработка на сознанијата да го формира својот поглед на свет. Демократскиот пристап во оваа проблематика е водечкиот принцип од кој треба да се раководи воспитниот процес кој нуди слобода во изборот на сопствените појдовни позиции, но и внесување на сопствена појдовна основа во формирањето на ставовите и уверувањата кои го определуваат погледот на свет.

г) Изградување на култура на интелектуален труд


Интелектуалното воспитание како комплетeн процес или како ефикасен процес се потврдува доколку кај личноста се успее да се формира култура на интелектуален труд. Таа претставува интегрална придобивка од интелектуалното воспитание која ја сочинува: „способноста на поединецот  да ги развие вештините на метакогниција, но и способноста за доживотно образование и воспитание.“
 Низ овие три копмпоненти на културата на интелектуален труд е вткаена личната активност на секоја индивидуа, со што се потврдува дека воспитниот процес треба да се засновува на самоактивноста на поединецот во сите аспекти и фази на сопствениот интелектуален раст и развој. Културата на интелектуален труд е исход на позиција која потврдува дека индивидуата е во состоjба да воспостави правилен однос кон интелектуалниот труд, односно таа знае да раководи со него и тој ‚ е близок како нејзина определба во текот на целиот живот, при што има изградено високи интелектуални перформанси.


Една од компонентите на интелектуалниот труд претставува оспособеноста на човекoт за доживотно воспитание и образование што значи дека човекот се подготвил за правилен однос, но и учество во процесот на доживотно воспитание и образование. Доживотното воспитание и образование се јавува како неминовна потреба во современите услови на живот, при што токму на оспособеноста на човекот за доживотно воспитание и образование се гледа како на влезна виза за обезбедување  плодна иднина на човештвото. Променливоста во општествените текови изискува човек, кој бргу се адаптира кон истите, но и човек, кој ќе продуцира промени, што значи ќе внесува новини кои ќе го унапредуваат квалитетот на неговиот живот и животот на другите луѓе. За да може ова да го прави, човекот мора да има развиено способности, умеења, вештини и навики, кои се однесуваат на неговото учество во процесот на воспитание и образование во текот на целиот негов живот. Но, она што е најтешко да се постигне е развој на свеста за потреба од учество во воспитно-образовниот процес во еден непрекинат временски континуитет. Обликувањето на свеста е една од потешките задачи во воспитниот процес бидејќи нејзиното формирање во позитивен правец не зависи само од влијанието на еден фактор, туку е резултат на влијанието oд странa на мнoштво фактори и констелации. Да се биде свесен дека во текот на целиот живот е неопходно активно да се учестува во воспитниот процес врз основа на пројавените потреби, е првиот чекор кој во себе содржи огромна позитивна мотивирачка енергија која понатаму влијае врз формирањето и развивањето на способностите, вештините и навиките.


Друга компонента на оваа задача секако дека претставува способноста за анализирање на сопствените когнитивни процеси или т. н. „метакогниција“: „Метакогнитивните процеси се значајни за стекнување на самокомпетенција“
 „при што многу е важен елементот на следење на текот на сопствената свест и размислување“
 „Ова е сложен елемент кој се однесува на поврзаноста меѓу когницијата и афективното, т.е. на саморегулативните механизми кои значат изграденост на самоперцепција.“
.Самоперцепцијата е важна заради формирање реална слика за своето јас, која опфаќа 11 self-consept - когнитивна свест за личните атрибути self-control-behavioral conduct и self-esteem - чувство за сопствената вредност и свесност за неа. Сите тие овозможуваат човекот да ги процени реално сите параметри кои ќе го насочат во поглед на перманентната вклученост во воспитниот процес. Метакогнитивните способности ни овозможуваат да го контролираме и следиме сопственото воспитание и образование при што најважен е аспектот на управување и контролирање на процесот при стекнување, но и продуцирање на нови знаења.


Третата компонента на изградувањето на интелектуалниот труд ја сочинуваат вештините, кои го карактеризираат човекот кој ја има изградено таа култура. Станува збор за највисокото ниво на перформанси кое се однесува на човековата способност да се самообразува и самовоспитува. Ако се направи обид да се претстави по нивоа способноста на човекот да се самовоспитува и самообразува, тогаш се добива следната слика: 

ОВДЕ СЛИКА
„На најниско ниво стојат така наречените тренирани индивидуалци – тоа се личности кои развиле специфично знаење, база со специфични вештини за специфичен контекст.
 На второто ниво се наоѓаат така наречените леарнед индивидуалс – тоа се оние кои усвоиле широка база на генерални знаења и кои се во состојба нив да ги применат во контекст што е во релација со нив. „Доживотните учачи“ развиле вештини и мотивација сами да си го олеснат процесот на учење и наученото можат да го применат во повеќе контексти. „Учачите кои се зголемуваат имаат високо равиени вештини и се во активна потрага по нови знаења и контексти за примена на учењето во средината која постојано се менува“. Највисокото ниво кое претставува потврда за изграденоста на култура на интелектуален труд е препознатливо во така наречените self-growers – луѓе кои постојано растат“,
 кои имаат развиено строги вештини за самопроценка, кои им помагаат во одобрување на идните изведби. Ова ниво се одликува со „потрага за подобрување на нивните сопствени вештини на изведба  со секое ново искуство. Тие си креираат сами свои предизвици, служат како лидери или ментори за другите луѓе, имаат контрола над сопствената судбина – за нив не постојат граници“
, имаат способност, самопроценка и самоконтрола со што си го олеснуваат својот сопствен раст.

8.2 Дилеми во теоријата на интелектуалното воспитание 


Во теоријата на педагогијата по однос на интелектуалното воспитание присутни се најчесто овие две дилеми: „Дали интелектуалното воспитание  е самостојно подрачје или треба да се разгледува во еднство со некое друго воспитание?“ и втората дилема „ Дали интелектуалното воспитание може да се изедначи, односно поистовети со образованието и наставата?“


Во врска со првата дилема во педагошката дилема се појавиле повеќе гледишта кои проблемот го разгледуваат во релација интелектуално - работно - техничко воспитание. Повеќето афтори во своите учебници по педагогија (Шимлеша, Вукасовиќ) го застапуваат гледиштето дека интелектуалното воспитание претставува самостојно односно посебно воспитание. Нивниот став е дека развојните страни и димензии на личноста се манифестираат преку пет воспитни подрачја: интелектуално, морално, естетско, физичко и работно - техничко. Секое од наведените компоненти има цел, задачи, содржина, принципи. Гледано од овој аспект воопшто не е спорно интелектуалното воспитание и има третман на посебно и самостојно воспитание како и останатите. Но од друга страна, незанемарлив е фактот дека сите овие воспитанија меѓусебно се тесно поврзани. Во други учебници по педагогија (Крнета, Џорџевиќ, Поткоњак) е застапено гледиштето кое интелектуалното и работно - техничкото воспитание претставуваат единствено воспитно подрачје или поточно работно техничкото се определува како компонента на интеектуалното. Тие овој став го оправдуваат со фактот дека современиот развој на општеството, енормниот развој на науката, техниката и технологијата влијаат така што интелектуалното воспитание неможе да се набљудува одвоено од воспитанието за работа бидејќи тие се нераскинливо поврзани. Се поголемата интелектузализација на физичкиот труд како резултат на пост индустрискиот развој, придонесува човековата дејност во сите свери да се заснива на соодветна интелектуална основа, без која не би можел да се одвива развојот на човекот и општеството. Единственоста на овие две воспитанија ја гледаат во сознанијата дека знаењата се стекнуваат и практично се проверуваат, а дејноста на човекот се заснива на тие знаења. Очигледно е дека ова гледиште го нарушува интегритетот на интелектуалното воспитание туку само го проширува хоризонтот на неговата содржина и задачите со нови елементи кои го претпоставуваат работно - техничкото подрачје. Но имајќи ја предвид тесната поврзаност меѓу овие две воспитни подрачја се наметнува прашањето дали интелектуалното воспитание е исто толку блиско и со другите воспитанија. Доста афтори по оваа прашање интелектуалното воспитание тесно го поврзуваат со моралното. Но преку усвојувањето на знаења, навики, умеења како и преку правилно насочување на интелектуалниот развој на учениците се обезбедува основа за остварување на останатите страни на воспитанието односно остварување на работното и моралното и на физичкото и на естетското. Значи суштината е во фактот што сите воспитни подрачја се меѓусебно тесно поврзани, со многу заеднички елементи допирни точки и меѓузависност. Преку определувањето пак на работно - техничкото воспитание како компонента на нтелектуалното неоправдано се нарушува неговата самостојност без да се согледа дека оваа воспитание со своите задачи, содржина, концепција има повеќе кратна општествено и воспитно значење. Затоа оправдано е што некои афтори укажуваат дека не е добро работно  - техничкото воспитно подрачје да се подвојува на образовни и воспитни елементи при што образовните се интегрираат во содржините на интелектуалното воспитание како политехничко образование, а воспитните се разгледуваат како дел од моралното воспитание преку барањата да се формира позитивен однос кон работата и негување на работната култура во целина. Во некои учебници по педагогија пишувани во 70-те и почетокот на 80-те години се среќава и трето гледиште сопред кое интелектуалното воспитание е дел, односно компонента на работно - техничкото. Овој пристап неможе да се смета за оправдан бидејќи на тој начин се нарушува интегритетот на интелектуалното воспитание, иако тоа е во тесна поврзаност со работно - техничкото неоправдано би било ако не ги разгледуваме како посебни воспитни подрачја кои имаат своја конкретна цел и задачи, содржина и концепциска поставеност во системот на воспитание и образобание. Може да се заклучи дека интелектуалното и работно - техничкото воспитание се две посебни страни и димензии од воспитанието на личноста со многу допирни точки и взаемност, како што е и со другите воспитанија.


Втората дилема може да се набљудува од два аспекти: првиот е поистоветување на интелектуалното воспитание со образованието. Образованието најчесто се определува како процес на усвојување на одреден квантум на знаења и формирање умеења и навики што претставува претпоставка и основа за развој на когнитивните сили и способности, изградување на научен поглед на светот како и поврзување на знаењата со практична и друга дејност. Иако тука навидум од овие компоненти можат да се препишат и на интелектуалното воспитание сепак помеѓу образованието интелектуалното воспитание има големи разлики. Меѓу првите кој зборува за овие разлики е хрватскиот педагог Анте Вукасовиќ. Имено тој смета дека содржината на интелектуалното воспитание не се исцрпува само со образованието туку и надвор од него. Кога под образование ги подразбираме горенаведените компоненти на интелектуалното воспитание освен тие може да му се додадат и на пример интелегентно поставување и решавање на сите работни задачи и животни проблеми, подготвување и оспособување на самообразование и др. Исто така, тука треба да се напомене и дека образованието не секогаш е во функција на интелектуалното воспитание, имено стекнувањето на знаења немора секогаш да е во функција на интелектуалното воспитание. Познати се примерите од историјата кога и многу образовани луѓе биле диктатори, убијци и сл. Вториот аспект е поистоветување на интелектуалното воспитание со наставата што не е оправдано бидејќи, иако наставниот процес претставува многу важен фактор за реализација на интелектуалното воспитание сепак неможе да се ограничи само на него од причина што преку настават се реализираат и моралното, физичкото, естетското и работно - техничкото воспитание. Од друга страна пак, интелектуалното воспитание неоправдано е да се сведува само во наставни рамки, бидејќи тоа се остварува и надвор од наставата, односно трае перманентно цел живот. 

